
ORDE DO DÍA (continuación) 

Punto 6. Proposicións non de lei 

6.1 32338 (11/PNP-002796) 
Grupo Parlamentario dos Socialistas de Galicia 
Rodríguez Rumbo, Matilde Begoña e dous deputados/as máis 
Sobre as actuacións que debe levar a cabo a Xunta de Galicia respecto da elaboración dun 
plan de actuación contra a pobreza e a exclusión social 
Publicación da iniciativa, BOPG nº 296, do 23.03.2022 

 

6.2 34528 (11/PNP-003045) 
Grupo Parlamentario Popular de Galicia 
Egerique Mosquera, Teresa e seis deputados/as máis 
Sobre as actuacións que debe levar a cabo a Xunta de Galicia para dirixirse ao Parlamento 
Europeo, aos Grupos Parlamentarios nel presentes e á DG Mare para rexeitar as propostas 
que leven á limitación ou eliminación do emprego de artes de fondo 
Publicación da iniciativa, BOPG nº 318, do 12.05.2022 

 

6.3 35586 (11/PNP-003161) 
Grupo Parlamentario Popular de Galicia 
Pomar Tojo, Carmen María e seis deputados/as máis 
Sobre a demanda da Xunta ao Goberno de España para que teña en conta as peculiaridades 
que ten Galicia no deseño do novo mapa concesional das liñas de transporte por estrada da 
súa competencia 
Publicación da iniciativa, BOPG nº 328, do 08.06.2022 

 
6.4 36019 (11/PNP-003209) 
Grupo Parlamentario do Bloque Nacionalista Galego 
Ríos Santomé, Paulo e dous deputados/as máis 
Sobre as medidas que debe adoptar o Goberno galego fronte ao aumento dos problemas de 
saúde mental na mocidade galega 
Publicación da iniciativa, BOPG nº 334, do 22.06.2022 

 
6.5 36278 (11/PNP-003239) 
Grupo Parlamentario dos Socialistas de Galicia 
Otero Lago, Noelia e dous deputados/as máis 
Sobre a convocatoria de axudas á vivenda no marco do Bono Alugueiro Novo e a posta en 
marcha dun plan estratéxico para o acceso á vivenda da mocidade 
Publicación da iniciativa, BOPG nº 338, do 29.06.2022 

 
6.6 36461 (11/PNP-003259) 
Grupo Parlamentario do Bloque Nacionalista Galego 
Pontón Mondelo, Ana e dezaoito deputados/as máis 
Sobre as actuacións que debe realizar a Xunta de Galicia en materia de atención primaria 
Publicación da iniciativa polo procedemento de urxencia, BOPG nº 338, do 29.06.2022 

Punto 7. Interpelacións 

7.1 14766 (11/INT-000862) 
Grupo Parlamentario do Bloque Nacionalista Galego 
Rodil Fernández, Olalla e dous deputados/as máis 
Sobre a política do Goberno galego en relación coa regulación da Tarxeta Básica 
Publicación da iniciativa, BOPG nº 134, do 05.05.2021 

 
7.2 16979 (11/INT-000990) 
Grupo Parlamentario dos Socialistas de Galicia 
Rodríguez Rumbo, Matilde Begoña e dous deputados/as máis 
Sobre a política do Goberno galego respecto da autonomía e suficiencia financeira das 
entidades locais 
Publicación da iniciativa, BOPG nº 155, do 16.06.2021 

 
7.3 33780 (11/INT-001721) 
Grupo Parlamentario do Bloque Nacionalista Galego 
Presas Bergantiños, Noa e dous deputados/as máis 
Sobre o incremento dos prezos 
Publicación da iniciativa, BOPG nº 312, do 27.04.2022 

 

Punto 8. Preguntas para resposta oral do presidente da Xunta de Galicia 

8.136694 (11/POPX-000073) 
Grupo Parlamentario dos Socialistas de Galicia 
Álvarez Martínez, Luis Manuel 
Sobre as medidas que ten previsto adoptar o Goberno galego para axudar aos colectivos máis 
necesitados 
Publicación da iniciativa, BOPG nº 341, do 06.07.2022 

 
8.2 36697 (11/POPX-000074) 
Grupo Parlamentario do Bloque Nacionalista Galego 
Pontón Mondelo, AnaSobre as medidas previstas polo Goberno galego para dar resposta á 
crise económica e sanitaria que sofre a cidadanía galega 
Publicación da iniciativa, BOPG nº 341, do 06.07.2022 

 

Punto 9. Preguntas ao Goberno 

9.1 36686 (11/PUP-000265) 
Grupo Parlamentario dos Socialistas de Galicia 
Castro Rey, Paloma e tres deputados/as máisSobre as medidas previstas polo Goberno galego 
para solucionar a situación de escaseza de socorristas que se dá en todo o territorio galego 
Publicación da iniciativa, BOPG nº 341 do 06.07.2022 

9.2 36700 (11/PUP-000266) 
Grupo Parlamentario do Bloque Nacionalista Galego 
Fernández Gómez, Alexandra 
Sobre que medidas vai tomar a Xunta de Galicia como consecuencia da condena á CRTVG 
por manipulación informativa e falla de pluralidade dos medios 
Publicación da iniciativa,BOPG nº 341, do 06.07.2022 

 

9.3 35680 (11/POP-005147) 
Grupo Parlamentario do Bloque Nacionalista Galego 
Queixas Zas, Mercedes e dous deputados/as máis 
Sobre as medidas de protección previstas pola Xunta de Galicia para o espazo natural das 
Brañas do Deo nos concellos de Aranga, Oza-Cesuras e Curtis 
Publicación da iniciativa, BOPG nº 332, do 15.06.2022 

 

9.4 35841 (11/POP-005164) 
Grupo Parlamentario dos Socialistas de Galicia 
Díaz Varela, Noa Susana e Otero Lago, Noelia 
Sobre as inspeccións e o seguimento da prestación do servizo de transporte escolar 
Publicación da iniciativa, BOPG nº 334, do 22.06.2022 

 

9.5 35262 (11/POP-005093) 
Grupo Parlamentario dos Socialistas de Galicia 
Otero Lago, Noelia e Díaz Varela, Noa Susana 
Sobre a educación afectivo-sexual nos centros educativos co fin de previr abusos e violencia 
Publicación da iniciativa, BOPG nº 325, do 01.06.2022 

 

9.6 31101 (11/POP-004600) 
Grupo Parlamentario Popular de Galicia 
Balseiro Orol, José Manuel e oito deputados/as máis 
Sobre as actuacións do plan Emprega Xuventude 
Publicación da iniciativa, BOPG nº 286, do 02.03.2022 

9.7 26569 (11/POP-003727) 
Grupo Parlamentario Popular de Galicia 
Amigo Díaz, María Encarnación e seis deputados/as máis 
Sobre as accións que está a levar a cabo a Xunta de Galicia para promover melloras na 
plataforma Telea 
Publicación da iniciativa, BOPG nº 255, do 12.01.2022 

 

9.8 35614 (11/POP-005141) 
Grupo Parlamentario do Bloque Nacionalista Galego 
Prado Cores, María Montserrat e tres deputados/as máis 
Sobre a avaliación por parte do Goberno galego da repercusión do peche de camas, 
diminución de quirófanos, probas diagnósticas e consultas nas listas de espera na Área 
Sanitaria de Pontevedra e O Salnés 
Publicación da iniciativa, BOPG nº 332, do 15.06.2022 

9.9 36150 (11/POP-005216) 
Grupo Parlamentario Popular de Galicia 
Pérez López, Noelia e seis deputados/as máis 
Sobre as previsións da Xunta de Galicia en relación co desenvolvemento do Plan de 
infraestruturas sanitarias de atención primaria na provincia de Ourense 
Publicación da iniciativa, BOPG nº 334, do 22.06.2022 

SUMARIO 

 
Retómase a sesión ás dez e tres minutos da mañá. 
 
 

Pregunta ao Sr. presidente da Xunta de Galicia de don Luis Manuel Álvarez Martínez, do 
G. P. Socialista, sobre as medidas que ten previsto adoptar o Goberno galego para axudar 
aos colectivos máis necesitados. (Punto oitavo da orde do día.) 

 
Intervención do autor: Sr. Álvarez Martínez(S). (Páx. 11.) 
Contestación do presidente da Xunta de Galicia: Sr. Rueda Valenzuela. (Páx. 12.) 
Réplica do autor: Sr. Álvarez Martínez (S). (Páx. 14.) 
Réplica do presidente da Xunta de Galicia: Sr. Rueda Valenzuela. (Páx. 15.) 
 
 

Pregunta ao Sr. presidente da Xunta de Galicia de dona Ana Pontón Mondelo, do G. P. do Blo-
que Nacionalista Galego, sobre as medidas previstas polo Goberno galego para dar resposta 
á crise económica e sanitaria que sofre a cidadanía galega. (Punto oitavo da orde do día.) 

 
Intervención da autora: Sra. Pontón Mondelo (BNG). (Páx. 17.) 
Contestación do presidente da Xunta de Galicia: Sr. Rueda Valenzuela. (Páx. 17.) 
Réplica da autora: Sra. Pontón Mondelo (BNG). (Páx. 19.) 
Réplica do presidente da Xunta de Galicia: Sr. Rueda Valenzuela. (Páx. 20.) 
 
 

Proposición non de lei do G. P. do Bloque Nacionalista Galego, por iniciativa de don Paulo 
Ríos Santomé e dous deputado/as máis, sobre as medidas que debe adoptar o Goberno ga-
lego fronte ao aumento dos problemas de saúde mental na mocidade galega. (Punto sexto 
da orde do día.) 

 
Intervención do grupo autor da proposición non de lei: Sr. Ríos Santomé (BNG). (Páx. 22.) 
Intervención dos grupos parlamentarios: Sr. Torrado Quintela (S) (Páx. 25.) e Sra. Rodríguez 
(P) (Páx. 28.) 
 
Nova intervención do señor Ríos Santomé (BNG). (Páx. 30.) 

Proposición non de lei do Grupo Parlamentario Socialista, por iniciativa de dona Noelia 
Otero, Lago, sobre a convocatoria de axudas a vivenda no marco do bono alugueiro novo e 
a posta en marcha dun plan estratéxico para o acceso á vivenda da mocidade. (Punto sexto 
da orde do día.) 

 
O señor presidente comunica as emendas presentadas a esta proposición non de lei. (Páx. 32.) 
 
Intervención do grupo autor da proposición non de lei: Sra. Otero Lago (S). (Páx. 33.) 
Intervención do grupo parlamentario emendante: Sra. Fernández Gómez (P). (Páx. 35.) 
Intervención do grupo parlamentario non emendante: Sra. Freire Vázquez (P). (Páx. 38.) 
 
A señora Otero Lago (S) intervén para posicionarse respecto da emenda. (Páx. 40.) 
 

Proposición non de lei do G. P. do Bloque Nacionalista Galego, por iniciativa de dona Ana 
Pontón Mondelo e dezaoito deputados/as máis, sobre as actuacións que debe realizar a 
Xunta de Galicia en materia de atención primaria. (Punto sexto da orde do día.) 

 
Intervención do grupo autor da proposición non de lei: Sra. Prado Cores (BNG). (Páx. 42.) 
 
Intervención dos grupos parlamentarios: Sra. Torrado Quintela (S) (Páx. 45.), e Sra. Amigo Díaz 
(P). (Páx. 48.) 
 
Nova intervención da señora Prado Cores (BNG). (Páx. 51.) 
 

Votación das proposicións non de lei 
 
Votación da proposición non de lei do G. P. dos Socialistas de Galicia, por iniciativa de 
dona Matilde Begoña Rodríguez Rumbo e dous deputados/as máis, sobre as actuacións 
que debe levar a cabo a Xunta de Galicia respecto da elaboración dun plan de actuación 
contra a pobreza e a exclusión social: rexeitada por 32 votos a favor, 40 en contra e ningunha 
abstención. (Páx. 53.) 
 
Votación do texto transaccionado da Proposición non de lei do G. P. Popular de Galicia, 
por iniciativa de dona Teresa Egerique Mosquera e seis deputados/as máis, sobre as ac-
tuacións que debe levar a cabo a Xunta de Galicia para dirixirse ao Parlamento Europeo, 
aos grupos parlamentarios nel presentes e á DG Mare para rexeitar as propostas que leven 
á limitación ou eliminación do emprego de artes de fondo: aprobado por 73 votos a favor, 
ningún en contra e ninguha abstención. (Páx. 54.) 
 
Votación da proposición non de lei do G. P. Popular de Galicia, por iniciativa de dona Car-
men María Pomar Tojo e seis deputados/as máis, sobre a demanda da Xunta ao Goberno 
de España para que teña en conta as peculiaridades que ten Galicia no deseño do novo 
mapa concesional das liñas de transporte por estrada da súa competencia: aprobado por 
59 votos a favor, ningún en contra e 14 abstencións. (Páx. 54.) 
 
Votación da Proposición non de lei do G. P. do Bloque Nacionalista Galego, por iniciativa 
de don Paulo Ríos Santomé e dous deputados/as máis, sobre as medidas que debe adoptar 
o Goberno galego fronte ao aumento dos problemas de saúde mental na mocidade galega: 
rexeitada por 33 votos a favor, 40 en contra e ningunha abstención. (Páx. 54.) 
 
Votación do texto transaccionado da Proposición non de lei do G. P. dos Socialistas de Ga-
licia, por iniciativa de dona Noelia Otero Lago e dous deputados/as máis, sobre a convo-
catoria de axudas a vivenda no marco do bono alugueiro novo e a posta en marcha dun 
plan estratéxico para o acceso á vivenda da mocidade: rexeitada por 33 votos a favor, 40 en 
contra e ningunha abstención. (Páx. 55.) 
 

XI lexislatura. Serie Pleno. Número 90. 13 de xullo de 2022 DIARIO DE SESIÓNS DO PARLAMENTO DE GALICIA

7

C
S

V
: B

O
P

G
D

S
P

G
-w

I5
R

V
18

H
v-

4
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-wI5RV18Hv-4


Votación da Proposición non de lei do G. P. do Bloque Nacionalista Galego, por iniciativa 
de dona Ana Pontón Mondelo e dezaoito deputados/as máis, sobre as actuacións que debe 
realizar a Xunta de Galicia en materia de atención primaria: rexeitada por 33 votos a favor, 
40 en contra e ningunha abstención. (Páx. 55.) 
 
 

Declaración institucional 
 
O señor presidente le unha declaración institucional en relación coas vítimas de ETA, que é 
aprobada por asentimento. (Páx. 55.) 
 
 

Interpelación de dona Olalla Rodil Fernández e dous deputados/as máis, do G. P. do Bloque 
Nacionalista Galego, sobre a política do Goberno galego en relación coa regulación da Tar-
xeta Básica. (Punto sétimo da orde do día.) 

 
Intervención da autora: Sra. Rodil Fernández (BNG). (Páx. 56.) 
Resposta da Xunta: Sra. conselleira de Política Social e Xuventude (García Martínez). (Páx. 59.) 
Réplica da autora Sra. Rodil Fernández (BNG). (Páx. 61.) 
Réplica da Xunta: Sra. conselleira de Política Social e Xuventude (García Martínez). (Páx. 63.) 
 
 

Interpelación de dona Noa Presas Bergantiños e dous deputados/as máis, do G. P. do Bloque 
Nacionalista Galego, sobre o incremento dos prezos. (Punto sétimo da orde do día.) 

 
Intervención da autora: Sra. Presas Bergantiños (BNG). (Páx. 64.) 
Resposta da Xunta: Sr. conselleiro de Facenda e Administración Pública (Corgos López-Prado). 
(Páx. 67.) 
Réplica da autora Sra. Presas Bergantiños (BNG). (Páx. 70.) 
Réplica da Xunta: Sr. conselleiro de Facenda e Administración Pública (Corgos López-Prado). 
(Páx. 71.) 
 
 

Pregunta de dona Paloma Castro Rey e tres deputados/as máis, do G. P. dos Socialistas de 
Galicia, sobre as medidas previstas polo Goberno galego para solucionar a situación de es-
caseza de socorristas que se dá en todo o territorio galego. (Punto sétimo da orde do día.) 

 
Intervención da autora: Sra. Castro Rey (S). (Páx. 73.) 
Contestación da Xunta: Sr. vicepresidente segundo e conselleiro de Presidencia, Xustiza e De-
portes (Calvo Pouso). (Páx. 74.) 
Réplica da autora: Sra. Castro Rey (S). (Páx. 75.) 
Réplica da Xunta: Sr. vicepresidente segundo e conselleiro de Presidencia, Xustiza e Deportes 
(Calvo Pouso). (Páx. 76.) 
 
 

Pregunta de dona Alexandra Fernández Gómez, do G. P. do Bloque Nacionalista Galego, sobre 
que medidas vai tomar a Xunta de Galicia como consecuencia da condena á CRTVG por ma-
nipulación informativa e falla de pluralidade dos medios. (Punto sétimo da orde do día.) 

 
Intervención da autora: Sra. Fernández Gómez (BNG). (Páx. 77.) 
Contestación da Xunta: Sr. vicepresidente segundo e conselleiro de Presidencia, Xustiza e De-
portes (Calvo Pouso). (Páx. 78.) 
Réplica da autora: Sra. Fernández Gómez (BNG). (Páx. 79.) 
Réplica da Xunta: Sr. vicepresidente segundo e conselleiro de Presidencia, Xustiza e Deportes 
(Calvo Pouso). (Páx. 80) 

Pregunta de dona Mercedes Queixas Zas e dous deputados/as máis, do G. P. do Bloque Na-
cionalista Galego, sobre as medidas de protección previstas pola Xunta de Galicia para o 
espazo natural das Brañas do Deo nos concellos de Aranga, Oza-Cesuras e Curtis. (Punto 
sétimo da orde do día.) 

 
Intervención da autora: Sra. Queixas Zas (BNG). (Páx. 82.) 
Contestación da Xunta: Sra. conselleira de Medio Ambiente, Territorio e Vivenda (Vázquez Me-
juto). (Páx. 83.) 
Réplica da autora: Sra. Queixas Zas (BNG). (Páx. 84.) 
Réplica da Xunta: Sra. conselleira de Medio Ambiente, Territorio e Vivenda (Vázquez Mejuto). 
(Páx. 84.) 
 
 

Pregunta de dona Noa Susana Díaz Varela e dona Noelia Otero Lago, do G. P.  dos Socialistas 
de Galicia, sobre as inspeccións e o seguimento da prestación do servizo de transporte es-
colar. (Punto sétimo da orde do día.) 

 
Intervención da autora: Sra. Díaz Varela (S). (Páx. 85.) 
Contestación da Xunta: Sr. conselleiro de Cultura, Educación e Universidades (Rodríguez Gon-
zález) (Páx. 86.) 
Réplica da autora: Sra. Díaz Varela (S). (Páx. 87.) 
Réplica da Xunta: Sr. conselleiro de Cultura, Educación e Universidades (Rodríguez González) 
(Páx. 88.) 
 

Pregunta de dona Noelia Otero Lago e dona Noa Susana Díaz Varela, do G. P. dos Socialistas 
de Galicia, sobre a educación afectivo-sexual nos centros educativos co fin de previr abusos 
e violencia. (Punto sétimo da orde do día.) 

 
Intervención da autora: Sra. Otero Lago (S). (Páx. 89.) 
Contestación da Xunta: Sr. conselleiro de Cultura, Educación e Universidades (Rodríguez Gon-
zález) (Páx. 90.) 
Réplica da autora: Sra. Otero Lago (S). (Páx. 92.) 
Réplica da Xunta: Sr. conselleiro de Cultura, Educación e Universidades (Rodríguez González) 
(Páx. 93.) 
 

Pregunta de don José Manuel Balseiro Orol e oito deputados/as máis, do G. P. Popular de 
Galicia, sobre as actuacións do plan Emprega Xuventude. (Punto sétimo da orde do día.) 

 
Intervención do autor: Sr. Pardo López (P). (Páx. 93.) 
Contestación da Xunta: Sra. conselleira de Promoción de Emprego e Igualdade (Lorenzana 
Somoza). (Páx. 94.) 
Réplica do autor: Sr. Pardo López (P). (Páx. 95.) 
Réplica da Xunta: Sra. conselleira de Promoción de Emprego e Igualdade (Lorenzana So-
moza). (Páx. 96.) 
 
 

Pregunta de dona María Encarnación Amigo Díaz e seis deputados/as máis, do G. P. Popular 
de Galicia, sobre as accións que está a levar a cabo a Xunta de Galicia para promover me-
lloras na plataforma Telea. (Punto sétimo da orde do día.) 

 
Intervención da autora: Sra. Amigo Díaz (P). (Páx. 97.) 
Contestación da Xunta: Sr. conselleiro de Sanidade (García Comesaña). (Páx. 98.) 
Réplica da autora: Sra. Amigo Díaz (P). (Páx. 99.) 
Réplica da Xunta: Sr. conselleiro de Sanidade (García Comesaña). (Páx. 99.) 
 

XI lexislatura. Serie Pleno. Número 90. 13 de xullo de 2022 DIARIO DE SESIÓNS DO PARLAMENTO DE GALICIA

9

C
S

V
: B

O
P

G
D

S
P

G
-w

I5
R

V
18

H
v-

4
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-wI5RV18Hv-4


Pregunta de dona María Montserrat Prado Cores e tres deputados/as máis, do G. P. do Blo-
que Nacionalista Galego, sobre a avaliación por parte do Goberno galego da repercusión do 
peche de camas, diminución de quirófanos, probas diagnósticas e consultas nas listas de 
espera na Área Sanitaria de Pontevedra e O Salnés. (Punto sétimo da orde do día.) 

 
Intervención da autora: Sra. Prado Cores (BNG). (Páx. 100.) 
Contestación da Xunta: Sr. conselleiro de Sanidade (García Comesaña). (Páx. 101.) 
Réplica da autora: Sra. Prado Cores (BNG). (Páx. 102.) 
Réplica da Xunta: Sr. conselleiro de Sanidade (García Comesaña). (Páx. 103.) 
 
 

Pregunta de dona Noelia Pérez López e seis deputados/as máis, do G. P. Popular de Galicia, 
sobre as previsións da Xunta de Galicia en relación co desenvolvemento do Plan de infraes-
truturas sanitarias de atención primaria na provincia de Ourense. (Punto sétimo da orde 
do día.) 

 
Intervención da autora: Sra. Pérez López (P). (Páx. 104.) 
Contestación da Xunta: Sr. conselleiro de Sanidade (García Comesaña). (Páx. 105.) 
Réplica da autora: Sra. Pérez López (P). (Páx. 106.) 
Réplica da Xunta: Sr. conselleiro de Sanidade (García Comesaña). (Páx. 107.) 
 
 
Remata a sesión ás cinco e cinco minutos da tarde. 

Retómase a sesión ás dez e tres minutos da mañá. 
 
O señor PRESIDENTE: Bo día: 
 
Reanudamos a sesión co punto 8º da orde do día, son preguntas para resposta oral do pre-
sidente da Xunta. 
 
Pregunta ao Sr. presidente da Xunta de Galicia de don Luis Manuel Álvarez Martínez, do 
G. P. Socialista, sobre as medidas que ten previsto adoptar o Goberno galego para axudar 
aos colectivos máis necesitados 
 
O señor ÁLVAREZ MARTÍNEZ: Moitas grazas, señor presidente. 
 
Bo día, señor Rueda. 
 
A situación actual, e vimos coñecer hoxe precisamente datos moi preocupantes con respecto 
ao incremento do IPC anual, que resulta ser moi elevado non só en España, senón en todos 
os países da Unión Europea. Simplemente como dato, o acumulado dende xaneiro sendo en 
España dun 5,8 %, en Alemaña dun 5,6 %, en Dinamarca dun 6,6 %, en Italia dun 5,5 %, é 
dicir, España non presenta ningunha singularidade con respecto á Unión Europea. É máis, 
a Comunidade Autónoma de Galicia é a segunda con máis incremento do IPC acumulado de 
todo o Estado dende o mes de xaneiro. 
 
Polo tanto, a situación actual non só mostra a necesidade de manter as medidas que se pu-
xeron en marcha durante a pandemia, senón de reforzalas. 
 
Mire, señor Rueda, o Plan estratéxico de Galicia 2015-2020 prevé unha redución de 100.000 
persoas na taxa de risco de pobreza. Pero a realidade foi moi distinta. O certo é que, se no 
2015 había un 19,4 % de persoas en risco de pobreza, no ano 2020 se incrementara ata o 
22,1 %. E esta era a situación prepandemia. 
 
No ano 2020, por se non fora suficientemente preocupante esa situación, tivemos que atra-
vesar por unha pandemia e, logo dunha recuperación incipiente económica despois de su-
perar a pandemia, a situación volve cambiar radicalmente como consecuencia da guerra de 
Ucraína. 
 
Non podemos empregar lamentablemente ningún índice que diga que a situación en Galicia é 
mellor que antes. E as persoas que están quedando rezagadas, que están quedando atrás nesta 
nova situación son as persoas máis vulnerables. E, se non se toman medidas, van seguir fi-
cando relegadas. E ante esta situación hai 3 formas básicas de dar resposta, non todas elas 
eficaces. Pódense adoptar medidas, pódense anunciar medidas ou pódense suprimir medidas. 
 
Pódense adoptar medidas, como fixo o Goberno de España no ámbito da enerxía rebaixando 
o IVE da luz ao 5 %, prorrogando o bono social eléctrico, poñendo límite ao prezo da bom-
bona de butano; no ámbito de transportes coa redución do prezo do bono para fomentar o 
transporte público; no ámbito da vivenda coa limitación ao 2 % do incremento do alugueiro, 
a suspensión dos desafiuzamentos; no ámbito da protección social con axudas de 200 euros 
para as rendas máis baixas, o incremento do Ingreso Mínimo Vital, o incremento do 15 % 
das pensións non contributivas; no ámbito da industria, etc. Máis as que se anunciaron onte, 
das que, por certo, non sabemos cal vai ser a posición do Partido Popular, porque ten que 
estudar aínda a letra pequena. 
 
Pero non só no ámbito do Estado; para que non me acuse vostede de ser máis sanchista que 
Sánchez, diríalle que hai gobernos autónomos como por exemplo o Goberno de Euskadi, que 

vén de adoptar tamén medidas dentro do seu propio ámbito de competencias, cun fondo de 
rescate social dotado con 15 millóns de euros, destinado a financiar axudas complementarias 
para as persoas máis vulnerables, como un fondo de rescate económico, como un fondo para 
garantir a liquidez, etc. E isto, señor Rueda, é tomar medidas. 
 
Sen embargo, a Xunta de Galicia opta por: 
 
Primeiro, anunciar medidas. O día 22 de marzo Feijóo reforza o plan de choque, o compro-
miso de axudas directas para o sector agropecuario. Isto recorda o mellor Feijóo cando no 
ano 2009 anunciaba que, se o Goberno do Estado non construía o AVE entre Lugo e Ourense, 
xa o facía el. Aínda estamos esperando polo contrato das travesas. (Aplausos.) Ningunha des-
tas medidas ten hoxe o seu reflexo na política da Xunta de Galicia. 
 
Ou pódense suprimir medidas, como vén facendo vostede coa supresión da tarxeta básica. 
Porque esa tarxeta básica que daba cobertura a 75.000 persoas supoñía soamente un 0,02 % 
do orzamento da Xunta de Galicia, cun custo de 31 millóns de euros. Par cubrir, recordemos, 
as necesidades básicas das persoas máis vulnerables. 
 
Polo tanto, señor Rueda, neste contexto que lle acabo de relatar moi sucintamente, entre 
tomar medidas, anunciar medidas ou adoptar medidas, pregúntolle, ¿que medidas vai 
adoptar, non anunciar nin suprimir —que esas xa as coñecemos—, ¿que medidas vai 
adoptar a Xunta de Galicia para os sectores máis desfavorecidos da nosa comunidade au-
tónoma? 
 
Nada máis e moitas grazas. (Aplausos.) 
 
O señor PRESIDENTE: Grazas, señor Álvarez. 
 
Resposta do presidente da Xunta. 
 
O señor PRESIDENTE DA XUNTA DE GALICIA (Rueda Valenzuela): Moitas grazas, señor pre-
sidente. 
 
Bos días, señor Álvarez. 
 
Ben, é que non é sinxelo. Vostede empeza a súa pregunta dicindo: España non presenta sin-
gularidades en canto á inflación respecto de Europa —cousa que non é certa—, pero resulta 
que Galicia si que as presenta respecto de España. E a partir de aí vostede monta a súa pre-
gunta e empeza a dicir que hai un montón de medidas adoptadas polo Goberno central, que 
teñen un efecto directo. Xa o estamos vendo. Hoxe coñecemos a taxa de inflación máis alta 
en España dende o ano 1985. Polo tanto, é moi difícil centrar unha pregunta se vostede xa 
non é que manipule os datos, é que os interpreta nun sentido que —perdoe que lle diga— 
son moi difíciles de interpretar e, dende logo, non o fai a xente. 
 
Mire, levan vostedes varios días intentado dar a sensación de que a Xunta de Galicia des-
protexe no momento en que máis se necesita aqueles que máis o precisan. E, mire, non é 
certo, non é certo. Dime: non, non me anuncie, e despois acto seguido vostede mesmo re-
coñece que temos moitas medidas cando di: non me anuncie as que xa teñen, dígame as que 
van tomar. Non, é que hai que falar das que xa temos porque, mire, é que hai sitios onde se 
están suprimindo. E custa moito esforzo, e para iso hai que ter un orzamento saneado como 
temos en Galicia para neste momento poder estar axudando a todos os sectores. 
 
Pero voume centrar, que ademais era a pregunta que me facía e supoño que o que máis lle 
interesa, no sector da xente que máis necesita agora mesmo, a xente máis desfavorecida, 

con máis índice de pobreza, máis necesita a axuda das administracións; de todas as admi-
nistracións, non só da Xunta de Galicia. 
 
Eu creo que vostede coñece perfectamente os datos e as cifras, outra cousa é que se as ex-
puxera non podería facer a argumentación que acaba de facer e a pesar de que a pregunta 
lle quede incompleta pode terxiversar os datos para intentar dar unha sensación que en ab-
soluto é real. 
 
Mire, voulle completar algunhas cousas. Fixemos un esforzo moi importante dende o ano 
2009 para aumentar as axudas aos colectivos máis desfavorecidos. Eses que agora di vostede 
que non estamos atendendo. 
 
Atopamos un orzamento no ano 2009 que era un orzamento todavía expansivo de 70,6 mi-
llóns para atender os sectores máis desfavorecidos. ¿Sabe en canto está agora? Si o sabe, 
non o vai dicir, por iso llo vou dicir eu, 145 millóns de euros. (Aplausos.) 
 
¿Quere algún desglose deses datos que non lle interesan? Non mos diga, porque non lle 
interesa que llos diga, pero eu teño que dicirllos porque vostedes están intentando dar a 
sensación de que non existen estas axudas. Risga, 50 millóns de euros ao ano, 7.000 be-
neficiarios. Axudas de emerxencia para gastos básicos de alimentación, roupa ou farma-
cia, 4 millóns de euros ao ano; 3.000 beneficiarios. Complemento extraordinario do bono 
social térmico, 6,6 millóns de euros ao ano, 66.000 beneficiarios. Bono eléctrico galego, 
para a factura da luz daqueles que máis necesitan que se lles axude; 1,6 millóns de euros 
ao ano, 5.000 beneficiarios. Bono alugueiro social, 9,7 millóns de euros; 1.500 beneficia-
rios. Complemento autonómico das pensións non contributivas, 8 millóns de euros; 
37.000 beneficiarios. Axudas de emerxencia para os afectados por desafiuzamento, 1 mi-
llón de euros. 
 
E podería seguir así con moitísimas máis. Estas son as propias de Galicia, máis aquelas... 
(Aplausos.) E, se quere, seguimos con outras que non están nos 145 millóns pero que estará 
de acordo en que tamén axudan. Escolas infantís gratuítas para todos, tamén para as rendas 
desfavorecidas. Tarxeta benvida, 32 millóns de euros ao ano, 30.000 familias que se bene-
fician todos os anos. 
 
Bueno, todas esas cousas supoño que estará de acordo en que axudan á xente que máis o 
necesita. Polo tanto, o malo é que vostedes non están facendo o mesmo, señor Álvarez, polo 
tanto non pode vir aquí a poñer como exemplo as medidas do Goberno. 
 
E Ingreso Mínimo Vital, ¿canta propaganda fixeron?, ¿a canta xente ían axudar?. ¿Sabe cal 
é a realidade?, que a día de hoxe máis da metade da xente que esperaba esas axudas non as 
está tendo. ¿Sabe cal é a realidade?, que, podendo cambiarse moitos galegos dende a Risga 
ao Ingreso Mínimo Vital, nin sequera unha terceira parte o fixo; por algo será. ¿Sabe cal é a 
realidade?, que vostedes enseguida lles transmitiron a xestión ás comunidades autónomas, 
coas que lles interesaba quedar ben o seu Goberno central, e Galicia a pesar de que o están 
pedindo as entidades que xestionan a pobreza, que as xestionemos nós porque o imos facer 
mellor e, a pesar de ter unha proposta o ministro enriba da mesa hai meses, non fixo nada 
para traspasala. 
 
E a consecuencia ao final é que axudas que podían chegar... 
 
O señor PRESIDENTE: Remate, por favor. 
 
O señor PRESIDENTE DA XUNTA DE GALICIA (Rueda Valenzuela): ...igual que chegan as 
axudas de Galicia a eses colectivos, non están chegando. 

Eu supoño que todo isto o sabe, pero tamén estou seguro de que, se o di, a súa pregunta, a 
súa argumentación perdería o ton que lle quere dar. 
 
Pero, mire, con demagoxia non se axuda á xente, axúdase á xente facendo axudas serias, 
manténdoas e tendo músculo financeiro, pero agora que veñen mal dadas, a pesar de que 
onte outra vez vostedes volveron pintar o mundo de colores, cando veñan mal dadas Galicia 
estará axudando ao que máis o necesita. 
 
Máis nada, moitas grazas. (Aplausos.) 
 
O señor PRESIDENTE: Grazas. 
 
Réplica, señor Álvarez. 
 
O señor ÁLVAREZ MARTÍNEZ: Grazas, señor presidente. 
 
Señor Rueda, con demagoxia a xente que era beneficiaria da tarxeta básica e que xa non re-
cibe eses cartos cada mes non vai ter cartos para comprar no supermercado nin na farmacia 
nin produtos de hixiene. (Aplausos.) A demagoxia non lle vai pagar na caixa dos establece-
mentos o que ten que pagar. 
 
Pero, mire, fala vostede de propaganda. Propaganda é a que fixeron vostedes; de feito, están 
a facer por toda Galicia adiante co bono alugueiro mozo. Aquí si que fan vostedes propa-
ganda, o Estado paga e vostedes publicitan. E vostedes, vaime permitir e é un tema moi 
serio, non é que fagan un simpa, é que fan un simpo, sen poñer nada. (Aplausos.) Non su-
plementan vostedes ningún tipo de axuda. 
 
Señor Rueda, nota de prensa do Partido Popular, Feijóo: «Todo el dinero que está recau-
dando el Gobierno tiene que facilitar la vida de nuestras rentas medias y bajas porque la vida 
ahora es un 10 % más cara». Señor Rueda, vostede como presidente da Xunta de Galicia su-
poño que coñecerá os datos do incremento de ingresos pola vía de impostos que está a ex-
perimentar a Xunta e Galicia tamén. Se esa política que defende o expresidente da Xunta de 
Galicia vale para o Estado, entendo que mutatis mutandis valerá tamén para a comunidade 
autónoma que vostede goberna, ¿ou non? Mire, vostedes seguen sen adoptar medidas, fí-
xome aí un relatorio bastante exhaustivo de todos os millóns de euros que destinaron a po-
líticas sociais. Pese a iso todo, non é suficiente, é o que lle estamos dicindo señor Rueda, é 
que non é suficiente, e teñen vostedes que adoptar máis medidas; non poden suprimir me-
didas porque a situación non só non mudou senón que empeorou con respecto á que esta-
bamos na pandemia nos sectores máis desfavorecidos da sociedade. 
 
Señor Rueda, ten que pasar vostede da fase de anuncio de medidas e de supresión de medidas 
á de adopción de medidas, e é o que lle estamos a pedir nada máis que o faga, que nos diga 
cales van poñer en funcionamento, se van recuperar algunha das que decidiron suprimir 
sendo a situación como é, vostede sábeo, se cadra, mellor ca min, tan preocupante como era 
hai uns meses. 
 
Señor Rueda, hai outras administracións públicas, outras comunidades autónomas, mesmo 
deputacións desta comunidade autónoma que están a poñer orzamento para axudar aos sec-
tores máis desfavorecidos. Nós, xa coñece vostede as propostas que lle temos trasladado 
continuamente, faga caso a algunha delas. Rectifique porque, como soen dicir incluso vos-
tedes, cando rectifican acertan. Volvan a poñer en funcionamento a tarxeta básica. Mimen, 
señor Rueda, os servizos públicos, mimen o sector educativo, mime o sector dos servizos 
sociais, mime a sanidade pública de Galicia, na liña que lle apuntamos nas súas dúas últimas 
sesións de control. 

Señor Rueda, se vostedes non adoptan medidas, se seguen permanentemente utilizando o 
ano 2009 como se fora o ano... 
 
O señor PRESIDENTE: Remate, por favor. 
 
O señor ÁLVAREZ MARTÍNEZ: ... cero da era cristiana. Se pensan que o goberno bipartito é 
culpable da caída do imperio austrohúngaro, moi ben. Se vostedes están contentos nesa es-
fera intelectual perfecto, pero a xente que necesita solucións e apoio por parte do Goberno 
da Xunta de Galicia, iso non lle serve absolutamente para nada. Actúe, adopte medidas e 
axude a xente que máis o necesita na nosa comunidade autónoma. 
 
Nada máis e moitas grazas. (Aplausos.) 
 
O señor PRESIDENTE: Grazas, señor Álvarez. 
 
Peche da pregunta, señor presidente. 
 
O señor PRESIDENTE DA XUNTA DE GALICIA (Rueda Valenzuela): Moitas grazas, señor pre-
sidente. 
 
Señor Álvarez, eu comprendo que vostedes, ademais é que non hai máis velo día a día, están 
moi presionados porque os presionan dende Madrid, dende o Goberno central para que quede 
claro que cada vez que a Xunta de Galicia eficazmente fai que os cartos cheguen a quen máis 
o necesita se son cartos que veñen de Europa a través do Goberno hai que insistir moito en 
que eses cartos llelos está dando Pedro Sánchez directamente a xente e iso estánllelo dicindo 
todos os días, e ten que quedar claro e é o que realmente lles importa, pero iso non é o im-
portante, o importante é xestionar os cartos ben. E, polo tanto, a Administración autonómica, 
a Xunta de Galicia está amosando que é eficaz á hora de facer chegar eses cartos. Se a vostedes 
xa digo que o que lles importa é que se saiba; non, non, é que estes cartos veñen directamente 
do Goberno central, veñen grazas á xenerosidade do señor Sánchez; se o estamos vendo con 
todo, tamén cos fondos europeos. Pero iso non é ningunha solución. Mire, vostedes levan 
poñéndose de perfil co imposto e o instrumento para empobrecer a xente máis grande que 
hai, que é esta inflación galopante, que afecta a todo o mundo, e tamén ás rendas máis des-
favorecidas. E dálle igual o dato que se coñeceu hoxe, vostede di: en Europa están igual, non 
é certo. ¡Oia! onte vimos que tampouco ao señor Sánchez é que lle importe moito, a culpa 
sempre de como estamos é da guerra, é dos demais, é da oposición, non fai nada e, polo tanto, 
non pon ningunha solución e así nos vai sinceramente, e así é imposible falar en serio de re-
baixas fiscais, así é imposible falar en serio dun pacto de rendas, que cada vez é máis urxente. 
Non, o tema é dicir que a inflación non vai con vostede e se algunha vez lles chega algunha 
culpa será unha culpa indirecta porque en realidade a culpa é dos demais. 
 
Mire, nós non imos facer iso, imos seguir actuando iso si, sen descoidar a saúde das contas 
públicas, e que é fundamental, e que recorrer ao endebedamento interno, iso ao final fai que 
cando chegue ao momento da verdade non haxa pulmón para axudar á xente. Nós non que-
remos facer iso, por iso agora podemos estar respondendo, por iso agora que todo indica 
que van seguir subindo os xuros nós imos ter capacidade para nese momento si ter forza 
para dar axudas e endebedarnos se é necesario. 
 
Fala vostede da tarxeta social básica. Mire, non deixa de ser curioso que nin cando a instau-
ramos, nin durante todo o tempo da súa dilixencia a vostedes lles mereceu o máis mínimo 
comentario, nunca, non existía; é máis, algunhas entidades disque afíns a vostedes —eu 
non o sei— din que é un modelo de atención obsoleto, asistencialista e cercano a unha ca-
duca beneficencia. E agora resulta que era a pedra angular de todo o sistema. Pois, mire, era 
unha medida necesaria e por iso a instauramos. Por certo, instaurouna Galicia e Andalucía, 

ningunha comunidade gobernada polo Partido Socialista tiña unha medida como a tarxeta 
social básica. (Aplausos.) Entón, un pouco de coherencia, señor Álvarez, e coherencia é o que 
nos leva a ver como o escenario mudou e evolucionar eses recursos sen por suposto detraelos 
onde máis fagan falta agora mesmo. Sabe vostede de sobra, o que pasa é que non o vai re-
coñecer, igual que non recoñece os datos de axudas da Xunta, que era unha medida excep-
cional para un momento excepcional, e non se podía, durante meses nin sequera saír do 
propio concello. Cando se podía, ás veces non se podía traballar porque as empresas estaban 
pechadas, polo tanto, había xente que non tiña ingresos e que necesitaba esas axudas. Vos-
tede estará de acordo comigo agora mesmo en que a situación afortunadamente non é a 
mesma, xa nos podemos desprazar hai moito tempo e xa hai moitas empresas que nese mo-
mento non estaban traballando e agora poden facelo. 
 
Polo tanto, a finalidade, esa finalidade concreta xa non existe, ¿iso quere dicir que imos de-
traer os cartos?, en absoluto, van evolucionar cara a outras necesidades; ¿que hai que seguir 
atendendo?, por suposto; ¿que hai moitas e van vir máis?, por suposto, sabémolo, pero se a 
Xunta de Galicia o ten clarísimo, non nos importa que lle quede claro á xente de quen son 
os cartos que lles están axudando, o que nos importa é que lles cheguen, a diferenza do que 
pasa con vostede, por iso seguimos colaborando coas entidade que loitan contra a pobreza e 
seguimos arbitrando medidas. 
 
Mire, mañá o Consello da Xunta vai aprobar unha orde de axudas de 7,2 millóns de euros 
coas entidades que loitan contra a pobreza. ¿Sabe para que?, por exemplo, para aumentar 
nun 40 % a axudas para os comedores sociais, para aumentar nun 40 % as axudas para os 
albergues de transeúntes, para aumentar nun 40 % os centros de acollida, tamén para in-
crementar os programas de inserción de emprego da xente que máis necesita traballar e polo 
tanto hai que axudarlle a que atope un emprego canto antes. Tamén imos aumentar os fon-
dos para iso. 
 
E tamén hai máis medidas; mire, tamén imos aprobar unha axuda de 240 euros ao ano para 
as familias máis desfavorecidas para que se poidan conectar a Internet, ... 
 
O señor PRESIDENTE: Remate, por favor. 
 
O señor PRESIDENTE DA XUNTA DE GALICIA (Rueda Valenzuela): ... porque estará de acordo 
vostede comigo en que agora mesma se converteu en algo imprescindible, para a vida diaria, 
para a educación dos fillos, para acceder ao mercado de traballo, para iso tamén fai falla axu-
das, para iso fai falta darlle instrumentos á xente, 240 millóns de euros para acceder a In-
ternet, (Aplausos.) 240 —perdón— euros para as familias que non poidan acceder a Internet 
pola situación na que están. E, mire, non esquezamos unha cousa —e remato xa, señor pre-
sidente—, a mellor política para axudar aos colectivos desfavorecidos sempre vai ser traballar 
para que haxa pleno emprego. Por iso onte aprobamos ese instrumento co sector empresarial 
para conectar as necesidades da xente que busque emprego coas empresas que están bus-
cando traballadores e por iso agora mesmo, sen botar as campanas ao voo para nada, nós 
non somos optimistas non realistas como son vostedes en Madrid, pero temos os mellores 
datos dun xuño dende o ano 2007 de emprego. ¿Conformámonos? Claro que non, ¿hai que 
seguir traballando?, por suposto; hai moitas incertezas, antes de que remate este ano traerase 
a este Parlamento, e agardo que se aprobe, a lei de inclusión social. Vai ser a nosa guía, o 
noso guieiro para seguir traballando, para seguir sendo útiles, para estar con quen máis o 
necesite e para entender, como entendemos nós —agardo que vostede o comparta—, que a 
prosperidade, se non é para todos non hai prosperidade—. Para iso fai falta menos demago-
xia, menos obsesión por que a xente pense que lle debe favores políticos a quen dá uns cartos 
que non seus, e máis realismo e máis músculo e máis política financeira. Aí atopará a Xunta. 
 
Moitas grazas. 

O señor PRESIDENTE: Grazas. 
 
Pregunta ao Sr. presidente da Xunta de Galicia de dona Ana Pontón Mondelo, do G. P. do 
Bloque Nacionalista Galego, sobre as medidas previstas polo Goberno galego para dar res-
posta á crise económica e sanitaria que sofre a cidadanía galega 
 
A señora PONTÓN MONDELO: Moi bo día, señorías. 
 
Señor Rueda, hoxe pregúntolle por dúas das principais preocupacións que teñen hoxe os ga-
legos e as galegas. Unha é o colapso do sistema sanitario e outra é unha crise de prezos que 
está absolutamente desbocada. E resulta moi estraño que, coñecendo o dato que coñecemos 
hoxe, un 11,1 % de incremento do IPC en Galiza, un mes máis Galiza por riba da media, co 
que iso significa nun país no que temos os salarios e as pensións á cola, vostede veña aquí 
poñerse unha vez máis de perfil. E a pregunta do millón é ¿por que temos un Goberno do 
Partido Popular que se está poñendo de perfil ante esta crise de prezos? Pois eu creo que a 
resposta é moi clara: porque o Partido Popular está instalado no canto peor, mellor; canto 
peor para a maioría dos galegos e das galegas, mellor para os intereses electorais do Partido 
Popular. ¿Canto máis suba a factura da luz?, mellor para o Partido Popular. ¿Canto máis suba 
o litro de gasolina?, mellor para o Partido Popular. ¿Canto máis se incrementa a cesta da 
compra?, mellor para o Partido Popular. (Aplausos.) Si, si. 
 
Vostedes pensan que poden gañar eleccións cabalgando sobre a crise de prezos, cabalgando 
sobre o sufrimento da xente. Ese é agora o programa do Partido Popular: canto peor para a 
maioría dos galegos e das galegas, mellor para os intereses do Partido Popular en Madrid. 
(Aplausos.) Por iso se explica que, lonxe de tomar medidas, o que estean poñendo é máis pe-
dras no camiño. É que acaban de aprobar unha lei que vai supoñer o incremento da auga a 
miles de galegos e de galegas, e é que acaban de suprimir unha axuda —como era a tarxeta 
sanitaria— que era poñer sobre a mesa recursos para alimentación e medicinas para as per-
soas que máis o necesitan. E iso é o que vostedes acaban de suprimir. (Aplausos.) 
 
Temos un Goberno do Partido Popular insensible con quen peor o está pasando e que ade-
mais en vez de aportar solucións busca constantemente culpables. A outra gran preocupación 
que ten a xente deste país é o que está pasando coa sanidade pública, sobre todo cunha aten-
ción primaria que está colapsada. E estes días volviamos ler a enésima denuncia dunha pro-
fesional á que obrigaron a estar 24 horas de garda en tres centros de saúde diferentes. Señor 
Rueda, ¿vostede pensa que pode maltratar desta maneira unhas profesionais que o están 
dando todo e que o deron todo na pandemia? (Aplausos.) ¿De verdade cren, señor Rueda, que 
iso é unha atención de calidade? (Aplausos.) ¿Obrigar os profesionais a traballar 24 horas ao 
día? (Aplausos.) 
 
Mire, na sanidade pública faltan profesionais porque sobra precariedade, poña en marcha 
un plan de 200 millóns de euros, como lle está propoñendo o BNG, e verá como, se inviste 
máis, os problemas van a menos, señor Rueda. Pídolle, señor Rueda, que abandone a política 
de canto peor mellor e que este Goberno se poña a traballar para defender os intereses dos 
galegos e das galegas para sacar este país da crise. E por iso hoxe lle pregunto: ¿que medidas 
vai adoptar no ámbito de control da crise de prezos e tamén para reforzar a sanidade pública? 
(Aplausos.) 
 
O señor PRESIDENTE: Grazas, señora Pontón. 
 
Resposta do presidente da Xunta. 
 
O señor PRESIDENTE DA XUNTA DE GALICIA (Rueda Valenzuela): Moitas grazas, señor pre-
sidente. 

Señora Pontón, que triste é verlles aplaudir a vostedes cando fala de incremento de prezos, 
de inflación, de dificultades para chegar a fin de mes. Póñense todos a aplaudir sempre, se 
este panorama a quen lles convén —e hai cousas que nunca cambian— a unha política e a 
un partido eternamente na oposición convenlle este panorama, e hai que dicilo porque as 
cousas son así. Polo tanto, non me fale de catastrofismo, señora Pontón, se é que están ins-
talados vostedes absolutamente no catastrofismo. Si que lles convén, ¡pero se levan moití-
simos anos así! 
 
Mire, cando vostedes gobernaban non foron capaces de solucionar practicamente ningún 
problema, xa o sabía; bueno, os galegos xa o viron á primeira, duraron vostedes catro anos, 
e cando volveron á oposición —e xa levan 14 anos— exactamente igual. ¿Se as cousas van 
ben?, hai que pintar un panorama catastrofista; ¿se as cousas van mal?, hai que pintar un 
panorama catastrofista; ¿se temos moitísimas incertezas como temos agora mesmo?, por 
suposto, catastrofismo. Catastrofismo sempre porque solucións, claro, non as poden aportar, 
non as teñen e dubido que lles interese que houbera solucións, que dixeran solucións se as 
tiveran. Outra cousa é que queiran tapar as que están poñendo os que gobernan, as que está 
poñendo o Goberno da Xunta de Galicia. 
 
Mire, non vou caer no erro do señor Sánchez de dicir que en Galicia todo vai ben; por suposto, 
hai moitos problemas que arranxar, sen ningunha dúbida. Nin vou caer no erro de dicir que 
toda a culpa do que vai mal é da oposición, non, o Goberno ten responsabilidades. Pero, mire, 
o que a sociedade galega pretende e busca —e por iso nos leva apoiando catro eleccións con-
secutivas— é confianza, é moi difícil que vostedes dean confianza con esta actitude, é moi 
difícil que dean confianza con, bueno... o que saía esta semana, por exemplo: «lo que quieren 
Bildu y el BNG se parece mucho», dicía un ensaio que se presentou esta semana. Bueno, supoño 
que vostedes estarán absolutamente de acordo nisto, pero isto non soluciona ningún pro-
blema de Galicia. Polo tanto, esa inconsciencia de dicir que as dificultades son culpa de ou-
tros, non, e tampouco é responsabilidade de quen as magnifica para intentar amedrentar, 
como fan vostedes. 
 
Mire, vostedes na crise probablemente vexan unha oportunidade de desgastar o Goberno, 
probablemente non, seguro. Nós o que vemos é unha obriga de traballar para que esta crise 
que temos en ciernes polo menos que impacte o menos posible nos galegos. Por iso proba-
blemente vostedes levan 14 anos na oposición e nós levamos catro eleccións consecutivas 
ganándoas. (Aplausos.) 
 
¿E que veñen tempos incertos? Por suposto, señora Pontón. Por iso creo que imos poder 
afrontalos con máis solidez que noutros lugares de España, por exemplo, alí onde gobernan 
os nacionalismos, que teñen políticas que vostede agora mesmo verá como, salvo a influen-
cia e a chantaxe que poidan seguir facendo no Goberno central, terán bastantes máis difi-
cultades que Galicia. Nós somos a comunidade que menos incrementou a súa débeda dende 
o ano 2009, iso vainos dar pulmón financeiro nestes momentos. Somos a única comunidade 
de réxime común que non tivo que acudir a un rescate, 400 millóns de euros aforrados aos 
galegos. Somos unha das comunidades que segue facendo un maior esforzo investidor, o 
dobre que a media nacional. Mire, iso é pola sensatez nas finanzas públicas que vostedes 
levan deostando durante estes 14 anos, e que nos vai permitir agora facer moitas cousas nun 
punto de inflexión histórico. 
 
Mire, voulle dicir unha cousa, ¿e que medidas queremos implantar? Estamos nun momento, 
onte viamos o presidente do Goberno, o tema dos Next Generation xa lle pasou, esa oportu-
nidade histórica que ía ser, bueno, xa veu que se lle foi das mans a xestión e non foi un tema 
importante. Para nós é un tema fundamental, temos proxectos —como se nos pediu— ab-
solutamente prioritarios que necesitan o apoio do Goberno de España; e, polo tanto, nece-
sitan tamén o empuxe desde aquí. Altri, Stellantis, Sobadenco, o PERTE alimentario, a planta 

XI lexislatura. Serie Pleno. Número 90. 13 de xullo de 2022 DIARIO DE SESIÓNS DO PARLAMENTO DE GALICIA

18

C
S

V
: B

O
P

G
D

S
P

G
-w

I5
R

V
18

H
v-

4
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-wI5RV18Hv-4


de hidróxeno verde que se vai facer nas Pontes... todo iso necesita o empuxe dende Galicia; 
iso é unha oportunidade, iso vai cambiar moitas cousas se somos capaces de mudar a acti-
tude que temos agora mesmo... 
 
O señor PRESIDENTE: Remate, por favor. 
 
O señor PRESIDENTE DA XUNTA DE GALICIA (Rueda Valenzuela): ... e onde parece ser que 
os Next Generation para Galicia non van ir. Polo tanto, pídolle que —xa que non sabemos o 
seu modelo económico, o seu modelo enerxético—, vostedes sempre fan proclamas da tarifa 
enerxética galega e todos os expertos din que iso non pode funcionar; vostedes seguen in-
sistindo neses dogmas. Pídolle que por favor se poñan do lado da utilidade, que nos apoien 
nesta reclamación que estamos facendo agora mesmo en Galicia. Esa é unha medida que 
sería efectiva, esa é unha medida que se vería a súa eficacia inmediatamente. 
 
Igual que no eido sanitario, falamos agora na réplica de sanidade por suposto, señora Pontón. 
Pero déixolle, por favor, unha petición, acaba de ver como a súa referencia, as comunidades 
nacionalistas —País Vasco e Cataluña— se poñen do lado de Galicia. Sexa vostede valente e 
faga o mesmo, aínda que por unha vez sexa importunar os seus socios. (Aplausos.) 
 
O señor PRESIDENTE: Grazas. 
 
O señor PRESIDENTE DA XUNTA DE GALICIA (Rueda Valenzuela): Moitas grazas. (Aplausos.) 
 
O señor PRESIDENTE: Réplica, señora Pontón. 
 
A señora PONTÓN MONDELO: Señor Rueda, esta é a cuarta sesión de control á que vostede 
se somete neste Parlamento, é a cuarta pregunta que lle formulo e é a cuarta vez que vén ao 
Parlamento a non responder absolutamente a nada. (Aplausos.) ¡É unha falta de respecto aos 
galegos e ás galegas! (Aplausos.) 
 
E eu non sei, señor Rueda, se é que vostede xa se ve na oposición, pero é que esta non é a 
sesión de control ao BNG e a Ana Pontón. (Aplausos.) É que non é esta a sesión de control. 
(Aplausos.) 
 
E, mire, lamento que cando temos a maior crise de prezos dos últimos anos e onde o IPC 
está subindo consecutivamente máis en Galiza que na media do Estado, vostede non teña 
absolutamente nada que ofrecerlles aos galegos e ás galegas, simplemente escapismo e botar 
balóns fóra. (Aplausos.) É, desde logo, a peor das políticas que se pode aplicar e o que menos 
necesita neste momento todo o país. 
 
E xa lle digo que co BNG non conte nin para a política do insulto nin para a política da des-
cualificación, (Murmurios.) nin tampouco para intentar enlodar o debate, que é a especiali-
dade do Partido Popular, (Murmurios.) intentar enlodar o debate creando fake news e 
manipulación, como o levan facendo durante estes últimos anos. (Aplausos.) Aí non vai atopar 
nin o BNG nin desde logo a min como a súa portavoz nacional. 
 
E, mire, vostede perdeu a oportunidade no anterior turno de explicarlles aos galegos 
 
 e ás galegas que vai facer. E eu quero dicirlle que, se non ten ideas, nós poñemos sobre a 
mesa propostas para que leve adiante ao próximo Consello da Xunta. Propostas como in-
crementar o complemento autonómico das pensións non contributivas. Propostas como in-
crementar a contía da Risga e facela compatible co Ingreso Mínimo Vital, que lle están 
pedindo vostedes á xente que devolvan recursos. (Aplausos.) 

Pedímoslle tamén que incrementen as axudas para gastos básicos de vivenda. E reclamá-
moslle, señor Rueda, que recupere a tarxeta básica no próximo Consello da Xunta. Porque a 
solución non é que a xente vaia aos comedores a ver colas da fame, a solución é que haxa un 
trato digno para as persoas que o están pasando peor neste momento e, polo tanto, pedí-
moslle que rectifique esa decisión. 
 
E tamén que non se esqueza que neste país hai xente que está sufrindo todos os días para 
levantar a persiana, que hai xente que está traballando no agro e que non lle pagan nin tan 
sequera os custos de produción. E o mínimo que faría un Goberno responsable sería poñer 
en marcha liñas de axudas para as pequenas e medianas empresas, para os autónomos, para 
a xente do agro ou para a xente da pesca que o están pasando moi mal, mentres o Goberno 
galego mira para outro lado. (Aplausos.) 
 
E, desde logo, señor Rueda, este país necesita un Goberno... 
 
O señor PRESIDENTE: Remate, por favor. 
 
A señora PONTÓN MONDELO: ... que poña en marcha medidas estruturais. Galiza saíu tocada 
e moi tocada da anterior crise e non queremos que ese sexa o futuro da Galiza e da xente 
que vive aquí. 
 
Polo tanto, señor Rueda, menos botar balóns fóra, menos escapismo, asuma as súas res-
ponsabilidades e, sobre todo, cambien o rumbo, porque este país non quere un Goberno que 
está instalado no canto peor mellor. Porque iso é o que lle está pasando neste momento ao 
Partido Popular, cre que canto peor vaia a situación mellor lle vai ir nas eleccións en Madrid. 
Pero a nós o que nos preocupan son os galegos e as galegas e aquí estaremos traballando 
sempre para sacar adiante este país. (Aplausos.) 
 
O señor PRESIDENTE: Grazas, señora Pontón. 
 
Peche da pregunta, señor presidente. 
 
O señor PRESIDENTE DA XUNTA DE GALICIA (Rueda Valenzuela): Moitas grazas, señor pre-
sidente. 
 
Señora Pontón, espero que o dos insultos non o diga polo que lle dixen que vostedes son 
aliados de Bildu. É que é certo, se lle parece algo ofensivo, efectivamente. (Aplausos.) 
 
A nós parécenolo tamén, ou sexa que é certo, é a realidade, coincide nos obxectivos o que 
pasa é que non lle gusta que llo recorden e moito menos no Parlamento e publicamente. 
 
Mire, esta é tamén a cuarta vez —teño que dicirllo— que, despois de soltar o seu mitin e 
está no seu dereito, vostede segue sen asumir que as respostas que non lle gustan tamén 
son respostas válidas. Polo tanto, podemos seguir así moitísimo tempo. Son verdade. Mire, 
a verdade eu comprendo que ás veces é molesta, éo, pero non deixa de ser verdade. Polo 
tanto, eu téñollas que dicir, e non lle gusta e tómao como que non lles estou respondendo 
ás cousas que vostede plantexa. Estoulle respondendo e estouna poñendo diante das súas 
propias contradicións. (Murmurios.) 
 
Mire, xa vexo que escapou bastante do tema sanitario. Home, despois de dicir como dixo na 
súa primeira intervención que suprimimos a tarxeta sanitaria... Supoño que o dirá por aí 
tamén, porque se o di no Parlamento tamén o vai dicir aquí e esa é a manipulación sempre 
que fan coa política sanitaria. (Pronúncianse palabras que non se perciben.) 

Mire, se Cataluña e o País Vasco son unha referencia para vostedes, terano que ser con todas 
as consecuencias. O que non vale é que sexan a referencia para ser moi exixentes e poñerse 
moi bravos coa Xunta como fan vostedes, pero cando seguir o que dixo Cataluña esta semana 
respecto á sanidade, o que dixo o País Vasco, o que dixo Galicia, se iso supón facerlle unha 
reclamación a Madrid e, polo tanto, abandonar esa política de mansedumbre que teñen vos-
tedes ultimamente, entón xa non son unha referencia. A coherencia é importante, señora 
Pontón. (Aplausos.) A coherencia é importante e vostede pérdea cando a poñen diante do seu 
propio espello. 
 
Mire os nacionalistas vascos, os nacionalistas cataláns —insisto, as súas referencias— foron 
capaces de dicirlle, igual que o fixo Galicia e outras comunidades autónomas, ao Goberno de 
Madrid que un dos grandes problemas que ten a política sanitaria é precisamente que non 
se toman as medidas que se debían tomar. Que onte, por suposto, o presidente do Goberno 
volveu ignorar, pensa que iso non lle convén para seguir manténdose na Moncloa. Por certo, 
tamén grazas a vostedes. 
 
Mire, creación de 1.000 prazas MIR. É urxente, pedímolo todos, tamén as súas referencias. 
Abandono das taxas de reposición, tamén, (Pronúncianse palabras que non se perciben.) é certo, 
é urxente. Hai que facelo e vostedes non son capaces de pedilo. (Murmurios.) Crear a espe-
cialidade de medicina de urxencias e emerxencias, como está pedindo tanto xente, para evi-
tar esa fuga ás emerxencias dos médicos de atención primaria. 
 
Mire, todo iso hai que reclamalo. Claro, vostedes molestarían e vostedes porían en evidencia 
que todo ese pacto, papel mollado que, por suposto, o señor Sánchez, nin debe de coñecer, 
ao final non valía de nada. Non queren molestar, pero en nome de Galicia ás veces hai que 
molestar, como fixeron as comunidades autónomas que saben que son influentes. (Aplau-
sos.) 
 
Nós, señora Pontón, imos seguir tomando medidas. No tema da sanidade, que, insisto, lle 
importou pouco, polo menos nesta pregunta, as que están na nosa man, o que levo dicindo 
cada vez que mo pregunta vostede, hai cousas que non podemos facer e reclamamos e hai 
cousas que podemos facer e estamos facendo. 
 
Mire, o que lle ofrecemos aos profesionais que están cubrindo o cupo dun compañeiro, que 
están prolongando a súa xornada, que están indo a prazas de difícil cobertura, ese comple-
mento salarial pactado por unanimidade cos sindicatos, ímolo aprobar nun Consello da 
Xunta este mesmo mes de xullo. Tamén as 106 prazas de especialistas para médicos de aten-
ción primaria, para prazas de difícil cobertura, por concurso de méritos, praza en propiedade 
para toda a vida. Creo que estará de acordo en que ese é un bo xeito de dar estabilidade la-
boral que están reclamando os profesionais e vostedes tamén están reclamando. 
 
E, mire, tivo moito éxito esta medida, e anuncio que o ano que vén volveremos facer outra 
vez esta oferta para seguir cubrindo as prazas por ese sistema, e estendéndoas tamén aos 
hospitais comarcais, aquelas especialidades de difícil cobertura: radioloxía, traumatoloxía, 
internistas, tamén para os profesionais da saúde mental. Esas son as cousas que podemos 
facer, señora Pontón. Pero, claro, o fácil é o que fan vostedes sempre: medidas xeneralistas, 
falar sempre de 200 millóns, nunca di como hai que aplicalos... 
 
O señor PRESIDENTE: Remate, por favor. 
 
O señor PRESIDENTE DA XUNTA DE GALICIA (Rueda Valenzuela): ... dixo 200 millóns por-
que supoño que é unha cifra que lle cadra bastante, nunca é capaz de detallar, nunca é capaz 
de dicir como vai solucionar o problema fundamental, que é a falta de profesionais para cu-
brir as prazas. Non é unha cuestión de cartos, señora Pontón, vostede sábeo de sobra, é unha 

cuestión de reclamar. E vostede nestes momentos, polo que sexa, non quere molestar os 
seus socios de Madrid, e esta é unha realidade que os retrata e os pon diante das súas con-
tradicións, señora Pontón. (Aplausos.) 
 
E isto a Galicia —remato xa, señor presidente— sérvelle moi pouco ou máis ben non lle 
serve de nada. Mire, nestes momentos o que necesitan os galegos,... 
 
O señor PRESIDENTE: Remate, por favor. 
 
O señor PRESIDENTE DA XUNTA DE GALICIA (Rueda Valenzuela): ... o que demandan do 
seu Goberno e, desde logo, é o que nós lles imos dar, é estabilidade, é responsabilidade, é 
diálogo e é solvencia. É moi difícil ofrecer todo iso dende a oposición cando vostedes se ins-
talan no catastrofismo e en dicir que canto peor vaian as cousas, e iso si o din vostedes, o 
que pasa é que ás veces confunde a realidade cos seus propios desexos, canto máis cifras 
malas, canto peor lle vaia a Galicia, mellor lles vai ir a vostedes algún día. Supoño que porque 
levan pensando iso, e vostede... 
 
O señor PRESIDENTE: Grazas... 
 
O señor PRESIDENTE DA XUNTA DE GALICIA (Rueda Valenzuela): ... é a deputada que máis 
tempo leva facendo oposición no Parlamento e este é un Goberno que gañou catro veces por 
maioría absoluta. 
 
Moitas grazas. (Aplausos.) 
 
O señor PRESIDENTE: Grazas, presidente. 
 
Continuamos coa orde do día, volvemos ás proposicións non de lei. 
 
Proposición non de lei do G. P. do Bloque Nacionalista Galego, por iniciativa de don Paulo 
Ríos Santomé e dous deputado/as máis, sobre as medidas que debe adoptar o Goberno ga-
lego fronte ao aumento dos problemas de saúde mental na mocidade galega 
 
O señor PRESIDENTE: Non se presentaron emendas. 
 
Para formular esta proposición non de lei ten a palabra o señor Ríos Santomé. 
 
O señor RÍOS SANTOMÉ: Grazas, señor presidente. 
 
Despois do que escoitamos hoxe aquí, dámoslle a benvida ao Partido Popular ás reclamacións 
históricas do BNG en canto á sanidade, a máis MIR, que xa levamos dez anos pedindo, e non 
é tarde, (Aplausos.) non é tarde para que o Partido Popular se dea conta do que pasa, só que 
ten que vir un goberno do PSOE a Madrid para que se atrevan a dicir algo, ¿non? (Aplausos.) 
 
Hoxe veño falar de saúde mental, dígoo porque ás veces parece que non se me entende, polo 
que se falou onte aquí, e tamén para previlos un pouco de que imos falar de saúde mental. 
E, visto o visto, se o referente seu é o señor Rueda, espero que non veñan con Bildu e con 
Cataluña. Nós falamos do que lles interesa aos galegos e ás galegas e o PP fala do que lle 
importa ao PP, así que, bueno, ímoslle dando. (Aplausos.) 
 
Dende o BNG traemos hoxe esta proposición non de lei para traer un debate que considera-
mos urxente debido á súa gravidade. Segundo os datos do Barómetro xuvenil 2021. Saúde e be-
nestar, levado a cabo polo centro Raíña Sofía, e cito textualmente: Vemos que a porcentaxe 
da poboación nova que declara padecer problema de saúde mental con moita frecuencia 

pasou do 6,2 % en 2017 ao 15,9 en 2021, destacando unha vez máis as mulleres, que están 
preto de dobrar a porcentaxe dos homes. 
 
Do total do problema de saúde mental declarados, só un 36,2 % afirma contar cun diagnós-
tico, principalmente de depresión ou de trastornos por ansiedade. 
 
Tamén se observa un aumento na ideación suicida con alta frecuencia, que pasou dun 5,8 
en 2019 a un 8,9 en 2021. A pesar de crear maiores malestares, a porcentaxe de mozas con 
problemas de saúde mental que busca axuda profesional diminuíu substancialmente dende 
2019, pasando do 59,5 ao 50,8 en 2021. 
 
Outros indicadores que tamén dan boa mostra desta situación que atinxe á mocidade galega 
é o liderado, o triste liderado do noso país en consumo de ansiolíticos, somníferos e antide-
presivos, así como tamén o número anual de suicidios entre a mocidade. E está claro que a 
pandemia tivo un efecto negativo a este respecto, mais preto do 25 % da poboación galega xa 
declaraba ter problemas relacionados coa saúde mental antes de 2020, polo que a pandemia 
unha vez máis non veu traer novos problemas, senón que agudizou os que xa tiñamos. 
 
Outro dato moi preocupante é o de Galiza como territorio coa taxa máis alta de suicidio xu-
venil do Estado español, e traemos aquí un titular: Galiza ten a taxa máis alta de suicidio 
xuvenil, falando de 7,16 suicidios por cada 100.000 mozos e mozas. E poderían vostedes pen-
sar que esta é unha nova de despois da pandemia, pero esta nova é de 2017. Hoxe xa estamos 
por riba desas cifras e tamén por riba da media do Estado en taxa de suicidio xuvenil. 
 
Ben, con estes datos enriba da mesa é imposible non ver a urxencia e a importancia deste 
debate; mais, lonxe de facer un debate onde se aborda o problema de saúde mental entre a 
mocidade dun xeito puramente médico, debemos falar das causas que orixinan estes pro-
blemas na mocidade galega. Moitos dos problemas relacionados coa saúde mental son aque-
les que teñen que ver coa depresión e os trastornos de ansiedade, como viña de recoñecer o 
centro Raíña Sofía no seu informe de saúde e benestar na mocidade. 
 
Moitas profesionais definen este tipo de problemas ou de doenzas como enfermidades do 
medo, pero ¿medo a que? Pois en moitos casos, e tamén na mocidade, atopamos unha causa 
moi común deste medo, que é a incerteza, o medo ao futuro, que por outra banda é total-
mente comprensible debido á situación socioeconómica que leva vivindo a mocidade galega 
moitos anos. 
 
É e por isto que cómpre entender que moitos e non todos os problemas derivados da saúde 
mental da mocidade non requiren unicamente de axuda profesional, que tamén, senón que 
precisan dunha mellora da calidade de vida e da perspectiva de futuro o antes posíbel. Lo-
xicamente, acudir a profesionais e realizar terapia é fundamental á hora de afrontar un pro-
blema deste tipo e é tamén bastante preocupante que, como dicía o informe do centro Raíña 
Sofía, as persoas que declaran asistir a consulta dunha profesional diminuíu nos últimos 
anos. 
 
Como tamén vimos antes, o que aumentou considerablemente foron as receitas e, polo tanto, 
o consumo de fármacos que, se ben poden ser precisos nun momento concreto, actúan como 
parches e non como unha solución real, polo que tamén dende o BNG vimos exixindo o re-
forzo de profesionais de saúde mental na atención primaria, que poida dar unha atención 
adecuada ás persoas con doenzas relacionadas coa saúde mental. 
 
Falaba antes do medo, da incerteza, da falta de perspectiva de futuro. Non é algo que non me 
escoitaran dicir antes, e é que precisamos falar de tres piares ou eixos básicos que poden ex-
plicar esta situación. Por un lado temos a instalación da precariedade laboral na mocidade 

cunhas taxas de desemprego elevadas, unha parcialidade e temporalidade forzosa como norma 
e uns salarios máis baixos que calquera outro tramo de idade ou sector da nosa sociedade. 
 
Relacionado con esta cuestión, debemos falar tamén da emigración xuvenil, que obriga a 
facer as maletas a milleiros de mozos e mozas galegas que non saben onde van estar vivindo 
e traballando no curto prazo. Poderán dicir que isto que lles digo son teimas miñas ou teimas 
do BNG, pero lonxe diso son os mesmos problemas que pon enriba da mesa o plan estraté-
xico que vén de presentar a Xunta de Galiza. E non só o plan estratéxico de 2022, senón que 
o plan estratéxico anterior xa contemplaba estes mesmos problemas, que atinxían a moci-
dade galega. 
 
Pasaron sete anos dun plan estratéxico a outro e os problemas continúan a ser os mesmos. 
Isto pon de manifesto que a súas políticas para mellorar a calidade de vida da mocidade ga-
lega non serviron, non funcionan, e non nos cansaremos de dicilo, e hoxe dicímosllelo, se-
ñorías do Partido Popular, cos seus propios datos enriba da mesa. 
 
Hoxe mesmo, un mozo ou unha moza que traballa é pobre, xa que en moitos casos sofre 
unha parcialidade forzada e mesmo as que traballan a xornada completa son incapaces de 
facer fronte aos gastos mais básicos co salario que perciben. E isto lévanos ao segundo eixo 
ou piar que quero tratar hoxe: a actual incapacidade económica da mocidade galega, leva a 
que teñamos as taxas de emancipación máis baixas do Estado, que lles negan a capacidade 
ás mozas galegas de desenvolver o seu plan de vida ou cando menos unha vida autónoma. 
 
E ¿que fai a Xunta de Galiza ante isto? ¿Promover vivenda pública en réxime de aluguer para 
a mocidade que poida acceder a ela, como propón o BNG? Pois non, o que propón a Xunta de 
Galiza son axudas para mercar unha vivenda. Eu pregúntolles: ¿que mozo ou que moza ga-
lega hoxe en día pode pensar en mercar unha vivenda? Viven noutro mundo, señorías do 
Partido Popular, viven noutro mundo. (Aplausos.) 
 
Precariedade laboral, dificultades para acceder ao mercado de traballo, non equiparación das 
capacidades de formación da mocidade aos postos e salarios que perciben, emigración for-
zada e nula capacidade para ser independentes economicamente, nin capacidade para ter 
un proxecto de vida autónomo. Todo isto conta, cando falamos de problemas de saúde men-
tal como a depresión ou os trastornos de ansiedade. Isto é unha presión constante no peito 
para a mocidade galega, que non sabe como vai ser o seu futuro nin onde. 
 
O último eixo que me gustaría tocar hoxe é o do desmantelamento das redes de apoio e socia-
lización que afronta a mocidade hoxe en día. E é que o tecido asociativo xuvenil, tan impor-
tante, tanto para desenvolverte como persoa como para adquirir competencias únicas, como 
tamén co que ten que ver coa construción de lazos cos teus iguais, está en horas baixas. 
 
Actualmente, non existe ningún programa impulsado pola Xunta de Galiza para que a mo-
cidade galega coñeza os beneficios de asociarse nin da importancia que iso ten para un país 
como o noso. Isto tradúcese nunha mocidade que participa de xeito moi minoritario nas 
cuestións que lles afectan directamente e é que a Xunta de Galiza —e isto hai que dicilo así— 
ten secuestrada a participación da mocidade na vida pública e no desenvolvemento de aná-
lises e políticas que van dirixidas cara a ela. Así non van acertar nunca, señorías do Partido 
Popular. 
 
A Xunta de Galiza leva paralizado dende o ano 2014 o Consello Asesor e Consultivo da Xu-
ventude de Galiza, un órgano que ten como función, entre outras, emitir informes sobre a 
situación da mocidade, ser consultados en canto ás políticas que lle son necesarias para me-
llorar a vida dos mozos e mozas deste país. 

A votedes non lles interesa que a mocidade participe, porque non lles vai dar a razón, e men-
tres dedícanse a facer que fan, a desenvolver unha participación totalmente sesgada e de 
cara á galería, e o resultado é que neste país non se fala da mocidade e dos seus problemas. 
Como comentaba antes, os problemas que enfrontabamos no 2015 e no 2010 son os mesmos 
que enfrontamos agora, só que agudizados pola súa inacción, polo seu desinterese ou pola 
súa falta de capacidade para facelo. E a mostra disto é que ningunha das políticas que de-
senvolveron nos últimos anos conseguiu un efecto minimamente serio e os problemas con-
tinúan con nós, e iso tamén se traduce en máis problemas de saúde mental, en máis 
problemas de depresión e de ansiedade cando a mocidade non ve un futuro, unha luz ao 
final do túnel. Isto é así, e xa é hora de que este país trate a súa mocidade como merece, e 
iso será con ou sen vostedes. 
 
Moitas grazas. (Aplausos.) 
 
O señor PRESIDENTE: Grazas, señor Ríos. 
 
Grupo Parlamentario Socialista, señor Torrado. 
 
O señor TORRADO QUINTELA: Grazas, presidente. 
 
Bo día a todas e todos. 
 
Non é a primeira e tristemente non será a última vez que falemos de saúde mental neste 
pleno e que o fagamos probablemente coa mesma sensación de estar petando contra un 
muro, porque hai algunha tímida luz ao final do pasillo, pero o pasillo cada vez é máis longo 
neste Parlamento. Cando parece que alumea algo ao final e que un pode chegar a conseguir 
algún acordo, ou algún avance, de repente está máis lonxe e, aínda que se ve, parece moi 
difícil chegar. E pasa en saúde mental, o problema xeral en saúde mental —en termos glo-
bais e en especial tamén no caso da saúde infantoxuvenil, que é a que se dirixía inicialmente 
esta iniciativa— está na cuestión dos recursos. Eu non sei se van intentar argumentar aquí 
dende o Partido Popular tamén que tamén faltan profesionais, unha ferramenta utilizada 
como argumento de maneira bastante obscena nalgúns terreos porque se utiliza xa como se 
parece que se explicara calquera cousa, cando é bastante discutible en practicamente todos 
os ámbitos do sistema sanitario, en practicamente todos, pero podemos discutir sobre iso 
noutro momento. Pero o caso dos recursos, especialmente os recursos humanos, en materia 
de saúde mental en Galicia é dramático; estamos no podio dende hai moitísimos anos, no 
poido das comunidades autónomas de España coa peor ratio de profesionais en saúde mental 
por habitante, en todas as categorías que teñen que ver con saúde mental, en todas: psico-
loxía clínica, en psiquiatría, en enfermidades de saúde mental, en todas. 
 
A nosa dotación de recursos materiais —empezando pola cuestión dos centros— tampouco 
é especialmente para tirar cohetes —por dicilo dunha maneira eufemística—. En Galicia 
presumíase dende hai un tempo de pechar centros psiquiátricos e prepsiquiátricos como se 
forma un logro, o problema está en que pechar centros pero cando non se sabe a onde se vai 
é un problema, porque en Galicia aínda non existe unha planificación real de como organizar 
o noso sistema asistencial en saúde mental. Se debemos focalizar —como debera ser, como 
nós apostamos, como moitos profesionais apostan— en centros e en locais, en lugares que 
estean máis próximos aos contextos das persoas e non en grandes centros, como é —pa-
rece— a intención actual, pois como non existe ese modelo pecháronse centros e agora 
mesmo o sistema asistencial é caótico, que sobrevive grazas a que esteamos grandes profe-
sionais, poucos no sistema pero grandes profesionais. 
 
No caso da saúde infantoxuvenil —á que se refería inicialmente esta iniciativa—, a cuestión 
é evidente en termos de recursos humanos —e por aí xa o estamos contando—, pero ade-

mais en termos de unidades especializadas o acordo que dende o noso grupo promovemos 
en marzo o ano pasado alimentaba a idea de crear xa a unidade de atención de hospitaliza-
ción infantoxuvenil no sur, de referencia en Vigo. Pero é que iso non podemos olvidar —e 
non deberamos olvidar— que esa realidade está indo xa moi por detrás do que necesitamos, 
necesitamos polo menos unha unidade de hospitalización infantoxuvenil en cada área sa-
nitaria de Galicia. E estabamos celebrando —ou pretendíase celebrar o ano pasado— que se 
estaba creando a segunda, o cal estaba dicindo que se nos imos a 2020 en Galicia había 11 
camas de hospitalización infantoxuvenil en Galicia, 11, o que quere dicir que, se hai 12 per-
soas que cumpran os criterios de idade para ser hospitalizadas —e tristemente hai moitas 
máis—, deberán compartir espazo con xente doutras idades, doutros contextos, doutras 
contornas e probablemente ademais desprazarse enormemente do seu territorio. E isto é o 
que non podemos olvidar, e estamos falando só de agudos. 
 
Pero vamos á cuestión que ten que ver ademais non só coa chegada dos agudos ao sistema, 
senón con problemas de accesibilidade, de asistencia e de esperas, que ten que ver moito 
tamén co espazo da saúde infantoxuvenil, da saúde mental entre a mocidade. ¿Por que?, por-
que son os momentos en que moitas veces aparecen os problemas de saúde mental. Galicia 
—como practicamente todo o territorio de España pero probablemente aquí con máis pro-
blemática por non ter os recursos suficientes— está nunha situación na que estamos descu-
brindo, está aparentemente estoupando o problema, que en realidade estaba larvado e existía, 
de saúde mental en adolescencia ou en idades moi temperás de adultos moi novos. E este 
problema ten que ver con que son idades onde as persoas están cunha construción vital moi 
difícil, en problemas de situacións económicas difíciles e complexas. Está máis que contras-
tado que as crises económicas acentúan os problemas en saúde mental en todos os ámbitos, 
para máis na mocidade, nunha mocidade que leva... —permítanme a digresión— lembro 
unha viaxe que puiden facer na Arxentina e eles —foi en 2010— preguntábannos pola crise 
en España. Cando nós lles contabamos, eles dicían se estabamos tan preocupados, para eles 
non porque eles vivían permanentemente en crise. Pois na nosa sociedade, para a nosa xe-
ración —xa para a miña, que arrastramos a anterior— nós non sabemos o que é afrontar a 
vida adulta sen vivir en crise. Polo tanto, aínda que parece que estamos entrenados, o que 
estamos é un pouco fartos, e por tanto iso tamén xera unha incerteza que é inasumible e es-
pecialmente en entornos máis desfavorecidos ou en persoas que teñan menos recursos de 
afrontamento. E por iso esas idades son necesariamente de maior atención e de maior foco. 
 
¿Onde está o problema, por tanto? En que temos tres graves eivas dentro do sistema en aten-
ción infantoxuvenil, en primeiro lugar, a accesibilidade. A accesibilidade é un problema porque 
non estamos recoñecendo a especificidade da saúde infantoxuvenil, da adolescencia, dos adul-
tos máis novos. Non estamos recoñecendo esa necesidade e, por tanto, cando o sistema e a 
política demostra un erro ao non recoñecela hai un problema de accesibilidade porque son 
persoas que aínda non entenden moitas veces se o problema é deles ou delas, ou se o problema 
poden achacalo a unha cuestión de enfermidade; non teñen a culpa pero poden asumir que a 
teñen, e ese é un dos elementos clave. E non ten accesibilidade porque non temos recursos, 
en absoluto temos recursos. Hoxe en día gran parte do traballo, da visibilización —que é un 
elemento fundamental— para trasladarlles ás persoas a idea de que non están soas, a visibi-
lidade non está vindo da parte da política, practicamente en ningún caso. Está vindo de persoas 
que con moita valentía —e ás que se lles debe moito—, persoas que aproveitan espazos, al-
tofalantes que teñen o seu recoñecemento público para evidenciar que pasan ou que pasaron 
por problemas de saúde mental. E están servindo de modelos ou de imaxe para moita xente 
que está vendo que pode pasar porque a el lle pasou e a min pódeme pasar e, por tanto, nece-
sito axuda; todo ese traballo que debera facer a política non o está facendo. Temos un problema 
de accesibilidade porque non recoñecemos e non damos visibilización. 
 
Pero hai outro problema de accesibilidade e é que a falta de recursos evidencia un problema 
grave que no caso da mocidade se alimenta moito máis. En Galicia non existe un dereito real 

á saúde mental, non existe, non é un dereito de facto, non é posible. Hoxe en día unha aten-
ción en calquera servizo de saúde mental do sistema público de Galicia ten unha espera 
media de 4 meses. E, como todos saben —hai matemáticos na sala—, se é media quere dicir 
que hai unha boa parte por riba, tamén quererá dicir que hai algunha parte por debaixo, por 
iso é a media. Pero se esa é a media quere dicir que unha persoa por termo medio ten que 
esperar 4 meses para ser atendido por un problema de saúde mental; ou, o que é o mesmo, 
inaccesible. Por tanto, ¿que está pasando?, que poden acceder ao recurso de saúde mental 
os que o poden pagar. Hoxe a asistencia en saúde mental en Galicia non é un dereito reco-
ñecido e especialmente para a mocidade que ten máis problemas para esa accesibilidade e 
para poder financialo. Por tanto, temos ese gran problema de accesibilidade. 
 
Pero hai un outro máis, cando asistimos, cando temos un plano asistencial —diciámolo an-
teriormente— hai necesidades específicas en saúde infantoxuvenil. E temos problemas de 
recursos materiais como, por exemplo, dos centros de hospitalización infantoxuvenil, que 
non temos os suficientes e necesitamos. Pero ademais temos un outro problema e é que non 
existe todavía a gran capacidade, si dos profesionais pero non dos recursos, de asistir de 
maneira diferente. Algunha luz para non ser totalmente negativo, ¿existe algunha luz?, hai 
algunhas iniciativas —algunhas—, non será porque non insistimos, e non será porque non 
trouxemos a este Parlamento iniciativas. Repito, marzo do ano pasado, existía un gran 
acordo —que o Partido Popular segue incumprindo— en número de prazas, nos centros, no 
que corresponde ao centro psiquiátrico de Conxo, nas propias unidades de infantoxuvenil; 
todas esas cuestións que non se cumpriron. Votaron a favor, iso si, moi ben, para evitar un 
titular malo, pero non se cumpriron; e, por tanto, como non se cumpriron, nós vémonos 
obrigados a dicir que non están sendo nin sequera leais nin co seu propio voto. Pero, en todo 
caso —como dicía—, hai un problema no tratamento específico porque as persoas en fun-
ción da súa situación e do seu contexto necesitan tratamentos distintos. 
 
Apelaba aquí o voceiro do Bloque Nacionalista Galego cando falaba ao alto consumo de psi-
cofármacos en Galicia —que é unha evidencia—, e isto ten que ver en moitas ocasións cos 
recursos humanos e coa capacidade de ser específicos na atención. ¿Por que?, porque, se 
hai poucos recursos, a farmacoloxía é a solución “fácil” —permítanme poñelo entre 
aspas—, pero é máis fácil, máis áxil e máis posible; a terapia é máis custosa en tempo, é 
máis custosa en recursos, é máis custosa en posibilidades. E, por tanto, se non existen esas 
posibilidades, non se vai recorrer. Estamos atendendo mal e non porque non teñamos bos 
profesionais, senón porque non teñen capacidade de atender todas as necesidades. E no 
caso específico da mocidade, como todos os profesionais apuntan, necesitamos tratamentos 
específicos. 
 
Dicía que hai algunha luz ao final do túnel. Hai algún plan que está en vistas de iniciarse —
como sempre, todo está en vistas de iniciarse— de colaboración da Consellería de Sanidade 
coa Consellería de Educación. Si, algunhas intervencións de prevención en centros educati-
vos, e en institutos especialmente, que teñen un aval científico fantástico noutros países 
europeos. ¿Saben cal é o problema?, que outros países europeos empezaron isto hai 10 anos 
e aquí estamos por empezalo. Fíxense se somos optimistas que lles compramos como luz 
que aquí esteamos por empezar algo que hai dez anos que funciona no resto de Europa. Pero, 
se é así benvido; non vai ser suficiente, non pretendan vender iso como a solución. 
 
Polo tanto nós, que imos votar indiscutiblemente a favor desta iniciativa, o que demandamos 
é compromiso real; poderase votar a favor de iniciativas como esta, como a que se votou o 
ano pasado aquí, para saír ben do paso, para construír un relato de éxito, pero a realidade é 
moito máis dura e a realidade é que si podemos votar a favor, pero se ao final non se exixe... 
E aquí escoitamos moitas veces que hai que exixir a outros gobernos, eu como estou no Par-
lamento de Galicia vou cometer a irresponsabilidade de exixirlle ao Goberno de Galicia, non 
xa que cumpra o que nós lle pedimos, senón que cumpra o que o Partido Popular vota. E, 

por tanto, se están dispostos a votar isto, que sería o que deberan facer, exíxanlle ao Goberno 
que cumpra, porque, se non, seguimos tendo un problema larvado que vai aparecer dentro... 
 
O señor PRESIDENTE: Grazas. 
 
O señor TORRADO QUINTELA: ... de non moito tempo, que está explotando agora, pero que 
levaba aí tempo e por non facerlle caso explotou. Por tanto, invitámolos a facer cousas, agra-
decemos a iniciativa e votaremos a favor dela. 
 
Moitas grazas. (Aplausos.) 
 
O señor PRESIDENTE: Grazas, señor Torrado. 
 
Grupo Parlamentario Popular, señora Rodríguez-Vispo. 
 
A señora RODRÍGUEZ-VISPO RODRIGUEZ: Moitas grazas, señor presidente. 
 
Bo día, señorías. 
 
Señor Ríos, as reclamacións que vostede pide de máis prazas MIR da especialidade de ur-
xencias e de retirar precisamente todos estes atrancos que temos nas taxas de reposición 
son competencia, como vostede sabe, do Goberno central. Polo tanto pídanllelo aos seus so-
cios de goberno en Madrid, que nós dende logo dende o Grupo Popular de Galicia imos apoia-
los nesas reivindicacións. (Aplausos.) 
 
Pero imos cun tema moi serio, niso estamos completamente de acordo con vostede, un tema 
moi serio como é a situación na que se atopa a mocidade galega respecto da saúde mental. 
E é un tema que nos preocupa, nos preocupa como sociedade, nos preocupa como nais e pais 
que somos, nos preocupa como representantes políticos, porque sabemos que leva consigo 
un sufrimento grande tanto nas persoas que o padecen como nos seus amigos e nos seus 
familiares. E sempre, dende o noso grupo sempre saben que nós temos dito que prestar 
atención á saúde mental é moi importante, e éo máis nestes momentos despois de sufrir 
unha pandemia e despois de que moitos factores de risco que precisamente inciden neste 
tipo de patoloxías, como poden ser a perda de emprego, os apuros económicos, o illamento 
social, seguen estando presentes. E iso fai que teñamos, como vostede dicía, unha alta de-
manda de xente nova con estes trastornos, trastornos de tipo de depresión, ansiedade, etc. 
 
E nós dende o Grupo Popular non negamos para nada que isto estea a acontecer, porque o 
vemos, igual que o ven vostedes. O que ocorre é que con esta iniciativa, señor Ríos, chegan 
tarde, chegan tarde os señores do BNG e chegan dous anos tarde. 
 
E digo por que chegan tarde: porque o Goberno galego, que foi xa alertado polos profesionais 
sanitarios durante a pandemia dos problemas que puideran xurdir despois do confinamento, 
recorden que foi en marzo de 2020, pois xa en xuño de 2020 se implantou o Plan de saúde 
mental de Galicia postcovid-19 para o período 2020-2024. Un plan que pode gustar ou non, 
pero é un plan que prioriza a realización dos proxectos dirixidos a diminuír o impacto da 
covid na saúde mental e no benestar emocional das persoas. Un plan que está dotado dun 
orzamento global de 83 millóns de euros e un compromiso de creación de 241 novas prazas. 
Un plan cun obxectivo principal que é realizar accións que melloren a asistencia dos tras-
tornos mentais, así como diminuír o impacto destas doenzas tanto nas persoas que as sofren 
como nos seus achegados. 
 
Este ano 2022 os danos que produciu a pandemia seguen a facer necesario un apoio a estas 
persoas e a todo tipo de trastornos mentais na mocidade. 

O plan recolle un incremento en materia de persoal. Á data de hoxe o Sergas ten incorporado 
120 profesionais, a metade dos previstos ata 2024. Porque si se cumpren os compromisos, 
señor Torrado, si se cumpre o que nós votamos. No plan ademais recóllese, que vostede o 
citaba agora mesmo, un orzamento de 500.000 euros para remodelar Conxo, ademais da 
unidade infantoxuvenil que vostede sabe que se vai facer en Vigo. Si cumprimos os compro-
misos que votamos. 
 
Destes 120 profesionais, 34 son psicólogos, 37 psiquiatras, 12 traballadores sociais, 26 son 
persoal de enfermería especialista en saúde mental, 5 técnicos auxiliares de enfermería, 3 
terapeutas ocupacionais, 3 de persoal administrativo. 
 
E é un plan que establece... porque vostede dicía e niso tamén concordamos, que hai que ir 
a máis campos, non só ao sanitario. A saúde mental da mocidade galega non depende só de 
medidas sanitarias. Impleméntanse noutros ámbitos, no ámbito educativo, no ámbito do 
emprego xuvenil, no ámbito da vivenda. Pero nós dende logo non podemos estar de acordo 
con vostede en que en Galicia este plan non funcione, e que sexa necesario elaborar outro, 
que é o que vostede pide na súa iniciativa. O Plan de saúde mental 2020-2024 xa conta con 
ese enfoque precisamente colaborativo e interdisciplinario e fixa a participación de diferen-
tes administracións e sectores públicos, aborda a problemática cun modelo propio e é un 
modelo moito máis ambicioso do que vostede propón na súa iniciativa, porque non propón 
nada concreto máis que elaborar un novo plan. E facer iso, señor Ríos, iso si que atrasaría 
moito a atención na mocidade. Porque o plan que está a desenvolver xa dedica un apartado 
específico, o cuarto eixo á saúde mental na infancia e na adolescencia, cos obxectivos de 
previr e identificar de modo temperá os trastornos mentais, de implantar novos programas 
de atención ao trastorno mental grave infantoxuvenil, de favorecer a accesibilidade aos equi-
pos de saúde mental e infantoxuvenil. Un plan que xa se está a desenvolver e dispón de pro-
gramas de prevención e atención precoz, poñendo o foco na infancia e nos colectivos 
sometidos a experiencias traumáticas, reforzando as unidades ambulatorias de saúde mental 
infantoxuvenil que xa foron creadas en Vigo e na Coruña. Creando unha unidade de hospi-
talización para nenos e adolescentes no Álvaro Cunqueiro de referencia para as provincias 
de Ourense e Pontevedra. Dotando progresivamente as áreas sanitarias de hospitais de día 
infantoxuvenil, postos xa en marcha en Vigo, Santiago e Ourense. Constituíndo equipos de 
referencia para a atención aos trastornos de neurodesenvolvemento. Implantando un pro-
grama de detección precoz e intervención en adiccións. E ademais, como vostede sabe, por-
que disto xa temos falado neste hemiciclo, actualizouse a guía de prevención de conduta 
suicida, que volvemos a estar de acordo en que son índices moi altos de suicidio; estase a 
traballar na guía para o manexo de autolesións, que forma parte da Comisión interdeparta-
mental Sanidade-Educación. 
 
E tamén, se non lle parece suficiente, que nunca o é, é certo, a Administración educativa en 
Galicia dispón desde febreiro de 2021 dun plan de benestar emocional que é pioneiro en Es-
paña e que presenta unha estratexia integral para facer fronte ás problemáticas emocionais 
derivadas da situación pandémica, que llo dicía o meu compañeiro o señor Rodeiro no pleno 
pasado. 
 
Outro aspecto que non debemos esquecer, que vostede o mencionou e nos parece moi im-
portante, son as condicións socioeconómicas da mocidade. Un dos factores que precisamente 
máis estrés provoca na saúde da mocidade é a falta de emprego. A falta de emprego, a falta 
de albiscar un futuro certo. E a Xunta é coñecedora dende logo deste problema e é sensible 
tamén con el e dispón dun plan específico, un plan que precisamente se chama Plan Emprega 
Xuventude 2022, que esta mesma tarde a conselleira de Emprego vai responder a unha pre-
gunta sobre este plan, e que conta con 58 millóns de euros e xa ten activado o 100 % dos 
programas que o compoñen. O Programa Investigo, para xeración de emprego xuvenil, be-
neficia xa 420 mozos e mozas. O Programa primeira experiencia profesional nas adminis-

tracións públicas xa chegou a 367 persoas. O Programa Talento 30, que chegou a 1.620 
mozos; os obradoiros de emprego, e a liña específica da que falamos que prevé contratar a 
350 mozos e mozas. E ademais as persoas mozas benefícianse como colectivo prioritario con 
acceso preferente en numerosas convocatorias e ordes de axuda. 
 
¿E que todo isto non é suficiente? Seguramente non. Sempre se pode facer máis e implicar 
máis sectores, pero diso a dicir que todo o que temos é un desastre, que o plan de saúde 
mental non vale como din vostedes, que hai que facer un novo, pois hai un longo treito. 
 
O certo, é un problema que todos nós queremos solucionar, porque nos toca de cerca. E, xa 
para finalizar, dicirlles que non imos apoiar a súa iniciativa porque pensamos que chega 
tarde, que é moito menos ambiciosa que o plan actual que temos da Xunta de Galicia, sim-
plemente piden iniciar un novo plan que suporía, e repito suporía, un retroceso de todo o 
que xa se leva feito neste ámbito. Porque o plan de Galicia postcovid 20-24 que foi deseñado 
polo Goberno galego é unha ferramenta útil, permite un traballo e unha abordaxe multidis-
ciplinaria e, ademais, amosa ser efectivo e permite dar resposta ás necesidades da mocidade 
galega. 
 
Todos nós perseguimos o mesmo obxectivo, que non é outro que previr e tratar os problemas 
de saúde mental nos que poidan verse afectados os nosos xóvenes. 
 
Máis nada e moitas grazas. (Aplausos.) 
 
O señor PRESIDENTE: Grazas, señora Rodríguez-Vispo. 
 
Grupo autor da proposición non de lei, señor Ríos. 
 
O señor RÍOS SANTOMÉ: Grazas, presidente. 
 
Señora Rodríguez, o que chega tarde non é o BNG, o que suele chegar tarde son as citas para 
os psicólogos en atención primaria. (Aplausos.) Iso é o que suele chegar tarde ou as que non 
suelen chegar, non é o BNG o que chega tarde. 
 
Fóra desta cuestión eu dixen que non me quería centrar unicamente na cuestión médica, di-
gamos, e creo que é o que se fixo aquí, porque vostedes abordan a cuestión desde o punto de 
vista de atender, de tratar e eu falaba de atacar as causas, de previr, non de tratar, de previr. 
Loxicamente tamén hai que tratar as que hai, e dígolle que no caso da mocidade, o plan que 
eu de feito non fixen ningunha referencia ao plan, nin dixen que había que mudalo, nin de 
facer outro, nin tal. É máis, eu non fixen ningún tipo de referencia, supoño que pode despois 
comprobar a acta desta sesión. Pero é que o plan de saúde mental do Sergas, no caso da mo-
cidade, abrangue dos 0-14 anos, ou a mocidade que despois se topa con moitos máis pro-
blemas despois de ensino, de emprego, de moitas das cousas, hai mocidade despois dos 14 
anos, igual que tamén hai mocidade despois dos 21, aos que vostedes lles negan os descontos 
no transporte. 
 
De 0-14 anos, céntranse en cuestións das que eu non estou falando e das que eu non me 
metín co plan do Sergas, que seguramente sexa insuficiente, claro que seguramente sexa 
insuficiente, só hai que ver as medias das que falaba o señor Torrado de atención por pro-
fesionais, e díxenllo antes, o informe o centro Raíña Sofía fala de que nestes últimos anos 
diminuíron a propia asistencia, a propia xente que busca asistencia, ¿por que?, porque non 
poden, porque no público non a teñen e no privado non a poden pagar. E iso afonda, aínda 
máis, nos seus problemas de saúde mental. É que eu creo que tiña razón o señor Balseiro 
onte, que ao mellor non me entenden, ou non me fago entender. Despois podemos falalo e 
ver se podo aí eu ter algo que mellorar, que seguro que si, pero é que eu estou falando de 

algo e vostede está falando doutra cousa completamente diferente. Eu estoulle falando das 
causas que orixinan os trastornos de saúde mental máis comúns, que as fontes que citei es-
tablecen como a depresión ou trastornos de ansiedade. Loxicamente que iso ten que ter tra-
tamento, e loxicamente que ese tratamento non é simplemente prescribir psicofármacos, 
como se está facendo a día de hoxe, porque non hai suficientes profesionais para atender 
doutro xeito a xente que ten ese tipo de problemas, pero eu ía ás causas, a todo isto, porque 
creo que tratalo é fundamental, previlo é o primeiro. E, se vemos que plan estratéxico tras 
plan estratéxico da Xunta de Galiza existen os mesmos problemas, se vemos que a proble-
mática da saúde mental e todo o que ten que ver con emprego, con vivenda, con datos de 
emancipación, con datos de precariedade, con datos de emigración, e demais, cada ano son 
maiores, ¿vostede estame dicindo que o novo plan da Xunta, ou sexa do Goberno, non só en 
emprego, senón en vivenda e en moitas outras cousas que son calco dos plans de todos estes 
últimos anos, van mellorar algo?, ¿melloraron algo nestes últimos anos? Vemos as cifras 
ano tras ano ou de dez anos en dez anos, ou de cinco anos en cinco anos e vemos que os 
plans da Xunta de Galicia que son un tras outro os mesmos e en mocidade moitísimo máis 
descarado, son os mesmos plans, non nos levaron a nada, ou o que é peor, leváronnos a isto. 
Pero é que son datos, hai unha correlación directa entre todo o que estou falando, e loxica-
mente claro que ten que haber profesionais, e claro que ten que haber unidades especiali-
zadas. Tamén lle digo, nese plan deberíase contemplar non só de 0-14 anos, porque o resto 
da mocidade tamén ten problemáticas específicas que requiren atención específica, e non é 
o mesmo tratar unha persoa maior, que por desgraza tamén teñen moitos problemas deri-
vados desta cuestión, non é a mesma casuística que un mozo ou unha moza que non sabe 
onde vai estudar ou se vai poder pagar o piso de estudantes e se vai poder facer esa carreira, 
porque na súa casa ao mellor non hai recursos suficientes. Ou ese mozo ou esa moza que 
non pode ir, mesmo coller un autobús, porque xa ten máis de 21 anos, para renovar a paro, 
por exemplo. E non lle falo de cuestións que sexan imposibles, ese último exemplo foi o meu 
caso, por exemplo hai uns anos. 
 
Entón, ¿de que estamos falando? É que ao final van ter razón de que non me fago entender 
ou que non me entenden, porque, se non, non se explica. Se vemos a correlación, como lle 
dicía, ano tras ano dos plans da Xunta, que para nós, nos eidos que para nós están cando 
menos algunhas das cousas máis importantes, os problemas de saúde mental máis comúns 
como a depresión e a ansiedade, vemos como que é máis do mesmo, e máis do mesmo lé-
vanos a estes datos; é que eu non inventei os datos, nin os de receita de psicofármacos nin 
os da xente afectada, problemas de saúde mental. Eu citei as fontes nestes, entón, se vemos 
unha evolución, vemos que os datos empeoraron, vemos o que fixo a Xunta de Galiza para 
intentar paliar eses efectos mellorar as condicións de vida X e vemos que non tiveron efecto, 
¿como lle vou dicir que funcionan? Pero ¿como lle vou aplaudir ao que levan facendo todos 
estes anos?, e que é imposible. E despois traemos calquera tipo de iniciativa e o Partido Po-
pular pon unha emenda de instrución de continuar facendo que tal... Máis do mesmo, que 
sabemos a onde nos leva, a esta situación. 
 
Polo tanto, non pode ser mais do mesmo. A mocidade necesita unha atención especializada, 
e non pode ser máis do mesmo e non lla están dando. Máis do mesmo non queremos, que-
remos cambiar por completo o que están facendo. E xa que vostedes non me entenden, eu 
non me gago entender ou é que non queren facelo, pois teremos que vir outros a facelo no 
seu momento, e así despois, claro, vemos as cifras de popularidade entre a mocidade, claro, 
porque non teñen ningún tipo de alternativa para ela, non a teñen, non, señor Pardo, non a 
teñen, claro que si. Dinlle varios meses ao remate da comisión o plan Galiza Nova, onde ex-
poñemos todas e cada unha das medidas que lle exiximos a este Goberno punto por punto e 
ademais traen ampliación, poden descargar o novo modelo sen problema ningún. E aí está 
o que queremos. Ao mellor non é o perfecto; cando menos, non é máis do mesmo, que sa-
bemos a onde nos leva. 
 
Máis nada. (Aplausos.) 

O señor PRESIDENTE: Grazas, señor Ríos. 
 
Antes de continuar coa orde do día, comunicar que foi solicitado polo Goberno o aprazamento 
da interpelación nº 16.979. É unha interpelación da señora Rodríguez Rumbo. 
 
E continuamos coa orde do día. 
 
Proposición non de lei do Grupo Parlamentario Socialista, por iniciativa de dona Noelia 
Otero Lago, sobre a convocatoria de axudas a vivenda no marco do bono alugueiro novo e a 
posta en marcha dun plan estratéxico para o acceso á vivenda da mocidade 
 
O señor PRESIDENTE: Hai emendas do Grupo Parlamentario Socialista, unha autoemenda, 
e tamén do Grupo Parlamentario do Bloque Nacionalista Galego. 
 
(O G. P. dos Socialistas de Galicia, por iniciativa da deputada Noelia Otero Lago, a través do seu por-
tavoz e ao abeiro do disposto no artigo 161.2 do Regulamento da Cámara, presenta ante a Mesa a se-
guinte emenda a esta proposición non de lei: 
 
Emenda de modificación 
 
Débese substituír a parte resolutiva da proposición non de lei polo seguinte contido: 
 
«O Parlamento galego insta a Xunta de Galicia a: 
 
1. Complementar o Bono Alugueiro Xoven do Estado achegando unha partida orzamentaria propia 
idéntica nos orzamentos de 2023 co fin de incrementar a contía e dar cobertura a máis mozos e 
mozas. 
 
2. Poñer en marcha un plan estratéxico para o acceso á vivenda da mocidade que facilite o acceso á 
vivenda. 
 
3. Publicitar e informar debidamente a orixe dos fondos deste Bono Alugueiro Mozo.» 
 
(O G. P. do Bloque Nacionalista Galego (BNG), a iniciativa da deputada Alexandra Fernández Gómez, 
ao abeiro do disposto no Regulamento da Cámara, presenta a seguinte emenda a esta proposición 
non de lei: 
 
Emenda de substitución 
 
Substituír a parte resolutiva polo seguinte texto: 
 
«O Parlamento galego insta a Xunta de Galiza a: 
 
1. Ampliar a cobertura da axuda Bono Xove, con medidas e fondos propios que permitan ampliar o 
número final de beneficiarios. 
 
2. Convocar axudas específicas para mozas e mozos con poucos recursos que quedan excluídos do 
Bono Xove, como son a mocidade que se despraza por motivos de estudo e non conta cun contrato 
laboral. 
 
3. Pór en marcha un Plan para a emancipación dos mozos e mozas que viven en Galiza, que para alén 
das axudas ao aluguer articule outras medidas de carácter estrutural, como por exemplo a ampliación 
da oferta de parque público ou a mellora da accesibilidade ávivenda no mercado libre.» 
 
Para formular a proposición non de lei ten a palabra a señora Otero. 

A señora OTERO LAGO: Grazas, presidente. Moi bo día a todas e todos. 
 
Ben, nesta proposición que trae o Grupo Socialista, seguimos afondando dende outro punto 
de vista pero que xa se deslizaba no debate anterior unha radiografía absolutamente delicada 
que afecta e que ten moitas consecuencias diversas; entre elas, efectivamente tamén están os 
problemas, afecta e incide directamente na saúde mental das mozas e dos mozos galegos. Polo 
tanto, como é unha cuestión certamente seria que afecta ademais, se falamos de emancipación 
de vivenda, a unha cuestión de equilibrio e de futuro tan básica nun momento no que estamos 
a padecer unha crise demográfica sen precedentes neste país; bueno, pois cumpriría algo de 
sensibilidade e responsabilidade e ser quen de sumar dende este Parlamento. Tendo en conta 
que aquí nesta proposición o que vimos pedir e poñer en valor dende o Grupo Socialista é a 
responsabilidade que teñen absolutamente todas as administracións ante esta situación. 
 
Ben, como saben, o alugueiro constitúe a vía de acceso á vivenda fundamental para os fogares 
novos; e indiscutiblemente é a que elixen e pola que optan, pola que poden optar os que poden 
e as que poden, as mozas e os mozos cando deciden independizarse. Precisamente, para fa-
vorecer, por unha banda, a emancipación das mozas e dos mozos e tamén de axudar neste 
contexto de crise económica, de crise de acceso á vivenda, de aumento dos prezos do alu-
gueiro, dende o Goberno do Estado anunciábase e púxose en marcha o chamado bono alu-
gueiro mozo, un bono que contempla unhas axudas directas de 250 euros mensuais para 
pagar ese alugueiro. E o importante tamén deste bono é que se pode compatibilizar con outras 
axudas directas que están contempladas no Plan estatal de vivenda 22-25, como son tamén 
pois axudas, por exemplo, para pagar as subministracións. Porque tanto as rendas do alu-
gueiro como o pago da luz e do gas supón na actualidade un auténtico aspirador das rendas. 
 
Ben, este bono de alugueiro mozo contempla 400 millóns de euros que se dividen en dúas 
anualidades. Serán xestionados e están xa transferidos para este ano directamente polas co-
munidades autónomas, 200 millóns para ese 2022, 200 millóns o vindeiro ano 23; a Galicia 
correspóndennos 23 millóns de euros, para ser precisas: 22,8 millóns de euros. Sen dúbida, 
unha cantidade importante, pero nós pensamos que, tendo en conta a realidade ademais 
crítica e específica que temos na nosa comunidade, hai que ir máis alá e a Xunta de Galicia 
ten que tamén facer o propio. Como temos posto de manifesto en distintas iniciativas e de-
bates dende o Grupo Socialista, a crise para a xuventude galega de acceso a unha vivenda 
estaba aí mesmo antes da pandemia, agudizada pola pandemia; e, evidentemente, agudizada 
pola crise económica que estamos a vivir na actualidade. Xa o ano pasado a Enquisa continua 
de fogares que elabora o Instituto Nacional de Estatística arroxaba datos absolutamente 
preocupantes dicindo que a emancipación da mocidade galega estaba no nivel máis baixo 
dende que hai rexistro, dende que o Instituto Nacional de Estatística elabora esa enquisa de 
fogares continua a nivel estatal. E estamos ante os peores datos nos últimos 10 anos. 
 
Se sumamos a esta realidade —o que diciamos antes—, unha crise demográfica sen prece-
dentes, o que tamén trasladabamos antes nesta comparecencia que protagonizaba o señor 
Rodríguez falando de formación profesional aquí en Galicia. Falabamos do problema que es-
tabamos a atravesar e que segue sendo unha constante de fugas de mozos e de mozas alta-
mente cualificados a outros territorios polo problema da precariedade laboral que estamos 
vivindo aquí en Galicia. Crise demográfica, problema de precariedade laboral con fuga de 
mozas e mozos a territorios con mellores salarios. E ese problema, eses datos absolutamente 
insoportables de emancipación, datos que temos do ano pasado e que este ano co aumento 
dos prezos do alugueiro aínda é peor. Debuxan, sen dúbida, un panorama absolutamente 
desolador, esta situación —como dicimos— non é nova; pero ante a conxuntura económica 
actual a mocidade galega, xa tocada de antes, precisa de medidas e de recursos. 
 
E non podemos seguir con esta fuxida cara a diante que o Goberno da Xunta de Galicia leva 
protagonizando unha década. Podemos defender políticas en materia de vivenda absoluta-

mente distintas entre a esquerda e entre a dereita, pero o que é absolutamente intolerable... 
E falaba o señor Rueda na súa resposta esta mesma mañá sen ir máis lonxe neste Parlamento 
que o importante é xestionar. Pois, miren, o ano pasado —coa que está caendo, con estes 
datos de emancipación— a Consellería de Vivenda, a Xunta de Galicia, señor Rueda, señorías 
do Partido Popular, deixou, en concreto, no programa específico de axudas directas ao alu-
gueiro de menores de 35 anos 300.000 euros sen executar. (Aplausos.) É absolutamente in-
soportable que teña a cara dura política de vir a este Parlamento e que o importante é 
xestionar. 
 
E precisamente o noso voceiro parlamentario poñía en valor, efectivamente, a un mozo ou a 
unha moza cando ten que facer fronte ao pago da renda do alugueiro non lle importa se a 
axuda vén do Estado ou se a axuda vén da Xunta de Galicia. Pero a hipocrisía política é tal 
que aquí pasamos de, unhas semanas estar poñendo pegas a un bono alugueiro novo e estar 
criticando primeiro o expresidente da Xunta, Alberto Núñez Feijóo, a conselleira de vivenda 
e logo ao señor Rueda, ese bono alugueiro novo a axudas directas de 250 euros ao mes non 
axilizando as axudas ás convocatorias, a estar vendendo nas últimas semanas, coa apertura 
da convocatoria destas axudas como propio, é dicir, lealdade institucional cero, descaro po-
lítico un 10. (Aplausos.) E leo titulares: «Rueda anuncia que la Xunta convocará este mes el nuevo 
bono alquiler juventud, que prevé beneficiar a cerca de 3.800 jóvenes durante dos años. Destaca el 
presidente de la Xunta que el objetivo de la Xunta es facilitar a la población menor de 36 años el pago 
de la renta de su vivienda habitual con una ayuda de 250 euros al mes. Un bono que es absolutamente 
maravilloso». Outro titular: «El nuevo bono alquiler de la Xunta —de la Xunta— para los jóvenes 
se podrá pedir por medios electrónicos desde este viernes». Miren, evidentemente —insistimos—
, a unha moza ou a un mozo que ten que pagar un alugueiro, que non pode asumilo, non ve 
de onde veñen os cartos que sexan recursos dun lado ou doutro son recursos públicos sostidos 
por todas e por todos. O importante é que cheguen, que cheguen axiña pero que os executen 
desta vez e que tamén os complementen e os reforcen. Asuman a responsabilidade e as com-
petencias propias que teñen, non poden ser tan hipócritas de estar ao mesmo tempo criti-
cando unha medida e logo apropiarse dela como están facendo con este bono alugueiro novo. 
 
E cómpre, ante as dúbidas, lembrar: ata os 29 anos apenas o 15 % das mozas e dos mozos 
galegos se poden emancipar. Pero se esta cifra nos deixa a todas e todos frías, aínda é peor 
entre os 30 e os 34 anos, a incapacidade de ter unha vida independente fai que as galegas e 
os galegos, ademais de padecer a precariedade, non sexan quen de iniciar un proxecto de 
vida propio. E xa non digamos que é tan delicado e fundamental —e deberiamos comezar a 
poñer remedio— a pensar en ter fillas e fillos as mozas e os mozos que así o desexen. 
 
E ¿cal é a solución do señor Rueda ante esta crise demográfica?, tamén hai que ler algún ti-
tular, ollo. Noticia das últimas horas, dos creadores do xiro sobre o bono alugueiro novo á 
solución á crise demográfica: «El presidente de la Xunta, Alfonso Rueda, ha anunciado que la Ad-
ministración gallega aumentará los incentivos al retorno de los gallegos que emigraron décadas atrás 
como solución al problema demográfico que atraviesa la comunidad». ¿En serio? Semellaría un 
monólogo cómico se non fora pola delicadeza do que estamos a falar. A solución ao problema 
demográfico está no retorno de emigrantes, que é unha vía na que traballar; pero, e os que 
viven aquí, ¿que?, que marchen e que sigamos neste bucle, nesta roda, nesta pescada que se 
morde a cola. Co peor saldo vexetativo en 50 anos, ¿que pensan?, ¿que a solución está aí, de 
falar de precariedade laboral, de falar de emancipación, de falar da ausencia de políticas pú-
blicas en materia de vivenda? De falar da non execución dos orzamentos ano tras ano en 
materia de axudas directas á vivenda, nada de nada. ¿De verdade, señor Rueda, de verdade, 
señorías do Partido Popular? 4 de cada 10 mozos galegos de entre 30 e 34 anos non logra 
facer unha vida independente. Temos a segunda peor taxa do Estado e deixan ano tras ano 
cartos sen executar. Ignoran que, tal e como reflicte o Rexistro único de demandantes de 
vivenda de Galicia, a necesidade está en poñer o foco á disposición de vivenda pública, ase-
quible, digna e en réxime de alugueiro para a mocidade e tamén para as familias. 

A emancipación —insistimos— está nos niveis máis baixos, pedimos que executen os fondos 
deste bono alugueiro novo, destes fondos que o Goberno do Estado pon á disposición, que 
están xa á disposición da nosa comunidade autónoma. E que ademais complementen e re-
forcen facendo o propio dende a Consellería de Vivenda, ademais de elaborar de xeito urxente 
—como xa temos demandado— un plan xuvenil de emancipación e en materia de vivenda. 
 
De momento, máis nada. Moitas grazas. (Aplausos.) 
 
O señor PRESIDENTE: Grazas, señora Otero. 
 
Grupo Parlamentario do Bloque Nacionalista Galego, señora Fernández Gómez. 
 
A señora FERNÁNDEZ GÓMEZ: Bo día. 
 
Grazas, presidente. 
 
Agora si se escoita. 
 
¡Ola! Si, agora si. 
 
Bos días. 
 
O pasado 22 de xuño xa debatiamos sobre este tema na Comisión 2.ª a iniciativa do BNG 
para solicitar precisamente a convocatoria inmediata dese bono xove para aluguer. Días des-
pois dese debate en comisión por fin saía publicada a convocatoria desta axuda. Como sem-
pre, a Xunta tivo que andar tarde, mal e a rastras, como fai sempre. 
 
Por tanto, é evidente que o primeiro punto desta iniciativa do PSdeG, que solicitaba a con-
vocatoria da axuda, está xa fóra do debate e de aí tamén se entende a propia autoemenda do 
grupo propoñente. 
 
Pero, a pesar de que esa convocatoria xa está feita, si cremos que hai moito que mellorar, 
nesta axuda en concreto e, en xeral, en materia de emancipación. De feito, a nosa iniciativa, 
a que foi xa debatida hai unhas semanas na Comisión 2.ª, trasladaba toda unha serie de de-
beres para a Xunta que ían moito máis alá da mera convocatoria da axuda do bono xove. De 
aí que hoxe tamén traiamos de novo como emenda máis propostas no mesmo sentido. 
 
E precisamente, como xa vimos de debater esta cuestión hai apenas unhas semanas, gusta-
ríame retomar o debate onde o deixamos co señor Pardo naquel caso por parte do Partido 
Popular. Porque naquela discusión dixéronse cousas preocupantes con mentiras e con ma-
nipulacións, e contra iso creo que non hai nada mellor que os datos. 
 
O Partido Popular insinuaba nese debate o mesmo mantra que repite a conselleira día si e 
día tamén: que é o de negar a gravidade dos datos de emancipación. 
 
E eu hoxe decidinme a traerlles impreso así en grande, a ver se o ven, o gráfico da taxa de 
emancipación que está extraído do Informe de emancipación elaborado polo Consejo de la Ju-
ventud de España correspondente ao primeiro semestre de 2021, último informe dispoñible. 
Tráiollelo así para a ver se lles dá algo máis de pudor manipular os datos. 
 
Estas barras azuis son a taxa de emancipación entre os 30 e os 34 anos. Aquí está Galiza, 
segunda pola cola. En 2008 estabamos terceiros pola cola, agora en 2021 cae á penúltima 
posición. 

E o que nos di este informe é que en Galiza 4 de cada 10 mozos de entre 30 e 34 anos non lo-
gran facer unha vida independente. Insisto, a segunda peor taxa de todo o Estado. 
 
E volvo explicarlles aos deputados do Partido Popular que esa taxa de emancipación da trin-
tena entre os 30 e os 34 anos é a máis clarificadora e expresiva, porque se, chegada a esa 
idade, a mocidade continúa sen lograr unha vida independente, indica que hai un enquista-
mento do problema e que hai graves dificultades que se dilatan no tempo. 
 
E, ben, ante estes datos dende o Goberno do Partido Popular, dende as bancadas do Partido 
Popular sistematicamente tapan os ollos e só seleccionan os datos de emancipación corres-
pondentes á franxa de idade de entre os 16 e 29 anos, porque lles convén máis, porque os 
sitúa nunha situación máis parella á media do Estado. Pero iso é facerse trampas ao solitario, 
porque a taxa de emancipación máis significativa e relevante deste drama é —insisto— a 
da trintena, porque na taxa de entre 16 e 29 anos os resultados están condicionados polos 
cambios de residencia na etapa de estudante e, no caso galego, existe unha alta mobilidade 
que pode influír no resultado final. 
 
A taxa —insisto— que realmente merece unha reflexión é que dese 85 % de mozos de entre 
16 e 29 anos que non logran emanciparse, o 40 % tampouco o vai facer entre os 30 e os 34 
anos. E iso significa que as expectativas vitais desa xeración están totalmente condicionadas 
pola incapacidade de poder emanciparse nun horizonte que vai aos 10-15 anos vista. E eu 
pregúntolles ¿como se pode planificar a vida, que planificación vital pode facer un mozo ou 
unha moza cando nin en 10, 15 anos vista sabe se vai lograr emanciparse? 
 
Por iso, por máis que o Partido Popular e que o Goberno galego queiran negalo, a crise de 
emancipación é evidente, é unha realidade. Señorías do Partido Popular, o primeiro que 
teñen que facer é recoñecer que Galiza ten esa crise de emancipación gravísima e que a sitúa 
á cola do Estado. 
 
E o segundo dato que nos parece relevante, neste caso está extraído do último informe do 
Observatorio de Vivenda, sinala que a metade aquí dos galegos de entre 25 e 34 anos que se-
guen vivindo cos seus pais si teñen traballo ao longo de todo o ano. E este dato caracteriza 
moi ben o drama da xeración moza actual. E é que para eles ter traballo xa non é garantía 
de poder acceder a unha vivenda, porque a dificultade para poder emanciparse cada vez é 
maior e non só ten que ver co desemprego xuvenil, con non poder atopar traballo, senón 
que ten moito que ver coa relación entre salarios precarios e o prezo da vivenda desorbitado. 
E calquera que teña un mínimo de contacto coa realidade recoñece isto, que incluso os mozos 
e mozas galegas que teñen traballo non conseguen darse emancipado. 
 
E durante o debate en comisión no señor Pardo, en lugar de preocuparse pola realidade que 
está detrás deste dato, que é gravísimo, centrouse en discutir sobre se ese dato era demasiado 
antigo ou demasiado novo, porque proviña dun informe do ano 2020. E eu quero darlle algo 
de razón ao señor Pardo hoxe, en algo tiña razón; non tiña razón en obviar todo o resto e 
facer esa estratexia un pouco chapuceira. Pero si que tiña razón en indignarse con que os 
datos non se actualicen. A nós tamén nos parece indignante que o Observatorio de Vivenda 
de Galiza, dependente da Consellería de Vivenda, de onde proviña ese dato, non saque un 
informe de emancipación dende o ano 2020. É máis, o último informe que publicou o Ob-
servatorio de Vivenda foi ese, pero de emancipación e de calquera outro tema. Non publica 
un informe dende hai dous anos e esa é a gran actividade do observatorio, e iso é o que lle 
preocupa ao Goberno galego a situación da vivenda. (Aplausos.) 
 
Queda claro por tanto que a única aportación do Partido Popular a este debate é a manipu-
lación dos datos e a tentativa de meter o problema debaixo da alfombra, incluso rematando 
por disparar sen querer contra a súa propia conselleira. 

Dende o BNG trasladamos varias propostas sobre como abordar esta situación a través da 
emenda, en primeiro lugar en relación co bono xove. Porque unha da críticas que facemos 
ao bono xove de aluguer do Estado é que a cobertura vai chegar a unha porcentaxe pequena 
respecto de todos aqueles mozos e mozas que poderían, que están en disposición de solici-
tala. ¿Por que? Por falta de fondos, porque non hai fondos suficientes. 
 
Por tanto do que se anunciou inicialmente por parte do Goberno central imos ver a versión 
bonsai. De feito, o máis probable, a previsión que teñen todas as comunidades autónomas é 
que haxa unha avalancha de solicitudes e que a axuda se esgote en cuestión de horas ou de 
poucos días. 
 
E por parte da Xunta de Galiza tamén houbo críticas a esta falta de recursos, pero o que non 
di a Xunta de Galiza é que está nas súas mans, como Administración competente en materia 
de vivenda, incrementar esas partidas con fondos propios da Xunta de Galiza. E aquí vese 
moi ben cal é a hipocrisía do Partido Popular, porque non fan nada dende as competencias 
que teñen e incluso é práctica habitual que non executen os fondos dos programas estatais. 
Esta é a hipocrisía do Partido Popular, que, por unha banda, denuncian que o novo bono 
xove non vai ter fondos suficientes porque calculan que apenas vai chegar a 4.000 solicitudes 
e, por outra, vostedes o ano pasado só lles deron a axuda estatal ao aluguer a 286 mozos 
mentres deixaban o 36 % do orzamento sen executar, é dicir, que non lles deron esa axuda 
a máis mozos porque non lles deu a gana. E, se lles parecen agora insuficientes os futuros 
4.000 beneficiarios, supoño que lles parecerá ridícula a cifra de 286 beneficiarios que dei-
xaron o ano pasado mentres deixaban 1/3 dos fondos sen executar. Esa é a hipocrisía do Par-
tido Popular. (Aplausos.) 
 
E dende o BNG o que lles exiximos é menos hipocrisía e máis compromisos orzamentarios, 
que o Goberno galego ten que complementar con fondos propios esa axuda e deixarse sim-
plemente de laiarse. 
 
E outra cuestión que propomos na nosa emenda é que a Xunta ten que establecer programas 
para a emancipación complementarios aos do bono xove. Referímonos especialmente a es-
tablecer un programa dirixido a eses mozos e mozas con poucos recursos, que non contan 
cun contrato laboral e que se desprazan por motivos de estudos. Estes mozos non van poder 
acceder ao bono xove, porque por non ter un contrato de traballo non van poder acceder. E 
o que non podemos permitirnos é que haxa cada vez máis rapaces e rapazas no noso país 
que teñan dificultades para estudar porque non se poden permitir pagar os prezos actuais 
dos alugueiros. 
 
E, por último, somos conscientes de que ese modelo de axudas ao aluguer tamén ten certos 
riscos e ten limitacións. A política de axudas ao aluguer debe de ser unha medida puntual 
que debe acompañarse doutras de carácter máis estrutural, co fin de evitar os seus efectos 
negativos, como poden ser o posible aumento dos prezos do mercado libre e a necesidade 
de aportar solucións máis económicas para as propias administracións, e que sexan tamén 
máis resilientes a medio prazo, porque a política estrutural fainos tamén menos dependentes 
dos vaivéns financeiros e inmobiliarios. 
 
Por iso tamén nesta emenda demandamos da Xunta que para alén de ampliar a cobertura de 
axudas ao aluguer, impulse un plan para a emancipación dos mozos e mozas que viven en 
Galiza con medidas de carácter estrutural, como, por exemplo, a ampliación da oferta de 
parque público, que, por certo, reclamaba nese informe a Valedora do Pobo, ou a mellora da 
accesibilidade á vivenda no mercado libre. É fundamental atallar o aumento de prezos do 
alugueiro no mercado libre con medidas orientadas a provocar esa baixada de prezos e un 
aumento da oferta pública. 

Por tanto, pedímoslle a Xunta mediante esta emenda que reaccione dunha vez, que asuma 
que este é un problema de primeira orde social, que afecta profundamente sobre o modelo 
de sociedade que temos e sobre o horizonte de oportunidades das xeracións máis novas. 
 
Agardamos dende o BNG que o Grupo Socialista acepte a nosa emenda, pois cremos que am-
plía e mellora a súa, respecto das reclamacións concretas que ten que asumir a Xunta, e en-
tendemos, ademais, quen non debera haber problema en chegar a ese acordo toda vez que xa 
se debateu na Comisión 2.ª hai unhas semanas e contou entón co apoio do Grupo Socialista. 
 
Nada máis e moitas grazas. (Aplausos.) 
 
O señor PRESIDENTE: Grazas, señora Fernández Gómez. 
 
Grupo Parlamentario Popular, señora Freire Vázquez. 
 
A señora FREIRE VÁZQUEZ: Grazas, presidente. 
 
Bos días todos e a todas, señorías. 
 
O Partido Socialista vén aquí cunha proposición autoemendada na súa totalidade que de-
mostra un descoñecemento absoluto da materia da que están falando, pero non só desco-
ñecemento, senón tamén unha absoluta falta de vergoña tentando culpar a Xunta de Galicia 
do atraso da convocatoria de axuda do bono alugueiro mocidade. O Goberno estatal aprobou 
o real decreto que regula o bono alugueiro mocidade en xaneiro paso, no BOE o 19 de xaneiro. 
Pasaron máis de tres meses ata que o ministerio comunicou ás comunidades autónomas a 
futura transferencia dos fondos, e que ese traspaso de 11,4 millóns de euros se realizaría en 
varias transferencias: a finais de abril, segunda quincena do mes de xullo, segunda quincena 
do mes de outro, comunicación do ministerio realizada con data 27 de abril, recibida no IGVS 
o día 28. Pero, a realidade é que os fondos das dúas primeiras transferencias, 5,7 millóns de 
euros, non se recibiron en Galicia ata o día 30 de maio. 
 
Como saben, a Xunta de Galicia xa realizou a convocatoria do bono alugueiro mocidade, pu-
blicado no DOG o 30 de xuño. Dende a regulación do bono o Goberno central tardou catro 
meses en remitir os fondos que permitirían realizar a convocatoria e a Xunta só tardou un 
mes dende que recibiu os fondos en tramitar e publicar a convocatoria. O prazo de presen-
tación de solicitudes, abriuse o 1 de xuño e estará aberto ata o 31 de outubro de 2022. De 
feito, Galicia foi unha das primeiras comunidades autónomas en publicar a convocatoria do 
bono, unicamente Cataluña e a Comunidade Valenciana publicaron a súa convocatoria con 
anterioridade, coa particularidade de que Cataluña só deu quince días naturais para a pre-
sentación das solicitudes. Despois de Galicia publicou a súa convocatoria Asturias o día 5 de 
xullo e polo momento, ningunha outra comunidade ten publicada a convocatoria do bono. 
 
Esta é a realidade, señoras e señores do Partido Socialista de Galicia; polo tanto, a culpa do 
retraso da convocatoria do bono alugueiro mocidade é do Goberno central, dada a súa ine-
ficacia e a súa incompetencia. A Xunta actuou como corresponde, sacando a convocatoria 
unha vez foron transferidos parte dos fondos, esperemos que nas restantes transferencias 
se cumpran os prazos. Dende logo, hai que ter moita cara ou, mellor dito, hai que ter a cara 
como o cemento para vir aquí e poñer por escrito que a culpa do atraso é do Goberno galego 
con estes antecedentes que lles acabo de relatar que vostedes tiñan que evidentemente saber. 
 
Pero o meso pasou co Plan estatal de vivenda 2022-2025 publicado o mesmo 19 de xaneiro. 
O plan debería estar en condicións de aplicarse en xaneiro de 2022, pero tiveron que pasar 
seis meses ata o pasado 7 de xullo para que o Goberno central se dignase a tramitar e con-
vocar a Xunta para a firma do convenio en virtude do cal se podería empezar a executar o 

plan coa transferencia dos fondos. E veñen falar aquí de atrasos e de atrancos, hai que ter 
moita cara. Pero, seguindo co bono alugueiro mocidade, non só houbo un atraso na trans-
ferencia dos fondos, senón que o Goberno estatal, como nos ten acostumados, actuou cunha 
total falta de transparencia. En ningún momento o Goberno consultou coas comunidades 
autónomas e incomunicou ningún detalle do bono. As comunidades autónomas non tiveron 
aceso a ningunha información ata que se publicou no BOE. Unha vez publicado no BOE o 
Real decreto que regula o bono, a Xunta de Galicia, igual que o resto das comunidades au-
tónomas, reclamaron insistentemente do Goberno central a modificación da normativa, xa 
que exclúe as persoas que cumpren os requisitos por cuestións alleas a eles mesmos. A Xunta 
de Galicia dirixiuse por escrito ao Goberno en diferentes ocasións, solicitando aclaracións 
que a día de hoxe non foron contestadas e mesmo tamén se expuxo nas reunións que se 
mantiveron co ministerio. O ministerio chegou a asegurar en varias ocasións que estaban 
pensando modificar o real decreto que regulaba o bono, pero finalmente nada de nada. O 
resultado é que as condicións establecidas polo ministerio impedirán acceder ao bono ás 
persoas que cumpran os requisitos pero que comparten vivenda con outras que non os cum-
pren, aínda que cada unha desas persoas faga fronte ao pago da parte que lle corresponde 
do alugueiro. Por exemplo, non poderá acceder a axudas quen, cumprindo os requisitos, 
comparte vivenda cunha persoa que ten unha vivenda en propiedade ou ten débedas coa 
Axencia Tributaria, Seguridade Social, etc., aínda no caso de que ese compañeiro ou compa-
ñeira de piso non solicite a axuda. 
 
A Xunta de Galicia fixo todo o posible para cambiar ese criterio que finalmente o Goberno 
central mantén. Non escoitamos ao Partido Socialista de Galicia nin ao BNG defender os in-
tereses dos solicitantes que van quedar sen axuda pola incompetencia do Goberno central. 
Non se preocuparon antes de agora polos aspectos da regulación do bono que impedirán que 
parte dos mozos accedan ás axudas como consecuencia das condicións impostas polo Go-
berno central. Acórdanse do bono agora que xa está publicada a convocatoria e pretenden 
vostedes, señores do Partido Socialista e señores do BNG, que a Xunta complemente e corrixa 
os erros do Goberno central. O que teñen que facer, tanto o partido Socialista de Galicia como 
o BNG, é instar o Goberno do Estado a rectificar e subsanar os erros cometidos e a cumprir 
cos seus anuncios. Tamén o Goberno estatal vendeu a axuda como unha iña de carácter prac-
ticamente universal, dando a entender que beneficiaria todos os posibles beneficiarios. De 
feito, representantes do Goberno en Galicia anunciaron o bono en diversas localidades, 
dando cifras de posibles beneficiarios ata vinte veces superior ao número de bonos que se 
poderán conceder cos fondos transferidos. A realidade é que a dotación destinada a Galicia 
so permitirá conceder arredor de 3.800 axudas. Eu supoñía que, cando o Partido Socialista 
de Galicia se refire na súa iniciativa a publicitar e informar debidamente dos fondos deste 
bono alugueiro, se refería ao señor delegado do Goberno en Galicia. Supoñía, señora Otero, 
porque a Xunta de Galicia informa debidamente e informa dos distintos programas que pon 
en marcha o Goberno galego, que están financiados, como debería saber e sabe, con fondos 
europeos, con fondos do Plan estatal de vivenda 2022-2025, que cofinancia a comunidade 
autónoma nun 30 % e con fondos propios. E claro que informa deste bono alugueiro, por 
suposto que si, pero a propaganda dende logo fíxoa o señor Sánchez, co anuncio a bombo e 
platillo dunha axuda que vendeu como universal e a propaganda faina o delegado de Goberno 
en Galicia, que vende o que non ten, e iso, señora Otero, é mentir aos cidadáns. 
 
E, señorías, se queren que se diga que o diñeiro é de Sánchez, é que non o podemos dicir, 
porque o diñeiro non é de Sánchez, o diñeiro é de todos os cidadáns españois, o diñeiro non 
é de Sánchez, iso deben telo claro. Unha vez máis cítanse tamén na iniciativa do Partido So-
ciali9sta os orzamentos á Consellería de Vivenda do bipartito, que todos sabemos que non 
serviron para mellorar a situación da vivenda e dos cidadáns galegas, porque destinaron 
moito dos fondos dos que dispoñían a actuacións que non estaban relacionadas coa vivenda, 
como actuacións en espazos públicos de vilas e cidades. Outra fazaña do bipartito galego foi 
que quebraron as Xestures deixando unha débeda de máis de 260 millóns de euros. Falan da 

execución orzamentaria, sinceramente é que menten máis que falan, porque isto xa se ex-
plicou en diferentes ocasións que o orzamento do IGVS, as contas están publicadas. E, por 
expelo, falaba vostede, señora Otero, do plan estatal, ou non sei se a señora Fernández, do 
Plan estatal de vivenda 2018-2021, 106,5 millóns de euros a execución a día de hoxe é de 
máis do 34 % e o resto está aínda executándose e, polo tanto, 100 % comprometido. 
 
Din vostedes que non existe política de vivenda para os mozos, e saben que non é certo. Dis-
tintos programas de axudas destinadas a facilitar o acceso a vivenda dos cidadáns e tamén 
dos máis novos, que contan con liñas específicas para a compra e para o alugueiro, progra-
mas en marcados no Pacto Social pola Vivenda e distintas liñas de axuda, como dicía, a que 
poden acceder os menores de 35 anos para adquisición ou alugueiro de vivenda. Ademais do 
bono alugueiro mocidade, a adquisición de vivendas protexidas, dotación de dous millóns 
de euros; adquisición de vivendas en centros históricos, medio millón de euros; adquisición 
de vivenda para contribuír ao reto demográfico exclusiva para menores de 35 anos, 2,5 mi-
llóns de euros; aval para mozos menores de 35 anos para compra de vivenda; axudas para o 
alugueiro de vivendas dotada con 12,5 millóns de euros e o bono de alugueiro social, que 
cobre o 100 % do custo da vivenda. 
 
E, claro, falaban de emancipación, e claro que estamos de acordo con que hai que mellorar 
os índices de emancipación dos nosos mozos e mozas. E por suposto que é unha preocupa-
ción do Goberno galego, que conta cunha política transversal cara á mocidade. Debe ser 
tamén unha preocupación do conxunto das administracións, incluído o Goberno central, se-
ñora Otero. Os datos da taxa de emancipación que dan non os podemos compartir e non son 
os correctos, Galicia ten unha taxa de emancipación do 15,2 % por riba da media nacional, 
que se sitúa nun 14,9 %. 
 
E, señora Fernández, non se poden utilizar reiteradamente datos parciais que non axudan a 
nada. E eu non digo que non haxa que mellorar a taxa de emancipación, pero dende logo o 
que non debemos é terxiversar os datos porque interese para facer un discurso —e non me 
faga así, porque me entende perfectamente o que quero dicir—. 
 
E para a emancipación un rapaz e rapaza necesita, primeiro, formación; segundo, emprego; 
e, terceiro, vivenda. Tamén é certo que nos últimos indicadores de emancipación se observa 
o efecto derivado da pandemia e os efectos derivados das políticas do Goberno central: o IPC 
máis alto dos últimos 40 anos, os prezos máis caros da vivenda, a política de vivenda que 
está a realizar o Goberno central, impostos máis altos —impostos ao traballo, impostos á 
Seguridade Social—, a suba do prezo da luz —300 euros megavatio/hora no día de onte—, 
do gas, dos carburantes, da cesta da compra, milleiros de postos de traballo en risco. E claro 
que todo isto repercute, evidentemente, nas posibilidades de emancipación dos xoves e é 
evidente que isto inflúe. Pero, dende logo, isto non deriva da política da Xunta de Galicia 
senón que deriva das políticas dos que gobernan en Madrid e dos seus socios. 
 
Máis nada. Moitas grazas. (Aplausos.) 
 
O señor PRESIDENTE: Grazas, señora Freire. 
 
Grupo autor da proposición non de lei. Señora Otero. 
 
A señora OTERO LAGO: Grazas, presidente. 
 
Facía antes unha comparativa cun marcador deportivo do que está facendo o Goberno da 
Xunta de Galicia con este bono alugueiro novo e cos fondos que se transfiren dende o Estado 
para axudar ás mozas e aos mozos; que aquí en Galicia —como diciamos— teñen unha re-
alidade, por desgraza, moito máis preocupante. E facía esa especie de marcador dicindo que 

lealdade cero, descaro político 10; pois ben, señora Freire, seguindo un pouco esa liña —
porque poderiamos agardar algo de empatía no ton e de sensibilidade ante esta realidade da 
situación da mocidade galega—, dicía vostede «non podemos compartir os datos». Os datos 
non son para compartir, aí están, non son datos do Partido Socialista. Podemos falar do Ob-
servatorio de Vivenda, podemos falar do Instituto Nacional de Estatística, vostede non com-
parta o que non queira, pero non sexa negacionista. E no medio desta crise demográfica, 
diciamos, sen precedentes, co peor saldo vexetativo nos últimos 50 anos, vostede non com-
parta os datos se non quere, pero déixeme que lle diga que sensibilidade cero e, unha vez 
máis, descaro político 10. (Aplausos.) 
 
E quero lembrar tamén que vostede, que di que nós non temos nin a máis absoluta idea en 
materia de vivenda, debe ter moitísima idea. Pero que non debate que protagonizamos 
neste Pleno falabamos da situación de colapso do Rexistro único de demandantes de vi-
vendas en Galicia. Falabamos das máis de 16.000 persoas que están pedindo unha vivenda 
en réxime de alugueiro fundamentalmente asequible, e que os orzamentos que estaba a 
proxectar a Consellería de Vivenda ignoraban absolutamente ese Rexistro único de viven-
das, que está por algo. E vostede chegou a afirmar neste Pleno que en Galicia podían afir-
mar que dende que gobernaba o Partido Popular non había unha soa persoa, galego ou 
galega, que precisase unha vivenda pública e non a tivese. Insisto, sensibilidade, cero, des-
caro político, 10. 
 
Pode que tamén entendamos que non queiran falar da mocidade, que non entendan efecti-
vamente como un problema eses datos de emancipación. Porque cando o discurso do Partido 
Popular no medio dunha crise económica, tanto de Ayuso como de Cuca Gamarra, é dicir 
quen o está pasando fatal e a quen hai que axudar é ás persoas que ingresan 100.000 euros 
ao ano, pois, claro, podemos entender. Pero imos darlle a volta a esa afirmación: se vostedes 
no Partido Popular pensan que están tan mal e que precisan axudas públicas as persoas, as 
familias que ingresan 100.000 euros ao mes, pense vostede, señora Freire, como estarán as 
mozas e os mozos galegos que con sorte ingresan 20.000 ou 30.000 euros ano. Porque, non 
sei, aquí a sensibilidade segundo por onde sopra o vento é dun xeito ou doutro. 
 
Informe do estado da pobreza en Galicia 2021 —se queren, non compartan os datos— da Rede 
Galega contra a Pobreza. Advirte tamén onte a Valedora do Pobo na presentación da súa me-
moria anual, e está nesa memoria, nese documento, que o problema de acceso á vivenda da 
xuventude é un dos motivos de exclusión máis importantes que temos agora na comunidade. 
Informe do estado da pobreza en Galicia 2021, as dificultades de acceso á vivenda están a agravar 
as carencias materiais severas das galegas e dos galegos, máis de 253.000 persoas —e esa 
cifra vai en aumento— están sufrindo na actualidade esas carencias. O bono alugueiro xove 
—insistimos— destina 23 millóns de euros a Galicia, son axudas directas de 250 euros ao 
mes para o pago de alugueiro. Axudas que insistimos tamén, señora Fernández, son com-
patibles, pódense compatibilizar con outras axudas directas tamén que están contempladas 
nese Plan de vivenda 22-25 e, nomeadamente, para a mocidade. 
 
Nós agardamos, porque estamos a tempo —aínda que van tarde na consellería—, porque si 
que son raudos e veloces á hora de criticar e logo de investir os cartos e enviar notas de 
prensa, os que enganan e menten e se apropian dos fondos, que a nós —insistimos— dá 
igual e sobre todo lles dá igual ás mozas e aos mozos de onde veñen, efectivamente. Pero 
son vostedes os que invisten os cartos en publicidade, en anuncios. E cando pechamos cada 
exercicio orzamentario da Consellería de Vivenda atopámonos cunha execución orzamen-
taria absolutamente insoportable, e máis con esas cifras de emancipación. E, se falamos de 
programas de acceso á vivenda, dende que gobernan, máis de 100 millóns de euros sen exe-
cutar. O orzamento deste ano en materia de vivenda está un 40 % por baixo do que estaba 
orzado no ano 2009. Levamos tempo presentando neste Parlamento a petición de que pre-
senten un informe que explique esa baixa execución orzamentaria. Se non teñen nada que 

agochar, señora Freire, voten a favor da presentación dese informe. (Aplausos.) Pero non o 
fan. ¡Non o fan! (Aplausos.) 
 
Unha mágoa porque, como acontece cada vez que falamos de mocidade, semella que a mo-
cidade galega está para facer campamentos e voluntariado. Unha tristura, de verdade. 
 
O señor PRESIDENTE: Sobre a emenda. ¿Acepta a emenda? 
 
A señora OTERO LAGO: Si. 
 
O señor PRESIDENTE: ¿É unha emenda de substitución? (Pronúncianse palabras que non se 
perciben.) Vale. Correcto. 
 
Continuamos. 
 
Proposición non de lei do G. P. do Bloque Nacionalista Galego, por iniciativa de dona Ana 
Pontón Mondelo e dezaoito deputados/as máis, sobre as actuacións que debe realizar a 
Xunta de Galicia en materia de atención primaria 
 
O señor PRESIDENTE: Non se presentaron emendas. 
 
Para formular a proposición non de lei ten a palabra a señora Prado. 
 
A señora PRADO CORES: Grazas, presidente. 
 
Moi bo día. 
 
Eu teño que insistir en que cando hai un problema un Goberno ten dúas opcións: remangarse, 
facer todo o posible por solucionalo; ou optar por enganarse e intentar enganar a poboación 
e xogando todo a crear o relato de que todo está en orde. E, lamentablemente, o Partido Po-
pular está optando reiteradamente, en canto á atención sanitaria, pola segunda cuestión. E 
eu teño que dicirlles que por moito que insistan en dar esas mensaxes de tranquilidade que 
todos os días di o conselleiro que todo está baixo control. Ou onte a deputada do Partido Po-
pular acusaba a deputada a señora Carreira de alarmismo. Hoxe o presidente da Xunta acusou 
a nosa portavoz, Ana Pontón, de catastrofismo. Por moito que intenten matar o mensaxeiro, 
non van conseguir, xa non conseguen tapar con propaganda a situación dramática da aten-
ción primaria e os gravísimos problemas que ten, que non son de hai media hora, senón que 
son consecuencia de todo o traballo constante e continuo do Partido Popular contra a sanidade 
pública. E diante disto a solución que aporta o Partido Popular é negar a realidade, e como 
non lle gusta esa realidade aplícanlle o Phoshop con moito filtro para que pareza outra cousa. 
Ou, como non lles gusta a foto, culpan os fotógrafos —é dicir, a poboación, os galegos e as 
galegas— ou o BNG de catastrofismo. Pero non, vai ser que a realidade persiste aí fóra. E a 
realidade é que o Partido Popular leva 13 anos con menos orzamento para atención primaria, 
47 millóns de euros menos en atención primaria, que aplicándolle o IPC serían 277, que in-
viste o 2,2 % menos en atención primaria que a media do Estado, que xa é baixa, no Estado 
está no 14,2 e en Galiza no 12, que xa moi por debaixo do 25 % que recomendan todos os ex-
pertos. Que en Galiza se gasta menos da media por habitante en sanidade, que está no posto 
14 en investimento para pagar aos profesionais, 14-17, me refiro, ou sexa, pola cola en pagar 
aos profesionais. Que en Galiza é un dos sitios onde se gasta máis do peto dos galegos e das 
galegas para acudir á sanidade privada. É dicir, isto é a folla de ruta. ¿A folla de ruta cal é?, 
pois a atención primaria secundarizada, desprestixiada, minusvalorada, eliminaron xerencias 
de atención primaria, eliminaron capacidade de decisión, menos capacidade de tomar ini-
ciativas. ¿Que máis fixeron?, non fidelizar os profesionais. É dicir, profesionais que se forman 
e resulta que logo o Partido Popular da Xunta de Galiza o que deixa é que se vaian marchando. 

Ata este ano que remataron o MIR de familia e comunitaria agora en xuño, os cinco anos 
anteriores resulta que a metade dos que remataban non quedaban nos centros de saúde. Pero 
cada ano a peor, e neste ano sabemos como, dos que remataron, o 60 % marcharon despa-
voridos, non queren saber nada de estar traballando en atención primaria. 
 
Podemos seguir, o maltrato continuado aos profesionais que a día de hoxe, xullo 2022, a 
atención primaria nun caos absoluto e seguen —e hospitalaria— e seguen facendo contratos 
por días, a día de hoxe. Non estou falando de hai 4 anos, non. Estou falando a día de hoxe 
seguen facendo contratos non para a totalidade do verán, non para unha baixa completa, 
senón que seguen facendo contratos por días, co cal, con esta situación, evidentemente a 
atención primaria convertida en despacho de doentes. 
 
E hai unha... a fotografía —insisto— por moito que lle queiran aplicar o Photoshop nun con-
texto dun aumento exponencial das persoas afectadas pola covid-19, en pleno verán, afluen-
cia de moitas persoas que veñen de fóra a moitos dos concellos do noso país, profesionais 
desfrutando das súas vacacións e a fotografía non pode ser máis tremenda. Podemos falar 
dos miles de galegos e galegas que non teñen médicos asignados, dos que esperan listas de 
espera ou que están esperando para ter unha consulta en hospitalaria e como non a teñen 
acoden a urxencias, ou sistematicamente intentan volver ao seu médico de cabeceira para 
que lle diga algo. Os que agardan por unha intervención que como tardan meses e anos em-
peoran, cronifícanse, entón ou van a urxencias tamén ou van... insisten en atención primaria. 
Miles de nenos e nenas sen pediatra. 
 
E voulles facer algúns exemplos para que baixen un pouco, por favor, desa situación de que é 
alarmismo o que traslada o BNG. E eu pediríalle que en todos estes sitios que lles vou nomear, 
que vaian alí, que teñan a valentía de ir alí onda estes veciños e veciñas a dicirlles que a súa 
situación e a súa desesperación (Aplausos.) non ten xustificación. E eu o que lle pido é, por 
exemplo, que vaian ao Grove, que vaian ao Grove e que lles digan que teñen as axendas pe-
chadas ata outubro, que de 9 médicos que tiña que haber hai normalmente 1 ou 2, cun aumento 
da poboación como se poden imaxinar dun concello de costa como é o Grove. Vaian alí, por 
favor, e díganlles que o deles é alarmismo inxustificado. Vaian a Sanxenxo, onde non cobren 
as vacacións, onde fixeron o reforzo de costa da metade, onde no PAC queda en descuberto 
continuamente. Vaian a Marín, onde de 14 profesionais faltan 6. Vaian a Ribadeo, onde de 6 
soamente hai 3. A San Cibrao, onde de 3 hai 1. A Viveiro, onde de 7 moitos días soamente hai 
1. A Ourol, onde de 2 hai 1 e ás veces ningún. A Ponteareas, onde de 15 quedan 4 este verán, de 
15 quedan 4. A Soutelo, onde só van ter 4 días no mes de xullo o médico. A Cerdedo, onde van 
tamén ter 5 ou 6 días, en todo o mes, médico. No Virxe Peregrina de Pontevedra, onde de 21 
médicos hai 8, de 21, 8. En Barro, onde de 2 hai 1. En Cuntis, onde de 3 hai 1. En Ribeira, onde 
de 15 quedan 6. En Rianxo, onde de 8 hai 4. E podía seguir aquí todo o tempo que queda de 
pleno, para que vostedes digan que é un alarmismo inxustificado. (Aplausos.) ¿Botaron a conta 
de cal é a situación, de cal é a asistencia sanitaria que recibe esta veciñanza? 
 
E podemos seguir, sen médico: Raxó, Campo Lameiro ou Cerdedo. Podemos seguir. 
 
Podemos falar dos PAC onde hai profesionais facendo o traballo de 2 ou de 3. Díxoo a nosa 
portavoz do BNG hoxe pola mañá na súa pregunta ao presidente da Xunta. En Cambados un 
caso práctico, un caso práctico con nome e apelidos: Sandra Romero. Ten praza no PAC de 
Cambados, chegou o domingo pola mañá para facer a súa quenda, un taxi esperándoa na porta. 
Tes que ir para Sanxenxo de 8 a 3. Ás 3 un taxi na porta, tes que ir para Vilagarcía de 3 a 9. Ás 
9 un taxi na porta, tes que volver para Cambados. E logo din que exaxeramos cando dicimos 
que maltratan os profesionais. (Aplausos.) ¿Pero como se pode traballar nestas condicións? 
 
Podemos falar dos consultorios pechados por mor da pandemia que non volveron a abrir: 
Vilaxoán, Paradela, Baamonde, Parga, Castro de Rei, Soutomaior, Cabo de Cruz, Taragoña, 

Santa Cristina en Vilaboa, O Hío, Goián, Taragoña, A Cañiza, que pecharon e non teñen asis-
tencia sanitaria. Sen reforzo nas zonas de afluencia de turistas. 
 
Pediatría. Os nenos do noso país cada vez con menos atención por especialistas. Eliminaron 
pediatría nos últimos tempos en: A Illa, Ribadumia, Mesía, Pazos de Borbén, Cabanas, A 
Lama, Barro, Campo Lameiro, Cerdedo, Ponte Caldelas, Vilaboa, Serra de Outes. Eliminaron, 
xa non hai pediatría. En moitos outros sitios unha atención máis que precaria. Podemos falar 
de que na Baixa Limia todos os concellos teñen un día á semana. Podemos falar que Caldas, 
Moraña, Cuntis e Portas teñen atendidos os 4 concellos en media xornada dun pediatra. Po-
diamos seguir así. 
 
¿E que ten como consecuencias esta situación?, titulares como este, e volvo ao meu concello, 
dígoo porque logo o conselleiro diga que exaxeramos cando digo que non hai cita, que non 
teño cita, que tal. O do PAC era de Cambados e isto tamén é de Cambados. «Un bebé de Cam-
bados en lista de espera obrigado a pasar a primeira revisión na privada». Nace un neno ten 
que pasar a revisión que lle din ás dúas semanas, danlle unha cita que suspenden, danlle 
outra cita para outro día que suspenden, o neno encóntrase mal. Solución: acudir á privada. 
Pais, nai e pai desesperados que din que nos parece gravísimo que non se poida atender nin 
sequera a saúde dos recén nacidos. Nin sequera a saúde dos recén nacidos. (Aplausos.) 
 
Podemos seguir porque esta é a foto do alarmismo: Servizo de ambulancias. Totalmente in-
suficiente, totalmente deficitario. En canto ás isócronas, ao tempo de resposta, e temos ti-
tulares como este. «En estado moi grave un ciclista que sufriu un paro cardíaco en Vilaxoán, 
a ambulancia tardou media hora en chegar dende Sanxenxo», porque levaron a ambulancia 
que tiña que estar no Hospital do Salnés para Sanxenxo. Podemos ler este titular: «Un oc-
toxenario de Lalín morre dun infarto despois de estar esperando 50 minutos por unha am-
bulancia». Podemos sumar todo o que está acontecendo na comarca do Morrazo, podemos 
sumar moito máis, ou podemos sumar cal é a situación das ambulancias para trasladar 
doentes que teñen que ir a outro centro hospitalario a facer probas ou aos seus domicilios. 
«Denuncian que un bebé moi grave esperou unha hora por unha ambulancia para ser tras-
ladado de Montecelo ao CHUS»; ou 10 horas ou 14 horas para levalos de alta cando lle dan a 
alta no hospital, ou as ambulancias que chegan a urxencias e non poden deixar os doentes 
por falta de persoal e que entre tanto outros seguen sen atender. 
 
Esta é a radiografía, esta é a radiografía real e, diante disto, o escapismo do Partido Popular. 
Por iso o BNG trae aquí de novo unha iniciativa que o que pedimos é que se aumente o or-
zamento porque si é cuestión de orzamento, e no inmediato 200 millóns de euros. ¿Sabedes 
por que dicimos 200 millóns de euros? Como mínimo para chegar á media do Estado, que 
significarían 260 para estar na media do Estado. 
 
A señora PRESIDENTA (Candia López): Ten que ir rematando, ¡eh! 
 
A señora PRADO CORES: Non nolo quitamos da manga. (Aplausos.) Son eses cartos para che-
gar á media do Estado. 
 
Que se recupere a Xerencia de Atención Primaria, un informe que permita saber cal é a si-
tuación dunha vez por todas. Deixen de mentirnos, e dígannos cal é a situación, cantos pro-
fesionais hai, onde están, cantos fan falta para poder actuar, rematar con esa política de 
precariedade e explotación que fan que marchen en desbandada os profesionais. Poñer un 
plan de retorno real, competitivo, que sexa atractivo para os profesionais... 
 
A señora PRESIDENTA (Candia López): Señora Prado, ten que ir rematando, por favor. 
 
A señora PRADO CORES: ... e que queiran volver traballar na sanidade pública. 

Incorporar —remato, presidenta— novas categorías. Non hai médicos, hai 160 psicólogos 
clínicos na lista de contratación do Sergas, ¿por que non nos contratan? (Aplausos.) Hai 44 
fisioterapeutas na lista neste momento sen contratar en pleno verán, ¿por que non os con-
tratan? Podemos seguir... 
 
A señora PRESIDENTA (Candia López): Moitas grazas. 
 
A señora PRADO CORES: Remato, presidenta. 
 
Si é posible tomar medidas, si é posible tomar medidas no inmediato, no curto prazo e no 
longo prazo, o que non quere é o Partido Popular tomalas. Moitas grazas. (Aplausos.) 
 
A señora PRESIDENTA (Candia López): Moitas grazas. 
 
Quenda do Grupo Parlamentario dos Socialistas de Galicia; ten a palabra don Julio Torrado. 
 
O señor TORRADO QUINTELA: Grazas, presidenta. 
 
Bo día, a todas e todos de novo. 
 
Grazas. 
 
Dende o noso grupo apoiaremos esta iniciativa, creo que temos apoiado, se non é exacta-
mente a mesma, é unha similar. É certo que temos, teriamos, algún matiz de entrada, porque 
é unha iniciativa cunha parte resolutiva moi extensa e con moito matiz que poderiamos de-
bater, pero entendemos o espírito desta iniciativa e, por tanto, ímola apoiar. 
 
Porque a realidade é que vivimos un problema que xa non se pode dicir puntual en atención 
primaria, que xa non podemos facer como que apareceu onte, senón que é un problema que 
ten base moitos anos atrás. E, ante isto, vemos un Goberno desesperado, procurando basi-
camente olvidar a realidade e transformala nun relato, nun relato de éxito, non sabemos 
moi ben de onde lle vén o éxito pero que todo está perfecto. Porque, se atendemos ás decla-
racións do Goberno —declaracións, porque medidas poucas—, todo está moi ben, e o Go-
berno está facendo moitísima cousa. Un Goberno que ten un sistema normativo moi claro 
argumental: artigo 1, a culpa é dos socialistas; artigo 2, se é algo bo é mérito noso; artigo 3, 
en caso de dúbida consulte o artigo 1. Este é basicamente o esquema argumental do Partido 
Popular. Pero é un Goberno que incluso se atrapalla nas súas propias mentiras. Onte descu-
brimos como recoñecían abertamente que trampearon bastante os datos sobre as convoca-
torias de primaria, xa non sabemos se é que as prazas que se convocan non son completas, 
se é que a xente que se presenta non é tal, se é que antes se presumía agora non se pode 
presumir. Se é que en realidade o que estamos facendo é estabilizar prazas do propio sistema 
pero non son prazas novas. En realidade, eu creo que o Goberno nin sequera sabe o que con-
vocou. Probablemente, o único que buscou é: vamos gañar un titular, iso si, anunciouno 
entre 14 e 17 veces. Por certo, prazas que aínda non se sabe cando se van asinar ou cando se 
van incorporar ao sistema, porque agora vanse incorporar ao sistema cando xa se carguen 
suficiente a primaria para que non existan nin centros de saúde para incorporarse. Pero en 
todo caso, en fin, non sabemos xa nin sequera se o que convocaron son prazas para o sistema 
sanitario ou para a extinción de incendios, que tamén farían falta. 
 
Por tanto, nós o que defendemos é que teñamos que ter unha visión un pouco máis global e 
sensata, e para iso nós cremos que houbo algunhas noticias recentemente moi chamativas, 
porque o problema real dos profesionais, e ímolo repetir por vez número 357, non é que es-
tean pedindo máis cartos. A ver se somos capaces de explicalo outra vez: a xente non pide 
cartos para gañar máis, os profesionais o que piden son recursos para mellorar o sistema. 

E, con respecto ás prazas laborais, o que piden é estabilidade. Iso é o que están pedindo os 
profesionais, porque vostedes teñen, xa saben que tipo de contratos teñen e, por tanto, nós 
o que defendemos é outro modelo, un contrato máis estable, profesionais máis estables que 
poidan dedicarse ao tempo que necesitan. 
 
É certo que a estabilización, que é un programa que iniciou ou que impulsou decididamente 
o Goberno do Estado recentemente, recibiu unhas críticas feroces do Goberno galego. Esta-
bilizar o que en Galicia suporá máis de 3.000 profesionais no sistema sanitario supuxo para 
o Goberno galego unha afronta. Probablemente porque se viron sinalados como gran Go-
berno explotador laboral que son no sistema sanitario. Sinalados porque o que se está paln-
texando é que os profesionais que están concatenando contratos constantemente no sistema 
e os de atención primaria claramente están metidos neste saco, necesitan estabilidade, por-
que iso vaille dar calidade ao sistema, fidelizaremos profesionais e melloraremos a calidade 
asistencial, a ver se alguén é capaz de explicarme por que eses dous obxectivos non son bos. 
 
Fronte a isto, o Goberno, iso si, reaccionou botando man do argumentario primeiro, artigo 
1: as cousas malas son do Goberno do Estado, viñeron incluso a falar da formación, que a 
min, a verdade, dáme algo a risa cando o Partido Popular fala de formación e dos MIR. Pri-
meiro, porque solucionar cos MIR supón solucionar ata dentro de catro ou cinco anos. Debe 
de ser que ata dentro de catro ou cinco anos á xente temos que dicirlle que non enferme. E 
olvídanse de que levamos catro anos coas convocatorias máis grandes da historia, ou que 
agora aumentamos en 40 % o que o Goberno Rajoy non foi capaz de subir nin unha soa praza 
en sete anos de goberno. Iso si, aquí Feijóo calaba, daquela non debían de facer falta. Vos-
tedes dixeron que se deron conta en 2018. Déronse conta en 2018 de que tiñamos un pro-
blema. 
 
Iso si, tamén houbo que recoñecer aquí, o Goberno tivo que recoñecer que durante a década 
pasada deixou sen convocar unha de cada cinco prazas MIR en primaria, e agora veñen falar 
de formación. Agora o Goberno galego, agora o Partido Popular de Galicia vén falar de for-
mación. Unha de cada cinco prazas deixáronse sen convocar, ¿por que?, aínda ninguén deu 
ningunha resposta, ninguén deu ningunha resposta. E antes falar de formación deberían 
explicar iso. 151 prazas de profesionais de primaria que podiamos ter e que hoxe non temos. 
Para ademais sacudirnos un pouco o mantra ese de que non hai profesionais, porque vamos 
contalo todo: o debate ten moitos matices, pero, miren, eu permitinme sacar o número de 
profesionais no sistema ano por ano, pódeno ver, é unha gráfica moi interesante, e ven como 
sobe ata xusto antes da pandemia, sería inxusto porque a pandemia evidentemente aumen-
tou moito o número de profesionais dunha maneira puntual. 
 
Poden ver como hai subidas, curiosamente onde ven os puntos planos, as rectas planas son 
os gobernos do Partido Popular en España. Pero, en todo caso, as convocatorias públicas 
vanse autorizando e a formación aumenta cando chega o Partido Socialista ao Goberno. E 
por iso, ademais, temos e tiñamos xusto nesta pandemia o maior número de profesionais 
do sistema, o maior número da historia. 
 
E un matiz: é certo, é ambiguo o debate de que se hai moitos ou non moitos profesionais. 
Pero, a escusa de que non hai profesionais ou de que non hai médicos non é tal fácil, e vos-
tedes sábeno, o que pasa é que o utilizan porque así, en fin, debe de ser que así se senten 
máis cómodos, a vostedes dálles igual a solución, buscan unicamente un relato de escusa. E 
ademais teñen un problema porque cando se ofrecen solucións, e repito o da estabilización, 
vostedes están absolutamente en contra, e nós iso si que non o entendemos. Por facer un 
recompilatorio, eu permitinme facer agora nos minutos anteriores soamente de memoria, 
que teño unha memoria un pouco fráxil, soamente de memoria: fálanlles de estabilización 
e vostedes vólvense locos, en contra absolutamente. Nós falamos dende hai anos de triaxe 
en primaria, vostedes en contra. É certo que agora implantaron un sistema no que vai facer 

a triaxe un algoritmo do ordenador e non un sanitario. Nós defendemos que o faga un sani-
tario. Vostedes non 
 
Defendemos que houbera administrativos formados para eliminar burocracia dos profesio-
nais sanitarios en primaria. E vostedes ríronse diso, ríronse. Defendemos a incorporación 
de saúde mental en atención primaria. Hai programas piloto que funcionaron claramente 
tamén en Galicia hai anos que vostedes non incorporan. Estiveron sempre en contra, agora 
incorporan un psicólogo por cada 400.000 habitantes, non se olviden do dato, un psicólogo 
por cada 400.000 habitantes. ¿A realidade?: imposible, non ten ningún sentido. Gañaron 
sete noticias nas sete áreas sanitarias; un psicólogo por 400.000 habitantes non vale para 
nada, para nada. 
 
Defendemos a incorporación de podólogos en atención primaria, estano facendo algunhas 
comunidades autónomas, en Galicia non. Defendemos a incorporación de máis traballadores 
sociais en atención primaria, para colaborar no ámbito sociosanitario, onde se xeran moitos 
problemas, en Galicia non se incrementaron. 
 
Defendemos unha verdadeira multidisciplinariedade en atención primaria, que sexan equi-
pos de verdade; vostedes seguen ancorados nun modelo médico-centrista. Todo pasa polo 
médico e aínda por riba, como non poñemos médicos suficientes, facemos un embude que 
satura ao final o profesional facultativo e entón colapsamos o sistema. Nós defendemos 
dende hai anos os consellos de saúde de área, que estaban na lei de saúde e que non se con-
vocaron nunca. Vostedes empezan a falar agora do plan local de saúde como se inventaran 
a pólvora. E iso leva moitísmo tempo na lei, consellos de saúde de área, ¿sabe cantas veces 
se reuniron?, cero. E hai varias áreas. Cero. Nós defendemos descentralizar a organización 
do sistema, darlle os recursos suficientes, pero a capacidade aos propios cetros de saúde de 
que se organicen, de que existan liderados clínicos dentro dos centros de saúde, porque teñen 
a capacidade de organizarse. Vostedes sempre en contra. Defendemos a necesidade da con-
tinuidade asistencial, é dicir, de evitar os contratos absolutamente precarios e que van sal-
tando aos profesionais dun centro de saúde a outro, para que a persoa que chegue ao centro 
de saúde teña algo que en Galicia empeza a ser unha quimera, que é que, se vai dúas veces 
nun prazo de 6 meses, se consegue ter cita, se vai dúas veces sexa quen de ter o mesmo pro-
fesional diante; e hoxe en Galicia iso non se cumpre nunha porcentaxe bastante elevada das 
veces. Vostedes, iso si, tiveron unha medida estrela, pagarlles pisos de verán a 3 médicos 
amigos de fóra de Galicia dun alcalde da casa, iso é o que fixeron, facilmente. Se non, poden 
comprobar como as ofertas estaban dende o 1 de xuño ata o 30 de setembro, e cumpre cu-
riosamente que só se cobren en prazos vacacionais. Xusto coa operación saída e van rematar 
xusto coa operación de marchada, xa verán. E isto é o que está pasando, esa é a súa medida. 
 
Iso si, veñen aquí —artigo 1 da normativa argumental do Partido Popular—: a culpa é do Go-
berno do Estado. Quéixanse agora dunha taxa de reposición, cando o Goberno Rajoy tiñan o 
10 % e agora está no 120 %, é dicir, que se pode contratar 12 veces máis. Agora quéixanse. Iso 
si, lémbrolles a todas as señorías de aquí que o Partido Socialista é o único que, cando isto se 
acordou na Comisión de Reconstrución do Congreso, votou a favor —soamente permítanme 
o dato—. E ademais vostedes veñen aquí agora dicir —como dixeron curiosamente na inicia-
tiva anterior— que o problema de saúde mental tamén era que non existía a especialidade de 
Urxencias. Teñen un mantra tan admitido na cabeza que non saben nin cando teñen que uti-
lizalo, pero en todo caso está moi ben que vostedes poidan falar disto, porque entón poderán 
explicar por que non o fixeron nunca. Porque o Partido Popular, que gobernou en España e 
que ten a capacidade de tomar esa decisión, sempre dixo que non a esa proposta. Gustaríame 
saber por que dixeron sempre que non e agora a piden, sería moi interesante de saber. 
 
Por tanto, nós, ante este Goberno desesperado e un pouco perdido, nós seguimos facendo 
propostas e seguiremos facendo propostas. Vamos intentar se vostedes son capaces de en-

tender que o sistema de atención primaria está nunha situación crítica —como ben trasladou 
aquí a voceira do BGN agora mesmo na súa intervención—, existen casos que vostedes tildan 
de anécdotas pero é que está o sistema cheo de anécdotas, anécdotas que comprometen a 
calidade asistencial. E nós cremos que é necesario que vostedes muden o sistema, máis pro-
fesionais, non soamente médicos. A sanidade non son só médicos, é unha visión dos ano 80 
esa, xa pasou, xa non é así, hai moitísimos profesionais sanitarios que poden conformar 
equipos moi amplos, multidisciplinarios. 
 
O señor PRESIDENTE: Remate, por favor. 
 
O señor TORRADO QUINTELA: E que nos centros de saúde en atención primaria teñen a ca-
pacidade de ser moi resolutivos. Non é necesario que un paciente ou unha paciente pase por 
un médico, pode que non necesite pasar polo médico. O problema que están vostedes facendo 
é que teñen que pasar primeiro polo médico para que o médico decida se ten que ir polo mé-
dico e ese é un sistema absolutamente ineficiente. E o modelo esgotouse, estivo moi ben 
pero cambiou, e vostedes son os únicos que non o están cambiando. Iso si, o único que non 
cambian —tamén é certo—: titulares, titulares e titulares; pero mentres vostedes dan titu-
lares a xente segue esperando por citas... 
 
O señor PRESIDENTE: Grazas. 
 
O señor TORRADO QUINTELA: ... nos centros de saúde. 
 
Moitas grazas. (Aplausos.) 
 
O señor PRESIDENTE: Grazas. 
 
Grupo Parlamentario Popular, señora Amigo. 
 
A señora AMIGO DÍAZ: Moitas grazas, presidente. 
 
Bos días, señorías. 
 
Señora Prado, alégrome de que se dea conta da falta de médicos e de que recoñeza que hoxe 
hai unha falta de médicos. Aínda que para o señor Torrado o problema que temos hoxe na 
sanidade non é a falta de médicos. Eu anímoa a que se una a este manifesto para a toma de 
medidas estatais urxentes na atención primaria, que compañeiros seus de comunidades 
como Cataluña ou o País Vasco asinaron xunto co conselleiro do Goberno galego. 
 
E, vamos ver, vostedes falan de alarmismo e de catastrofismo; non son acusacións, son afir-
macións, é o que fan. E hoxe con esta iniciativa que traen pois é un novo esforzo que fai o 
nacionalismo galego para tratar de desprestixiar a sanidade galega: sementar confusión, 
desprestixiar os traballos dos profesionais da saúde. E parece ser que neste terreo é onde 
vostedes se senten cómodos. 
 
Nós non imos negar que existe problemas. Claro que existen problemas na sanidade e moi 
particularmente na sanidade primaria, na atención primaria. Tanto a Xunta como a conse-
llería como nós somos conscientes desta situación, pero estase traballando para poñerlle 
remedio. Esa é a gran diferenza. A gran diferenza é que o Goberno do Partido Popular detecta 
os problemas e traballa na súa solución; vostedes, en cambio, actúan de forma negativa. E 
ese slogan que desde logo a súa lideresa esta mañá, a señora Ana Pontón, trabucouse; ese 
slogan é seu, é do seu partido: canto peor para a nosa sanidade, mellor lle vai ir ao BNG. 
Nese slogan están vostedes traballando constantemente. Teñan claro que, desde logo, os 
populares galegos, tanto neste Parlamento como no Goberno, imos defender o traballo feito 

polos profesionais da saúde e polos dirixentes do Sergas. E farémolo as veces que sexa ne-
cesario, e recoñeceremos os erros —que os temos—, que tamén os hai; pero, señorías, sem-
pre imos falar de seriedade e coa verdade por diante. Os galegos e as galegas merecen o noso 
respecto. (Aplausos.) 
 
E, señorías, esta tribuna non aguanta todo. O que propoñen hoxe aquí no pleno parece que 
ou ben é falla de información —que non o creo—, ou ben —é o máis probable— é que vai 
pola mesma senda que vostedes teñen de embarrar e de confundir. Miren, estas son as de-
claracións que fixo a señora Pontón, acompañada de moitos de vostedes, aí en Poio, en Raxó. 
E, claro, vostedes pensan que xestionar a sanidade é como xestionar calquera empresa, hai 
máis de 44.000 empregados na sanidade galega, ou sexa, non é unha cousa fácil. E hai pro-
blemas —acabo de dicilo— e o Sergas trata de solucionalos. 
 
Miren, vostedes din que non é un problema de falta de profesionais, ¿onde están? ¿Onde 
están eses profesionais para contratalos? Debe de ser que todas as comunidades se trabucan. 
Non, non é un problema de falta de profesionais. Unha instalación sanitaria na que podes 
entrar pois é verdade que non había facultativo pero é polo problema de falta de profesionais. 
Había unha enfermeira e había un PSX, o profesional de aí está de vacacións pero teñen 
que... Claro, vostedes van alí alarmar. Vostedes dinnos que teñen un centro de saúde en Com-
barro e outro en Anafáns, iso non o din, non. Din que temos menos recursos que no ano 
2009, moi ben, pois aquí están os recursos: bipartito no ano 2009, bipartito no 2022, 100 
millóns de euros máis de recursos sanitarios na atención primaria. Pero, claro, iso non é que 
llelo diga eu, non; ou sexa, no informe de 2020 do gasto orzamentario de atención primaria, 
que di o Ministerio de Sanidade —non o estou dicindo eu—, vostedes piden un 25 % máis. 
Queren que recortemos, porque o Ministerio de Sanidade di que o orzamento que dedica a 
atención primaria en Galicia é dun 28,96 %, non o digo eu, dío o Ministerio de Sanidade. 
Entón, vostedes non pretenderán que nós aceptemos recortar, vostedes son os que din de 
recortar. 
 
E non é a primeira vez que citan cifras ao chou. Tamén teñen ese mantra de todos os anos 
esa cifra de 200 millóns de euros, o que non din vostedes é a onde queren destinalos: a per-
soal, a infraestruturas... En fin, mire, desde que o Partido Popular goberna na Xunta de Ga-
licia o orzamento en atención primaria aumentou: 100 millóns de euros máis en persoal, 6,2 
millóns en bens correntes e servizos, 16 millóns en investimentos. Baixou, é verdade, en 
farmacia polos xenéricos e polos biosimilares, porque o que fai a Xunta do Partido Popular 
é xestionar. E eu pediríalles que estes datos llos trasladaran á señora Pontón. 
 
Piden tamén noutro punto modificar o decreto que regula as áreas sanitarias ou distritos. 
Entenderán vostedes que esta nova organización funcional o que ofrece é unha coordinación 
precisa entre a atención primaria e a atención hospitalaria que antes non se daba para aten-
der con maior eficacia os usuarios da sanidade galega; e esta nova organización, lonxe de 
desaparecer a atención primaria, ocupa un papel clave. Con este decreto cada unha das áreas 
sanitarias conta cunha dirección da atención primaria propia e vostedes séguennos sorpren-
dendo, no punto número 3 solicítanlle á Xunta un informe que xa está no seu poder. E este 
informe presentouse na Comisión de reactivación e fai unha radiografía pormenorizada da 
situación dos recursos humanos da sanidade galega, así como unha previsión das necesida-
des futuras. Nesa comisión de reactivación que todos os grupos políticos tivemos a vontade 
de crear, realizamos un longo traballo con máis de 150 informes, 50 comparecencias e medio 
centenar de transaccións cos grupos da oposición. E aprobáronse máis de 500 medidas para 
a recuperación. E nesta mesma comisión a Consellería de Sanidade aportou documentación 
e informes sobre a situación da sanidade galega e, en especial, da atención primaria. E nel 
ofreceuse unha visión real da situación na que se atopa a atención primaria, así como as 
previsións que se esperan para os vindeiros anos, tanto desde o punto de vista asistencial 
como do poboacional. 
 

XI lexislatura. Serie Pleno. Número 90. 13 de xullo de 2022 DIARIO DE SESIÓNS DO PARLAMENTO DE GALICIA

49

C
S

V
: B

O
P

G
D

S
P

G
-w

I5
R

V
18

H
v-

4
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-wI5RV18Hv-4


Eu o que non sabía é que vostedes despois de pedilo non o tiveran lido. E permítanme que 
sexa contundente nunha aclaración: a Consellería de Sanidade nin explota nin ten nunha 
situación precaria os profesionais sanitarios. E aquí permítame, señor Torrado, que lle re-
corde ese Real decreto 8/2010, do señor Rodríguez Zapatero, no que nos recortou a todos os 
sanitarios ese 5 % que xunto con estas medidas tamén llo podía dicir e sumarse a que o volva 
a reintegrar. 
 
Vostedes teñen un mantra que repiten constantemente e que xa comeza a ser ofensivo. En 
fin, respecto da dotación do persoal, esta situación non ten outra causa que, como vimos 
repetindo ao longo destes meses, a falta e a escaseza de profesionais que hai na atención 
primaria, unha escaseza que non é só da nosa comunidade, de todas as comunidades. As va-
cantes evidentemente son cubertas por compañeiros doutros centros de saúde ou do mesmo 
mediante a ampliación de xornada ou as intersubstitucións. 
 
E tamén volven solicitar a contratación de novas categorías, cando saben e coñecen que hoxe 
o Sergas xa está sumando novas categorías. E aí están novos profesionais en psicoloxía clí-
nica, mellora da coordinación entre a atención primaria e hospitalaria. E quero destacar aquí 
a hospitalización a domicilio, 28 novos farmacéuticos, traballadores sociais e 7 novos pro-
fesionais en psicoloxía. E, señorías, o Plan galego de saúde mental que esta mañá se falou 
aquí con eses 241 novos profesionais, dos que xa están contratados 120. 
 
E, respecto do Plan retorno, saben que todos os profesionais que queiran poden presentarse 
aos diferentes procesos para acadar un posto de traballo no Servizo Galego de Saúde. E eles 
mesmos son os que falan das ofertas atractivas e competitivas. 
 
Piden tamén un censo no punto número 7 que xa existe. Este tratouse na Mesa Sectorial de 
Sanidade, na que o Sergas e os sindicatos abordaron o Plan de ordenación dos recursos hu-
manos da primaria. E nesa reunión avanzouse o novo borrador elaborado pola Consellería 
de Sanidade, no que se propón a ampliación do listado de centros de saúde con prazas de 
difícil cobertura, incluíndo outros 28 centros, o que faría un total de 88. 
 
E en canto aos incentivos estes tratáronse tamén na Mesa Sectorial e xunto coa Consellería 
de Sanidade estaban a CIG, Comisións Obreiras, o CSIF, Satse e a UXT. E acordaron aprobar 
ese complemento dos 12.000 euros, o incremento do valor de hora de persoal, incrementar 
o prezo das intersubstitucións e tamén será de aplicación a persoal médico e de enfermería 
dos PAC. 
 
Tamén se está negociando o Plan de ordenación da atención primaria cos sindicatos e no 
que respecta á cobertura de prazas aí está a oferta de emprego público con esas 106 prazas 
en propiedade de nova categoría. 
 
E, finalmente, respecto das necesidades de tomar as medidas de formación universitaria, 
remítome ao que anunciou o conselleiro de Sanidade nesta mesma Cámara. Por primeira vez 
vai haber un profesor na Facultade de Medicina de Santiago de Compostela que vai dar clase 
de atención primaria, un profesor con carácter permanente. E esta medida búscase precisa-
mente para darlle unha maior relevancia a esta especialidade, para que os alumnos e os fu-
turos profesionais sanitarios sexan conscientes da enorme importancia que ten a atención 
primaria como... 
 
O señor PRESIDENTE: Remate, por favor. 
 
A señora AMIGO DÍAZ: ... eixe vertebrador. 
 
—Remato xa—. 

Señorías, vostedes teñen toda a lexitimidade de traer ao debate desta Cámara un corta e pega 
de iniciativas que xa trouxeron con anterioridade, pero eu pídolles que, por favor, deixen de 
facer oídos xordos aos avances que se están acometendo na procura dunha mellor atención 
primaria en Galicia. E se de verdade queren ser útiles súmense, como fixeron outras comu-
nidades nacionalistas, ao que se asinou a ese manifesto conxunto de Galicia que antes lles 
aportei. Convenzan os socios de investidura, porque son socios, o Partido Socialista, porque 
seguimos á espera de que cumpra coas obrigas que teñen eles... 
 
O señor PRESIDENTE: Grazas. 
 
A señora AMIGO DÍAZ: ... no seu poder. 
 
Máis nada e moitas grazas. (Aplausos.) 
 
O señor PRESIDENTE: Grazas. 
 
Grupo autor da proposición non de lei, señora Prado. 
 
A señora PRADO CORES: Grazas, presidente. 
 
Antes de máis, agradecerlle ao Partido Socialista que vai votar a favor desta proposición non 
de lei que trae o BNG, aínda que sexa polo espírito da mesma, pero o espírito conta, ¿non? 
 
E, señora deputada do Partido Popular, mire unha cousiña: eu díxenllelo, vostedes pásenlle 
o Photoshop todo o que queiran, pero xa non aguanta. ¿Como teñen vostedes a valentía de 
vir dicirlle ao BNG que apoie un manifesto de medidas como é o tema MIR que levamos máis 
de 10 anos reclamando neste Parlamento? (Aplausos.) Levamos máis de 10 anos neste Parla-
mento advertíndolle ao Partido Popular na Xunta de Galiza o que ía acontecer, cantos se ían 
xubilar, que tomara medidas, que ampliara as prazas, que nos dixera cales eran as necesi-
dades e que medidas se ían tomar. E resulta que agora descubriron que hai unha cousa que 
le llaman manifiesto, que queda moi ben nos titulares de prensa, porque a responsabilidade 
sempre é doutros. Aquí o Partido Popular comentarista, o que mellor lles gusta facer, vén de 
comentarista e non teñen competencias, son unha delegación administrativa e ao que se 
dedican é a facer un relato da realidade. Teñen competencias, o que non quixeron foi actuar, 
porque sabemos cal é a folla de ruta. Entón, por favor, 10 anos, están aí, está aí a hemeroteca, 
está aí o Diario de Sesións, están aí os vídeos para que vostedes poidan ver cantas veces vo-
taron en contra do que agora poñen en un manifiesto. Ben, en fin. (Aplausos.) 
 
Quen desprestixia a sanidade pública é quen leva anos deteriorándoa e non tomando medidas 
para fortalecela. Eu fíxenlle unha relación dalgunhas cousas que pasan polo país e vostede 
segue tran, tran. Non existe, todo o que lle relatei na primeira intervención non existe. Dí-
golle, teñan a valentía de..., eu fágolle unha relación de 4 ou 5 sitios para que se despracen 
alí e lle digan á veciñanza que non teñen ningunha razón para estar preocupados. Vaian alí. 
Non veñan aquí todas compunxidas a dicir es que no hay médicos. Ben, e nós non respectamos 
os profesionais. ¿Sabe que din os profesionais? Mire, os do PAC de Cambados —volvo a Cam-
bados— mandaron un escrito hai uns días á Xerencia dicindo que están fartos da reiterada 
falta de respecto por parte da Xerencia, da Xunta ao seu traballo. Non é o BNG, son as con-
dicións nas que vostedes obrigan a traballar, esa é a realidade. 
 
E, mire, non hai médicos, non quixeron tomar nota, non quixeron formar, non quixeron 
facer absolutamente nada para que houbera. Non hai médicos pero vostedes permiten... ¿Por 
que cre que marchan o 60 % dos que se forman despavoridos de atención...? (Pronúncianse 
palabras que non se perciben.) Non é mentira, están aí os datos. Déame os datos entón. ¿Por 
que cre que marchan despavoridos o 60 %? Porque fan a súa formación, ven cal é a situación 

da atención primaria e non queren facer nada. E resulta que quen ten a responsabilidade de 
que a atención primaria non sexa un campo de batalla e non teñan que estar facendo unha 
sanidade de guerra, que é a que están facendo os profesionais, estando 1 onde tiña que haber 
9, 1 onde tiña que haber 9 (Aplausos.), só se pode facer sanidade de guerra. Axendas pechadas, 
a veciñanza por exemplo do Grove non pode pedir cita ata outubro, porque soamente hai 
profesionais para facer urxencias. Iso é sanidade de guerra. (Pronúncianse palabras que non se 
perciben.) 
 
Ben, non hai médicos. Hai —insisto— 160 psicólogos clínicos nas listas de contratación e 
vostedes din: Ya estamos en ello. Contrataron 1 por área sanitaria e nin sequera están facendo 
ese traballo de enlace. Contraten os 160 para todos os centros de saúde. En Cataluña, onde 
asinan ese manifesto, teñen en todos os centros de saúde un psicólogo clínico como mínimo. 
Fagan o mesmo, xa que lles gusta o modelo, e lles gusta que Cataluña e o país Vasco... (Aplau-
sos.) Fagan o mesmo. Estamos en pleno verán cos profesionais de vacacións e aínda quedan 
44 PSX ou fisioterapeutas nas listas de contratación. Contrátenos a todos para que se poida 
ir directamente aos fisioterapeutas nos centros de saúde, ¿por que non o fan? ¿non hai mé-
dicos? Pero si que hai miren, PSX, o aumento exponencial das chamadas, da atención e de-
mais é insoportable, e resulta que o Partido Popular presume de que contrataron douscentos 
e algo. Xa lles dixen, nin sequera a medio por centro de saúde. Hai moitos PSX e celadores 
nas listas de espera. ¿Por que non contratan?, non están cubrindo vacacións, están facendo 
reforzos nalgún sitio e nin sequera están cubrindo as vacacións dos que hai que son insufi-
cientes e non ter vergonza, hai PSX, hai psicólogos clínicos, hai fisioterapeutas, contraten 
os profesionais para rebaixar a presión de atención primaria, (Aplausos.) contraten os pro-
fesionais. 
 
E, miren, anda dicindo o partido Popular, a señora Prado del Río e vostedes que marchaban 
despavoridos tamén durante o bipartito. Voulle dar só un dato, porque é tan cansino, mire, 
2008-2009, OPE do bipartito convocatoria de 602 profesionais, que logo vostedes o puxeron 
na súa conta, pero xa estaban convocadas. Trece anos do Partido Popular, 825, é dicir, nunha 
convocatoria 602, trece anos do Partido Popular, convocatorias 825 incluídas as 155 destas 
106 que aínda están sen adxudicar e as que teñen que convocar por non sei canto. 
 
¡Por favor! déixense de demagoxia... 
 
O señor PRESIDENTE: Remate, por favor. 
 
A señora PRADO CORES: ... deixen de pasarlle o Photoshop e por favor, dunha vez por todas 
atendan as necesidades sanitarias dos galegos e das galegas, tomen en serio a atención pri-
maria e póñanse a traballar. 
 
Moitas grazas. (Aplausos.) 
 
O señor PRESIDENTE: Grazas, señora Prado. 
 
Si, ¿para que quere a palabra, señora Prado? 
 
Déanlle voz ao escano da señora Prado. 
 
A señora PRADO DEL RÍO: Por alusións, señor presidente. 
 
O señor PRESIDENTE: Ten un turno. 
 
A señora PRADO DEL RÍO: Moitas grazas. 

Dicía a señora Montse Prado que esta deputada dixo no seu día que os profesionais da sani-
dade marchaban de Galicia cando gobernaba o Bloque Nacionalista Galego e o Partido So-
cialista. Esta deputada mantén esa afirmación, porque é absolutamente certo que marchaban 
a estudar a Portugal, que marchaban a traballar a Portugal e que marchaban fóra de Galicia. 
E, ademais, tamén unha constante que dende que goberna o Partido Popular dende o ano 
2009 se incrementou o orzamento en sanidade, en atención primaria, máis de cen millóns 
de euros para contratar máis profesionais. (Interrupcións.) (Murmurios.) 
 
Polo tanto... 
 
O señor PRESIDENTE: Silencio! 
 
A señora PRADO DEL RÍO: Polo tanto, as manifestacións respecto á sanidade que esta de-
putada dixo dos defectos e das cuestións que non se facían en sanidade no bipartito e hoxe 
son máis que evidentes. 
 
Moitas grazas. (Aplausos.) 
 
O señor PRESIDENTE: Grazas. 
 
Lean o regulamento e saberán canto tempo ten no turno de alusións. (Interrupcións.) (Mur-
murios.) 
 
¡Por favor! (Pronúncianse palabras que non se perciben.) 
 
E que é unha cuestión tan sinxela como ler o regulamento e así sábese. Nada máis. 
 
Morreu o conto aquí. Procuren non mencionarse entre vostedes e iso saben que xera alu-
sións. Iso é problema de vostedes. 
 
Imos votar. 
 
Votación das proposicións non de lei 
 
Comezamos votando a proposición non de lei do Grupo Parlamentario Socialista, iniciativa 
de Dª Matilde Begoña Rodríguez Rumbo. 
 
Votación da proposición non de lei do G. P. dos Socialistas de Galicia, por iniciativa de dona Matilde 
Begoña Rodríguez Rumbo e dous deputados/as máis, sobre as actuacións que debe levar a cabo a Xunta 
de Galicia respecto da elaboración dun plan de actuación contra a pobreza e a exclusión social. 
 
Parece ser que estaba pendente se se aceptaba unha emenda in voce ou non. ¿Perdón? (Aplau-
sos.), ¿acéptaa vostede? 
 
Ningún inconveniente, entón, se a acepta é que eu non lle entendía. 
 
Entón acéptase coa emenda in voce que... 
 
Votamos 
 
Efectuada a votación, deu o seguinte resultado: votos a favor, 32; votos en contra, 40. 
 
O resultado da votación é negativo 

En consecuencia, queda rexeitada esta proposición non de lei. 
 
O señor PRESIDENTE: Votamos agora a do Grupo Parlamentario Popular, iniciativa de dona 
Teresa Egerique. 
 
Acéptase a emenda do Grupo Parlamentario socialista e acéptanse como engádega os puntos 
2 e 3 do Bloque Nacionalista Galego. 
 
Votación do texto transaccionado da Proposición non de lei do G. P. Popular de Galicia, por iniciativa 
de dona Teresa Egerique Mosquera e seis deputados/as máis, sobre as actuacións que debe levar a 
cabo a Xunta de Galicia para dirixirse ao Parlamento Europeo, aos grupos parlamentarios nel pre-
sentes e á DG Mare para rexeitar as propostas que leven á limitación ou eliminación do emprego de 
artes de fondo 
 
Efectuada a votación, deu o seguinte resultado: votos a favor, 73. 
 
O resultado da votación é positivo. 
 
En consecuencia, queda aprobada esta proposición non de lei. 
 
O señor PRESIDENTE: Votamos agora a do Grupo Parlamentario Popular, iniciativa do señor 
Balseiro. 
 
Non se acepta a emenda do G. P. Socialista. 
 
Votación da proposición non de lei do G. P. Popular de Galicia, por iniciativa de dona Carmen María 
Pomar Tojo e seis deputados/as máis, sobre a demanda da Xunta ao Goberno de España para que 
teña en conta as peculiaridades que ten Galicia no deseño do novo mapa concesional das liñas de 
transporte por estrada da súa competencia. 
 
Efectuada a votación, deu o seguinte resultado: votos a favor, 59; abstencións, 14 . 
 
O resultado da votación é positivo. 
 
En consecuencia, queda aprobada esta proposición de lei. 
 
O señor PRESIDENTE: Votamos agora a do Grupo Parlamentario do Bloque Nacionalista Ga-
lego, iniciativa de D. Pablo Ríos Santomé. 
 
Votación da Proposición non de lei do G. P. do Bloque Nacionalista Galego, por iniciativa de don Paulo 
Ríos Santomé e dous deputados/as máis, sobre as medidas que debe adoptar o Goberno galego fronte 
ao aumento dos problemas de saúde mental na mocidade galega 
 
Efectuada a votación, deu o seguinte resultado: votos a favor, 33; votos en contra, 40. 
 
O resultado da votación é negativo 
 
En consecuencia, queda rexeitada esta proposición non de lei. 
 
O señor PRESIDENTE: Votamos a do Grupo Parlamentario Socialista, iniciativa de dona Noe-
lia Otero. 
 
Acéptase a emenda do Grupo Parlamentario do Bloque Nacionalista Galego. 

Votación do texto transaccionado da Proposición non de lei do G. P. dos Socialistas de Galicia, por ini-
ciativa de dona Noelia Otero Lago e dous deputados/as máis, sobre a convocatoria de axudas a vi-
venda no marco do bono alugueiro novo e a posta en marcha dun plan estratéxico para o acceso á 
vivenda da mocidade 
 
Efectuada a votación, deu o seguinte resultado: votos a favor, 33; votos en contra, 40. 
 
O resultado da votación é negativo 
 
En consecuencia, queda rexeitada esta proposición non de lei. 
 
O señor PRESIDENTE: Votamos agora a do Grupo Parlamentario do Bloque Nacionalista Ga-
lego, iniciativa da señora Prado Cores. 
 
Votación da Proposición non de lei do G. P. do Bloque Nacionalista Galego, por iniciativa de dona Ana 
Pontón Mondelo e dezaoito deputados/as máis, sobre as actuacións que debe realizar a Xunta de Ga-
licia en materia de atención primaria 
 
Efectuada a votación, deu o seguinte resultado: votos a favor, 33 ; votos en contra, 40. 
 
O resultado da votación é negativo 
 
En consecuencia, queda rexeitada esta proposición non de lei. 
 
Declaración institucional 
 
O señor PRESIDENTE: Vou dar lectura a unha declaración institucional á que chegaron os 
tres grupos, ao acordo ao que chegaron os tres grupos, e que di: 
 
«Todas as vítimas do terrorismo de ETA en España deben ser recordadas, pero o secuestro 
e posterior asasinato do político demócrata Miguel Ángel Blanco, cuxo único pecado era re-
presentar o Partido Popular como concelleiro da localidade de Ermua, supuxo unha reacción 
nunca vista antes na sociedade española. 
 
Hoxe, 25 anos despois do seu asasinato, debemos lembrar ese mozo inocente e tamén ese 
movemento que permitiu apuntalar durante anos os nosos principios democráticos fronte a 
unha das principais ameazas que a sociedade española tivo que superar ao longo do último 
medio século, como foi a lacra do terrorismo. 
 
Aquelas mobilizacións sen precedentes deron lugar ao nacemento do espírito de Ermua e 
supuxeron o auténtico punto de inflexión na loita democrática contra o terrorismo etarra. E 
Miguel Ángel Blanco, un vasco con profundas raíces galegas, converteuse nun símbolo da 
loita da sociedade española por seguir construíndo unha España democrática, plural, res-
pectuosa e libre da senrazón terrorista baixo o berro unánime de «basta xa». 
 
Recentemente coñeciamos estudos sociolóxicos que amosan que 1 de cada 2 mozos desco-
ñecen quen é Miguel Ángel Blanco. E por iso mesmo, 25 anos despois daqueles tráxicos acon-
tecementos, faise máis necesario ca nunca recordar que a democracia precisa do compromiso 
inescusable do conxunto da sociedade coa defensa dos seus valores. 
 
O Parlamento de Galicia no 25 aniversario do asasinato de Miguel Ángel Blanco quere ma-
nifestar a súa repulsa contra calquera uso de violencia. E de maneira moi especial expresar 
a súa máis rotunda condena polo asasinato do concelleiro de Ermua, Miguel Ángel Blanco, 
e de todos os crimes cometidos pola banda terrorista ETA. 

Asemade, o Parlamento de Galicia ratifica o seu compromiso na defensa dos valores demo-
cráticos dunha etapa de liberdade xurdida do proceso da transición democrática que culmi-
nou na aprobación da Constitución española de 1978. 
 
O Parlamento de Galicia quere expresar o seu recoñecemento a Miguel Ángel Blanco e aos 
máis de 800 asasinados pola banda terrorista ETA, así como a todas as vítimas do terrorismo, 
e reclama o compromiso de todas as administracións públicas para que o seu legado non 
caia no esquecemento, pois cada un deses homes e mulleres forman parte imprescindible 
da historia do noso país. Para todas e todos eles reclamamos máis unha vez memoria, dig-
nidade e xustiza». (Aprobada por asentimento.) 
 
Moitas grazas. 
 
Gardaremos agora un minuto de silencio. (Aplausos.) 
 
(Pausa.) 
 
(Aplausos.) (Aplausos.) (Aplausos.) 
 
O señor PRESIDENTE: Continuamos coa orde do día. 
 
Corresponde agora o turno xa de interpelacións. 
 
Interpelación de dona Olalla Rodil Fernández e dous deputados/as máis, do G. P. do Bloque 
Nacionalista Galego, sobre a política do Goberno galego en relación coa regulación da Tar-
xeta Básica 
 
O señor PRESIDENTE: Para formular a interpelación ten a palabra a señora Rodil. 
 
A señora RODIL FERNÁNDEZ: Grazas, presidente. 
 
Bo día a todas e a todos. 
 
Bo día e benvida tamén á conselleira. 
 
Efectivamente, como dicía agora o presidente, esta interpelación que formulamos desde o 
BNG xira ao redor desa medida que con carácter de emerxencia creou no verán de 2020 o 
Goberno da Xunta de Galiza, a denominada Tarxeta Básica. Traémolo ademais de novo, de 
feito, a interpelación, se se fixan, é de abril de 2021 e non é a primeira vez que traemos esta 
cuestión desde o noso grupo, desde o Bloque Nacionalista Galego para pedirlle á Xunta de 
Galiza que regule, que lle dea ese carácter permanente a esta iniciativa tan demandada polas 
entidades que traballan na loita contra a pobreza. De feito, a primeira vez que desde o BNG 
formulamos esa cuestión, a de darlle carácter permanente á Tarxeta Básica, foi en abril de 
2021; así llo achegamos ao director xeral de Inclusión Social nunha comparecencia aquí no 
Parlamento de Galiza. Trouxémolo con posterioridade en varias ocasións a este pleno, tamén 
á comisión; a última, a máis recente este mesmo ano a inicios de 2022. E volviamos ver como 
o Partido Popular votaba unha e outra vez en contra, a pesar de que había argumentos que 
reforzaban a idea do BNG de que é máis necesaria aínda se cabe que no momento da súa 
creación hoxe o mantemento da Tarxeta Básica, toda vez que, como viamos hoxe mesmo —
ou esta mesma mañá—, temos unha inflación, unha crise de prezos á alza desbocada, que 
non se rexistraba desde hai case 40 anos. E iso non fixo máis que agravar a situación eco-
nómica de milleiros de persoas, de milleiros de fogares que xa se atopaban nunha situación 
de enorme vulnerabilidade e precariedade. 

E, fronte a iso, unha e outra vez traïamos esta cuestión desde o BNG a este Parlamento. Vos-
tedes impasibles votaban en contra, instalados —como diciamos esta mesma mañá e non 
nos cansaremos de denuncialo— nesa estratexia de que canto peor lle vaia ás galegas e aos 
galegos pensan que mellor lles vai ir electoralmente a vostedes en Madrid. E iso é terrible 
porque é usar a xente máis vulnerable de Galiza como se fose unha arma arreboladiza, 
(Aplausos.) un ariete que tirarlle aos fuciños ao Goberno de turno. (Aplausos.) 
 
E dicimos iso de que vostedes están instaladas na estratexia de que canto peor lle vaia ás 
galegas e aos galegos, e especialmente ás persoas máis vulnerables, vostedes cren que mellor 
lles pode ir a vostedes electoralmente en Madrid, porque no medio desta crise económica, 
desta crise socioeconómica que levamos padecendo xa desde hai meses, agravada, por su-
posto, pola invasión rusa en Ucraína pero que xa viña esa alza de prezos desde antes mesmo 
desa invasión militar, e en todo este tempo vostedes non adoptaron nin unha soa medida 
extraordinaria, nin unha soa medida extraordinaria para facer fronte, no marco das com-
petencias que ten o Goberno galego, para aliviar a situación económica aos fogares máis 
afogados pola crise, e tamén aos sectores económicos, ás pequenas e medianas empresas, 
ás persoas autónomas que máis padecen esa alza de prezos. Non actualizaron o complemento 
autonómico das pensións non contributivas, e podían facelo; mantéñeno conxelado desde 
hai máis dunha década. Non actualizaron a Risga para intentar incrementala na súa contía, 
acorde á suba de prezos, a ese IPC, podían facelo. Non reformaron —e miren que llelo leva-
mos pedindo máis dun ano tamén— a Lei de inclusión social de Galiza para facer compatí-
beis a Risga e o ingreso mínimo vital e complementarias entre elas para garantir ingresos 
mínimos e básicos ás persoas e aos fogares que máis o necesitan; todo o contrario, o que se 
fixo foi ir en contra desas persoas reclamándolles cantidades que nalgúns casos ascendían 
a máis de 5.000 euros, é dicir, a quen xa tiña unha situación de precariedade aínda se lle 
volvía a Administración en contra. E agora o que vemos é que, en vez de adoptar algunha 
medida que con carácter extraordinario axudase aos fogares e ás familias galegas, retiran o 
único que con carácter de excepcional puxeran en marcha a raíz da pandemia. 
 
Hoxe o que viamos pola mañá é que a alternativa que lle ofrece ás galegas e aos galegos e ás 
persoas máis vulnerables o Goberno do Partido Popular na Xunta de Galiza —e dicíao o pre-
sidente da Xunta esta mañá— é ir ao comedor social e ao banco de alimentos. É ir en contra 
do que levan pedindo as entidades sociais, que é desestigmatizar e abandonar esa posición 
de beneficencia, abandonar esa posición de caridade para ir a un enfoque que sexa de derei-
tos. A garantía de ingresos suficientes e que non vaias á cola da fame, que non vaias ao co-
medor social, que non vaias ao banco de alimentos e poidas ir, coma todas e todos nós, ao 
supermercado mercar o que necesitas. 
 
Nós o que queremos hoxe desde o BNG é rebater o principal argumento polo que vostedes 
sosteñen que hai que retirar esta Tarxeta Básica, que é que din, entenden que a situación de 
excepcionalidade pola que se creou xa non existe. Entón eu a primeira pregunta que lle for-
mulo, señora conselleira, é se vostede cre que estamos mellor que no verán de 2020, cando 
se puxo en funcionamento a Tarxeta Básica. Se cren vostedes, señorías do Partido Popular, 
que hoxe a situación socioeconómica do noso país, das galegas e dos galegos é mellor, é nor-
mal, xa non é excepcional. 
 
Porque —insisto— hoxe pola mañá amenciamos ás 9 da mañá cos datos do Instituto Na-
cional de Estatística, co Instituto Español de Estatística, cos datos da inflación, dá por bo o 
dato que xa avanzaban de que a inflación no Estado español no conxunto a media ascende a 
10,2 % e dá o dato para Galiza que unha vez máis se sitúa por riba da media do Estado. Temos 
unha inflación do 11 %, é unha barbaridade, é unha auténtica barbaridade, hai corenta anos 
que non se rexistraba unha alza de prezos tan elevada, un 11 %; Galiza é a segunda comu-
nidade autónoma, a segunda, onde máis se incrementa o custo da vida, a segunda de todo o 
Estado español e insisto en que case dous puntos por riba da media do Estado. 

¿E iso que supón para as persoas que xa se atopaban nunha situación de precariedade, de 
enorme vulnerabilidade para calquera fogar que xa lle sobraba mes e lle faltaban ingresos e 
lle faltaba salario, iso que supón á hora de ir á cesta da compra, ir ao supermercado, ir á 
praza de abastos ou a onde vaiamos para adquirir alimentos e produtos de primeira necesi-
dade? Porque a Tarxeta Básica era iso, era unha tarxeta moedeiro para que calquera persoa 
que tivese unha situación de precariedade, dificultades económicas fosen puntuais ou fosen 
con carácter permanente, puideran ir ao seu supermercado ou á súa farmacia para comprar 
alimentos, para comprar produtos de hixiene, para comprar medicamentos. Porque iso 
tamén hai que agradecerllo ao Partido Popular, o copago farmacéutico tamén hai que agra-
decérllelo a vostedes. 
 
Eu insisto ¿que significa isto, que significa ese IPC, ese 11 % do aumento do custo da vida 
para calquera galega ou para calquera galego que é ter aínda máis dificultades para comprar 
produtos tan básicos, tan elementais como poden ser ovos, como pode ser o pan, como pode 
ser o leite ou como poden ser o peixe, as froitas, os legumes ou a carne de polo? 
 
Nós ¿que levamos dicíndolle á Xunta de Galiza desde hai máis dun ano?, que o que necesi-
tamos é regular esa Tarxeta Básica, incorporala dentro da Lei de inclusión social de Galiza 
como unha axuda de emerxencia e de urxencia con carácter permanente, e que se converta 
nunha ponte. É dicir, levamos pedíndolles desde abril de 2021 que cando unha persoa ou un 
fogar ten unha necesidade económica, ten uns ingresos que non lle permiten nin sequera 
poder facer fronte aos gastos máis elementais do seu día a día. Moitos fogares por certo con 
nenas e nenos. Estamos falando de que hai pais e nais que non poden darlle unha alimen-
tación saudable, equilibrada e básica ás súas fillas e aos seus fillos, iso que se deu en chamar 
pobreza infantil, que hai que deixar de poñerlle apelidos, pobreza é todo; pero falamos de 
que eses fogares poidan ter un recurso básico para poder ir ao supermercado e darlles de 
comer aos seus fillos e ás súas fillas entre tanto non poden acceder a unha Risga ou a un In-
greso Mínimo Vital. 
 
¿E por que dicimos isto? Recentemente a Xunta de Galiza facía públicos os datos sobre o 
tempo que tarda unha persoa desde que vai ao seu servizo social comunitario ou se pon á 
disposición da Administración autonómica, dá a coñecer que ten unha necesidade econó-
mica, que non ten ingresos suficientes, solicita unha renda de inclusión social de Galiza, so-
licita unha Risga e pasan cinco meses, cinco meses, cos seus días e as súas noites e as súas 
3 comidas diarias, cinco meses segundo os datos de Política Social ata que pode, efectiva-
mente, comezar a percibir esa renda de inclusión social de Galiza. ¿Nós que falamos? Que 
no momento no que os servizos sociais comunitarios teñen constancia desa necesidade, que 
cada vez é maior, porque a pobreza non é a dos anos noventa. Hoxe ti podes ter un traballo 
e non ter ingresos suficientes para poder facer a túa compra e darlles de comer aos teus 
fillos como merecen e como necesitan, que nese tempo ti teñas esa Tarxeta Básica e poidas 
polo menos facer unha compra, poidas comprar produtos de hixiene ou facer fronte aos gas-
tos farmacéuticos que necesitas. 
 
Eu con isto remato a primeira intervención, vólvolle repetir o que xa dicía pola mañá a por-
tavoz nacional do BNG. Teñen capacidade para tomar medidas, mañá mesmo poden recu-
perar esta Tarxeta Básica se así o consideran, poden recuperala, poden garantir que as 
persoas que teñen unha maior necesidade económica poidan ter un recurso que valoraron 
moi positivamente as entidades de iniciativa social, que nós desde o BNG fartámonos de di-
cirlles que era unha boa iniciativa, dixémolo en comisión, dixémolo no pleno, recuperen esa 
Tarxeta Básica pero vaian máis alá. Coa capacidade que teñen aínda limitada como Goberno 
poden recuperar esa Tarxeta Básica, poden regulala e considerala ou darlle un carácter per-
manente como ponte cara á Risga, cara ao Ingreso Mínimo Vital, aumenten as contías da 
Risga, aumenten para que polo menos non perda poder adquisitivo quen non percibe máis 
que 500 euros ao mes. Déanlle ese carácter de compatibilidade e complementariedade co In-

greso Mínimo Vital e, sobre todo tamén aumenten ese complemento autonómico das non 
contributivas, porque teñen capacidade e competencia, só falta vontade política para poder 
facelo. 
 
Máis nada de momento. (Aplausos.) 
 
A señora PRESIDENTA (Candia López): Moitas grazas, señora Rodil. 
 
Quenda da señora conselleira de Política Social e Xuventude, dona Fabiola García. 
 
A señora CONSELLEIRA DE POLÍTICA SOCIAL E XUVENTUDE (García Martínez): Moitas 
grazas, señora vicepresidenta. 
 
Deputadas e deputados, señora Rodil, moi bos días. 
 
O ano 2020 foi un dos anos máis difíciles da nosa historia recente. Os galegos e as galegas 
víronse afectados por algunha das decisións máis radicais e máis importantes que tivemos 
que adoptar as distintas administracións. Os galegos e as galegas deixaron a un lado os seus 
traballos, os seus compromisos e incluso ás súas familias para protexer a súa saúde e tamén 
a saúde das persoas queridas, especialmente para protexer a saúde das persoas maiores, que 
eran as máis vulnerables e que seguen sendo as máis vulnerables fronte á covid-19. 
 
Este Parlamento conxelou a súa actividade ordinaria e o país enteiro blindouse aprobando 
un dos poucos estados de alarma que lembra a nosa democracia. Foi unha situación nunca 
antes vista no noso mundo moderno. Máis que unha crise económica, supuxo unha parali-
zación absoluta da realidade tal e como a coñecemos. 
 
A mente humana trata de protexerse a si mesma esquecendo todas esas malas experiencias. 
É un mecanismo de defensa que nos permite continuar adiante. 
 
Pero hoxe cun escenario moi distinto podemos permitirnos avanzar e tamén pensar noutros 
retos futuros. 
 
Con todo, é importante lembrar que todo o vivido durante ese ano foi de suma excepciona-
lidade. Un pesadelo que agardamos non ter que volver repetir nunca. 
 
O Goberno galego actuou en todo momento de forma áxil, de forma eficaz e de forma con-
tundente, tal e como requiría a situación e, por suposto, tamén anticipándose ás decisións 
que tomaron o resto das administracións do Estado. 
 
Puxemos en marcha medidas urxentes para axudar aos fogares que máis sentiron as conse-
cuencias socioeconómicas da pandemia. Puxemos en marcha un Servizo de Axuda no Fogar 
extraordinario para atender as persoas maiores que precisaban coidados profesionais no seu 
propio domicilio. Reforzamos o programa de Xantar na casa, comida sa e comida equilibrada 
para todas as persoas maiores que vivían soas. Reforzamos a Risga adiantando o seu paga-
mento unha semana e tamén flexibilizando a súa tramitación. Enviamos equipos de protec-
ción individual a todos os centros de servizos sociais de Galicia de forma totalmente gratuíta. 
Axudamos aos centros de día, aos centros ocupacionais e ás escolas infantís a facer fronte 
aos seus gastos de funcionamento mentres estiveron pechados, para que, unha vez rematada 
a pandemia, puidesen volver abrir as súas portas. E tamén aprobamos a maior orde de axudas 
a entidades sociais de inclusión da historia de Galicia por un importe de 18 millóns de euros. 
 
Mentres outros estiveron sacándolle ben de rédito político a unha das situacións máis de-
sagradables que tivemos que vivir nunca, o Goberno galego estivo aí, apoiando quen máis o 

necesitaba neses momentos tan difíciles. E unha desas medidas que puxemos en marcha no 
mes de xuño do ano 2020 foi, como dicía vostede, señora Rodil, a Tarxeta Básica. 
 
Unha axuda que lle permitía aos galegos facer fronte á compra de produtos básicos de ali-
mentación, de hixiene ou de farmacia. 
 
Fomos a única comunidade, xunto con Andalucía, en impulsar unha medida destas carac-
terísticas, e tamén liberamos deste xeito os concellos de facer fronte a este tipo de axudas 
de emerxencia social que, como ben saben, son de competencia local. 
 
En definitiva, o que fixemos fi axudar á xente que estaba a pasar un mal momento e que nin 
tan sequera podía saír á rúa para ir ao seu posto de traballo. Aínda que a súa vixencia inicial 
era de 6 meses, acabamos por estender o seu funcionamento dous anos, atendendo sempre 
as necesidades e a evolución da pandemia. 
 
Neste tempo destinamos a Tarxeta Básica un investimento récord de 42 millóns de euros, 
repartimos 58.000 tarxetas e atendemos máis de 75.000 galegos que o necesitaban. 
 
A Xunta de Galicia volcouse e vaise continuar volcando sempre coas persoas que peor o están 
a pasar, porque entendemos que naquel momento a situación así o requiría. Pero hoxe, dous 
anos despois é necesario que as axudas de inclusión social cambien de rumbo e persigan 
novos obxectivos. Pero non teña ningunha dúbida, señora Rodil, de que seguiremos adop-
tando todas as medias que estean na nosa man e que sexan necesarias e que requira tamén 
cada situación, como fixemos dende a primeira vaga da pandemia da covid. 
 
Nestes momentos os fogares máis vulnerables precisan dun servizos sociais ordenados, efi-
caces e sólidos, uns servizos sociais que se adapten ás súas necesidades actuais, uns servizos 
sociais que lles axuden a saír desa situación e iso faise a través dos tramos de inserción ao 
emprego. 
 
E, por suposto, tamén os fogares máis vulnerables precisan duns servizos sociais que fun-
cionen. De pouco vale contar cun milleiro de axudas espalladas a nivel nacional se estas non 
acaban de chegar nunca a quen máis o necesita. Neste caso si, estou falando do Ingreso Mí-
nimo Vital. Dous anos despois, dous anos despois da súa aprobación, anunciada como esa 
revolución das axudas de inclusión social, esta axuda segue sen cumprir as expectativas pre-
vistas. Os cidadáns seguen agardando máis dun ano para tramitar o Ingreso Mínimo Vital, 
e os seus beneficiarios non acadaron nin tan sequera as cifras previstas nun inicio. Todas 
esas incertezas que xa advertimos anteriormente á aprobación do Ingreso Mínimo Vital están 
a provocar que as persoas en risco de exclusión social de Galicia se decidan a manter na 
renda autonómica. Aínda a día de hoxe a Risga mantén o 63 % dos usuarios que tiñan no 
mes de xuño do ano 2020. 
 
O Goberno galego segue axudando a todos os veciños que están a pasar un mal momento a 
través desta renda autonómica, por iso este ano blindamos o seu funcionamento cun inves-
timento de máis de 50 millóns de euros, e axilizamos tamén o seu acceso. 
 
Pero a Risga non é a única medida de atención ás persoas que están a pasar unha mala si-
tuación. Ademais, o Goberno galego apoia os fogares con máis dificultades, e facémolo a 
través das axudas de inclusión social, coas que apoiamos máis de 3.000 galegos o ano pasado 
na compra de produtos de alimentación, na compra de produtos de farmacia, na compra 
tamén ou no alugueiro das súas vivendas. E tamén a través dese bono social térmico, a través 
do complemento autonómico de cen euros que facilita que 66.400 familias de Galicia poidan 
facerlle fronte aos seus gastos da luz ou do gas. (Aplausos.) 
 

XI lexislatura. Serie Pleno. Número 90. 13 de xullo de 2022 DIARIO DE SESIÓNS DO PARLAMENTO DE GALICIA

60

C
S

V
: B

O
P

G
D

S
P

G
-w

I5
R

V
18

H
v-

4
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-wI5RV18Hv-4


E tamén a través do complemento autonómico das pensións non contributivas que reciben 
arredor de 37.000 galegos. Galicia é unha das poucas comunidades autónomas a nivel nacional 
que mantivo este complemento extraordinario de forma ininterrompida ao longo dos anos. Ou 
tamén o facemos con ese apoio ás persoas e ás familias que están a pasar unha mala situación 
económica, a través da colaboración, da moi estreita colaboración co tecido social galego. 
 
Galicia segue incrementando cada ano as axudas destinadas ás entidades sociais, que son as 
grandes aliadas de Galicia, e as grandes aliadas de todas as persoas que están a pasar un mal 
momento económico, entidades sociais que traballan sen descanso, e que están os 365 días 
do ano aí ao pé do canón apoiando todas estas persoas. 
 
Por iso, e como avanzaba xa hoxe o presidente da Xunta de Galicia, mañá mesmo o Consello 
da Xunta aprobará unha nova orde por importe de 7,2 millóns de euros destinado ás enti-
dades sociais. (Aplausos.) Unha nova orde de 7,2 millóns de euros aos que incrementamos 
tamén un 40 % as partidas destinadas a comedores sociais, a reparto de alimentos e a cen-
tros de acollida ou albergues. 
 
Señora Rodil, o Goberno galego sempre foi a Administración que máis apoiou todas as per-
soas que estaban a pasar unha mala situación económica. Foi a Administración que máis 
apoia e apoiou sempre as familias, e tamén esas persoas que estaban a pasar unha difícil si-
tuación de vulnerabilidade social. 
 
Fixémolo nos momentos máis difíciles da pandemia, nos momentos máis difíciles que todos 
vivimos como sociedade e por suposto que o imos seguir facendo no futuro, sempre aten-
dendo as necesidades de cada situación pero tamén de cada persoa. 
 
Máis nada e moitas grazas. (Aplausos.) 
 
A señora PRESIDENTA (Candia López): Moitas grazas. 
 
Quenda da señora Rodil, no segundo turno por cinco minutos. 
 
A señora RODIL FERNÁNDEZ: Grazas, presidenta. 
 
Eu volvo facerlle a mesma pregunta que lle facía ao principio, ¿a vostede parécelle que a si-
tuación que estamos vivindo hoxe é normal? É dicir, ¿a vostedes parécelles que non é unha 
excepcionalidade ter unha inflación que hai 40 anos que non se rexistraba. ¿A vostedes non 
lles parece que é excepcional que hoxe ir mercar un quilo de polo —de verdade, de polo que 
é do máis barato que hai en carne e do que máis se consome en moitísimos fogares porque 
é ao que podes chegar, porque a tenreira ou a carne de porco é moito máis cara no super-
mercado ou na carnicería do que é a carne de polo— custe hoxe un 12 %? ¿A vostedes paré-
celles que é normal que paguemos un 20 % máis no supermercado, ¡ollo!, porque en orixe 
non é o mesmo, un 20 % máis por un litro de leite, ou o 19 % máis pola froita, ou un 13 % 
máis por verduras frescas e legumes? ¿A vostede parécelle que se acabou a excepcionalidade 
que trouxo a covid? A min paréceme que o covid pasará ou polo menos fomos olvidándoa, 
pasou a un segundo plano, porque agora o que temos é unha subida de prezos brutal. E aquí 
neste país antes de 2021 e de 2022, de que se empezase a desbocar esa inflación, esa subida 
de prezos, había case 700.000 persoas nunha situación de pobreza e exclusión social, case 
700.000 persoas que hoxe teñen que pagar un 11 % máis polo custo da vida. Iso se temos en 
conta o custo enerxético ou os transportes, pero se imos á subxacente, non sacando esa parte 
da factura estamos falando dun 6 % máis. 
 
¿A vostedes parécelles que se acabou a situación de anormalidade e de excepcionalidade que 
xustificaba que houbese unha tarxeta que che permita, cando non tes cartos suficientes, ir 

ao supermercado para facer unha compra? Falamos diso, porque vostede dime: non, é que 
mañá imos aprobar unha partida nova para comedores sociais e bancos de alimentos. É que 
non é a liña que lle demandan, non o Bloque, a min, olvídese de min, olvídese min, olvídese 
do Bloque e dos grupos parlamentarios. Fágalles caso ás entidades de iniciativa social, que 
llo están pedindo elas, todas as entidades que traballan e loitan contra a pobreza neste país 
están pedíndolle a Xunta de Galiza que manteña esa Tarxeta Básica, porque non estigmatiza. 
(Aplausos.) Porque é a liña de traballo, a liña é dar ingresos ás persoas para ser autónomas, 
para poder ir ao supermercado como calquera persoa que teña o seu posto de traballo e o 
seu salario e os seus ingresos a facerlles a compra aos seus fillos e a ela mesma. 
 
Falamos diso, de ir comprar alimentos de primeira necesidade, produtos de hixiene e me-
dicamentos, danse a situación, non acabou, senón que se agravou a situación socioeconómica 
que había neste país motivada pola pandemia, temos unha peor situación, un 11 % máis cara 
é a vida neste país hoxe do que era hai un ano, un 11 % máis. Os salarios, a quen lle renovaran 
os salarios co convenio colectivo subíronlle un 3, perdes cartos. Falamos de manter unha 
medida que vostede mesma citaba aquí, axudou a máis de 70.000 persoas a poder manter o 
seu fogar, a poder manterse e comer tres veces ao día. Nós o único que pedimos é refórmase 
a lei de inclusión social, mañá sigan mantendo esta iniciativa, refórmese a lei de inclusión 
social e deámoslle un carácter permanente, para non caer nesa beneficencia, nesa caridade 
que son os comedores sociais e os bancos de alimentos, porque, claro, cando non tes nada, 
pois claro que é un salvavidas, de verdade, e fan un traballo enorme e inmenso as persoas e 
as iniciativas sociais que traballan garantindo a alimentación a que non pode facer a compra 
porque non ten ingresos suficientes, pero a política pública dun país avanzado, dunha de-
mocracia digna de tal nome no século XXI, no ano 2022, non pode ser as colas da fame nos 
bancos de alimentos e nos comedores sociais. (Aplausos.) Ten que ser garantirlles ingresos 
suficientes aos fogares para poder facer a compra por si mesmas. (Aplausos.) 
 
Un enfoque e unha política pública baseada en dereitos sociais e non en beneficencia e non 
en caridade. E insisto en que ademais as medidas poden ir moito máis alá; eu lamento te-
rriblemente que non o fagan, que non vaian manter con carácter permanente esa tarxeta 
básica. Nós volveremos porque —insisto— levamos máis dun ano pedindo que se reforme 
a lei para que se incorpore como unha iniciativa básica. Porque vostede falaba de que, ade-
mais desas axudas a bancos de alimentos e a comedores sociais, o que se van é incrementar 
os tramos de inserción ao emprego que están vinculados á Risga. E eu vólvolle dicir o mesmo: 
é que unha Risga neste país, cos datos da Consellería de Política Social e da Xunta de Galiza, 
tarda 5 meses; un mes máis, por certo, motivado tamén polas colas que acabou traendo a 
propia pandemia. Case 5 meses que ademais se alargaron no último ano —son datos da 
Xunta—, de media as persoas vulnerables deben agardar case un mes máis que antes da 
pandemia, segundo esgrime a propia Consellería de Política Social, pola maior presión que 
sofren os servizos sociais tanto nos concellos como nas xefaturas territoriais da Xunta. Ex-
plícano porque se incrementaron as solicitudes presentadas tanto para cobrar a Risga como 
para optar a unha axuda de inclusión social porque a situación non mellorou, empeorou e 
non vemos, non é ser catastrofista, é que todas as instancias internacionais, observatorios 
públicos, privados e mediopensionistas o que nos din é que non sabemos como vai evolu-
cionar esa conxuntura económica, que é probable que esta situación de inflación se manteña 
aínda máis no tempo. E iso supón seguir afogando fogares que xa estaban coa auga moi moi 
ao pescozo antes de que comezara esta crise. E nós traeremos no mes de setembro —porque 
esta é a última sesión plenaria— unha moción para facer o que non están facendo vostedes, 
de verdade. E eu pídollo, dígollo, revíseno ou repénseno... 
 
A señora PRESIDENTA (Candia López): Ten que ir rematando, señora Rodil. 
 
A señora RODIL FERNÁNDEZ: ... e adopten a medida antes de que chegue a recuperación da 
actividade ordinaria desta Cámara no mes de setembro. Poden facelo, poden manter esa tar-

xeta básica, poden aumentar a contía da Risga para que non perdan poder adquisitivo, poden 
reformar a Lei de inclusión social para facela compatible co Ingreso Mínimo Vital. E poden 
subir o complemento autonómico das non contributivas para que neste país, de verdade, en 
vez de ser un problema a Administración para a poboación... 
 
A señora PRESIDENTA (Candia López): Moitas grazas, señora Rodil. 
 
A señora RODIL FERNÁNDEZ: ... sexa unha solución. 
 
Máis nada. (Aplausos.) 
 
A señora PRESIDENTA (Candia López): Quenda da conselleira de Política Social. 
 
A señora CONSELLEIRA DE POLÍTICA SOCIAL E XUVENTUDE (García Martínez): Moitas 
grazas, vicepresidenta, señorías. 
 
Señora Rodil, eu podo garantirlle que ningunha das dificultades, ningunha das preocupa-
cións e ningunha desas esperanzas dos gobernos lle é allea a este Goberno. Porque cando un 
galego o pasa mal Galicia o pasa mal. Somos todos parte dun mesmo espazo no que o im-
portante non é como nos vaia a cada un de nós, senón que o importante é como nos vaia a 
todos como comunidade galega que somos. O Goberno galego nunca lle vai dar as costas ás 
persoas que peor o están a pasar, e imos continuar traballando como o fixemos ata o de 
agora, impulsando todas as medidas que sexan necesarias para que poidan saír toda as per-
soas dese mal momento, desa mala situación que están a pasar economicamente. E que re-
cuperen a súa autonomía e que poidan encauzar e empezar unha nova vida. 
 
Seguiremos traballando tamén, por suposto, co Goberno central nesa transferencia da xes-
tión do Ingreso Mínimo Vital para que esta prestación que tantas expectativas tiña, que tanto 
nos vendeu o Goberno central, como salvavidas de todas as persoas que estaban a pasar unha 
situación de vulnerabilidade pois se poida converter o antes posible nunha solución para 
moitas persoas e que comece a funcionar dunha vez por todas de xeito adecuado e chegue 
no menor tempo posible a todos eses cidadáns, a todos eses galegos que tanto o necesitan. 
 
Imos continuar avanzando, por suposto, nesa reforma, nesa nova Lei de inclusión social de 
Galicia que vai adaptar todas as prestacións autonómicas á nova realidade xerada polo In-
greso Mínimo Vital, e tamén vaia axilizar o acceso a esas prestacións. Porque cando se puxo 
en marcha, señora Rodil, o Ingreso Mínimo Vital o Goberno central tapou os oídos, non quixo 
escoitar o que lle diciamos o resto das comunidades e fixo unha prestación incompatible 
coas prestacións que tiñamos a nivel autonómico. E imos seguir colaborando, por suposto, 
cos concellos galegos e coas entidades sociais de Galicia a través desa axenda social única 
2024 que nos responsabiliza a construír entre todos unha Galicia unida, unha Galicia res-
ponsable e unha Galicia comprometida cos demais. 
 
Dicía esta mesma mañá a señora Pontón nesa pregunta —máis ben nese mitin— co presi-
dente da Xunta de Galicia e que agora repetiu tamén a deputada Rodil que non quería nin 
colas de mendigos nin comedores sociais. Pois por suposto, señora Rodil, que o Goberno ga-
lego tampouco quere ningún tipo de colas, senón que ao que aspiramos dende a Xunta de 
Galicia é que toda persoa, todas esas persoas que están a buscar un posto de traballo atopen 
ese posto de traballo e poidan encauzar a súa vida de forma totalmente independente sen 
necesidade de acudir a ningún tipo de prestación autonómica. (Aplausos.) 
 
Señora Rodil, tamén facía vostede referencia á inflación que está disparada a nivel nacional. 
¿E saben a quen lle temos que dar as grazas?, témoslle que dar as grazas ao presidente Sán-
chez, ao que o Bloque Nacionalista Galego apoiou para investilo como presidente do Goberno 

e ¿a cambio de que? A cambio de nada. A cambio dun pacto que non vai cumprir nunca. Un 
presidente e un Goberno que non apoia as persoas que máis o necesitan, que aínda nos debe 
máis de 150 millóns de euros cada ano nesa factura da dependencia, máis de 2.100 millóns 
de euros acumulados ao longo de todos estes anos que irían destinados directamente ao peto 
dos noso maiores, que tanto traballaron e que tanto se sacrificaron para construír a Galicia 
que temos a día de hoxe. 
 
Señora Rodil, en definitiva, e como xa lle teño mencionado en outras moitas ocasións, o me-
llor aval que ten o Goberno galego é que sempre atendeu e vai continuar facéndoo, atendendo 
as necesidades de todas esas familias que están a pasar unha mala situación económica. 
Imos continuar apoiando os fogares máis vulnerables, como o fixemos ata este momento, 
axilizando e tamén facilitando o seu acceso á Risga e ás axudas de inclusión social. Traba-
llando neses tramos de inserción ao emprego que tanto necesitan para poder encauzar a súa 
vida. Imos seguir apoiándoos como sempre nós fixemos no tecido asociativo de Galicia que 
ten demostrado ser unha canle directa coas persoas que están a pasar unha mala situación. 
E por iso, como dicía, o Consello da Xunta vai aprobar mañá 7,2 millóns de euros máis des-
tinados integramente ás entidades sociais de Galicia. 
 
E por suposto, señora Rodil, o noso cometido non é estar estancados senón continuar im-
plementando medidas que funcionan, medidas destinadas a persoas determinadas e a si-
tuacións determinadas. O noso obxectivo é seguir avanzando para atender todos eses novos 
escenarios que se presentan e se presentarán ante todos nós. E ímolo facer como sempre fi-
xemos, de forma unida, de forma xusta e de forma solidaria para garantir que todos os ga-
legos e todas as galegas teñan sempre as mesmas oportunidades. 
 
Máis nada e moitas grazas. (Aplausos.) 
 
A señora PRESIDENTA (Candia López): Moitas grazas, dona Fabiola. 
 
Continuamos co segundo punto da orde do día; o punto 7.2 xa informou o presidente de que 
foi aprazado. E pasamos ao punto 7.3. 
 
Interpelación de dona Noa Presas Bergantiños e dous deputados/as máis, do G. P. do Bloque 
Nacionalista Galego, sobre o incremento dos prezos 
 
A señora PRESIDENTA (Candia López): Para defendela ten a palabra dona Noa Presas Ber-
gantiños por un tempo de 10 minutos. 
 
A señora PRESAS BERGANTIÑOS: Grazas, presidenta. 
 
Bo día a todas e a todos. 
 
Benvido de novo a esta Cámara, señor Corgos. 
 
Como vostede ben sabe, hoxe á primeira hora da mañá coñecemos os datos galegos para a 
inflación do mes de xuño e confirmábanse os peores prognósticos: o noso país supera o 11 %, 
unha taxa dun 11,1 % fronte ao 10,2 % estatal e un mes máis, e xa levamos un ano así, a in-
flación do noso país está por riba da media do Estado. E é ademais a terceira máis elevada 
do conxunto do Estado. Polo tanto, interpelámolo hoxe precisamente sobre este tema, señor 
Corgos, e preguntámonos que máis ten que acontecer para que vostedes como Goberno re-
accionen dunha vez por todas ao grave problema que está supoñendo a crise de prezos. 
 
E hai uns días comparecía vostede na Comisión 3.ª, de Economía, Facenda e Orzamentos, 
para presentar o Plan estratéxico do seu Goberno. E argumentaba que non se centraba na 

resposta á crise de prezos porque era unha folla de ruta máis longa que contemplaba meca-
nismos para os imprevistos, pero que, en todo caso, non tocaba nese documento. 
 
Eu podo comprarlle en parte esa argumentación se fago amnesia dese pequeno detalle de 
que levaron vostedes dous anos de tempo, media lexislatura para acabar o plan estratéxico 
e remitilo a esta Cámara. Pero, en todo caso, partamos de aí, de que no plan estratéxico non 
toca, entón pregúntolle onde, cando e como van reaccionar ao problema da suba de prezos 
e a esta grave crise que afecta ao noso país. Porque desde logo nós desde o Bloque Naciona-
lista Galego o que temos claro é que non podemos seguir máis tempo cun Goberno coa súa 
actitude. Están vostedes de brazos cruzados, parecen insensibles a este problema e que só 
están ocupados en buscar responsables externos. Acabámolo de ver na interpelación que fixo 
a miña compañeira Rodil á conselleira de Política Social. 
 
E, desde logo, a perspectiva que nos vai dando este tempo, que xa levamos algún con este 
problema enriba da mesa, confírmanos dúas cousas basicamente. A primeira é que falta re-
acción, pero tamén que faltou previsión. E queremos insistir hoxe nesta cuestión, porque é 
certo que estamos nun contexto que é volátil como nunca na nosa historia recente, é certo 
que hai problemas enriba da mesa pero varios deles non son novos, xa levan connosco bas-
tante tempo, non son xa conxunturais e podemos dicir que foron infraestimados por exem-
plo no instrumento económico máis poderoso que teñen vostedes como Administración, nos 
propios orzamentos. E advertímolo no debate orzamentario que vostedes estaban a infraes-
timar problemas como a crise enerxética. É certo que a crise de Ucraína agrava o problema 
dos prezos enerxéticos, pero estaban aí de antes. Infraestimaron vostedes problemas como 
a crise de materiais, infraestimaron problemas que agora están petando na porta, como un 
posible cambio de xuros. Din literalmente na memoria de orzamentos que iso non ía acon-
tecer nos próximos meses e agora vemos como si neste mes de xullo imos asistir a unha 
suba nos tipos de xuros. 
 
Tamén infraestimaron vostedes evidentemente a inflación, que xa nese momento non pa-
raba de subir e que xa nese momento era máis alta en Galiza do que no conxunto do Estado. 
 
Polo tanto, señor conselleiro, a estas alturas podemos dicir que este problema está sendo xa 
estrutural e que corre un risco de cronificarse. E temos que pensar tamén criticamente canto 
tempo levan uns e outros dicíndonos que isto era cuestión de meses. Primeiro ía reconducirse 
nos seis últimos meses de 2021, despois nos seis primeiros meses de 2022. Agora algúns din 
que nos próximos seis meses de 2022. Pero o que vemos é que fallan as previsións do Go-
berno galego, fallan tamén as previsións do Goberno estatal e, desde logo, isto recorda de-
masiado a cando no 2009 nos dicían: Non, non son recortes, son axustes que tamén era algo 
temporal e vimos que moitos dos problemas non o eran. 
 
Polo tanto, nós o que pedimos tamén é un pouco de honestidade neste debate ao Goberno 
galego, porque saben vostedes que á volta do verán, aínda que quizais o oasis que supón 
nalgúns indicadores esta época do ano opaquen o drama real que hai detrás, saben vostedes 
que a volta do outono vai ser dura. E, polo tanto, o que é irresponsable por parte dun goberno 
é que non se anticipen e que sigan deixando que as cousas flúan sen actuar. Porque desde 
logo os datos o que din é o contrario, que hai que actuar e que xa imos tarde. E, desde logo, 
se vemos a inflación a nivel europeo é preocupante, pero tamén no caso do Estado español 
máis aínda e, desde logo, se temos en conta os datos galegos que coñecemos hoxe, onde Ga-
liza xa non só supera ao ámbito central sendo a terceira comunidade cun IPC máis alto en 
termos xerais, senón que na inflación subxacente tamén ese 6,1 % é moi preocupante. 
 
E, desde logo, diante deste panorama nós preguntámoslle, señor conselleiro, e por iso trou-
xemos esta interpelación, queremos que nos valore estes datos. ¿Como valora que Galiza 
continúe instalada nun diferencial tan negativo respecto do Estado e se non teñen nada que 

dicir de que isto sexa sistematicamente así. Porque a nós preocúpanos que o Goberno galego 
nesta cuestión non teña nada que dicir, que botar culpas a quen lle cadre e que tampouco 
teña aparentemente nada que actuar. E están vostedes moi molestos porque isto que lles di-
cimos de que parece que están cómodos nesa estratexia de canto peor mellor, pero desde 
logo a realidade é así, o que estamos certificando é que se cando nos presidía o señor Feijóo 
aquilo de Galicia, Galicia, Galicia era sempre Feijóo, Feijóo, Feijóo, vostedes seguen instala-
dos no mesmo; agora co señor Rueda é Partido Popular, Partido Popular, Partido Popular, é 
a estratexia electoral do Partido Popular a nivel de Estado. E vostedes olvidan que gobernan 
este país e que tiñan que estar actuando aquí e agora para as medidas de Galiza. (Aplausos.) 
 
E o peor é que ás veces xa case é mellor que estean quietos, porque cando actúan van en di-
rección contraria. Comezaron vostedes este período de sesións, se temos en conta tamén o 
anterior de setembro, cunha modificación regresiva do IRPF, continuaron subindo o prezo 
do recibo da auga, agora acabamos de debater tamén como retiran instrumentos tan im-
portantes como esa tarxeta básica e, desde logo, o que non fan é tomar en consideración 
medidas que serían tan importantes como incrementar as pensións contributivas, como 
facer algún tipo de proposta para que sexan as rendas máis altas as que soporten esta crise, 
etc. E mentres vemos que hai outros indicadores que nos fan ver que esta situación non vai 
mellorar no inmediato. Podemos falar por exemplo do índice de prezos industriais, que 
tamén tivo no último dato máis recente un incremento de máis do 40 % en termos intera-
nuais, e que isto fai unha combinación demoledora, porque está aumentando a desigualdade 
social, especialmente das cadeas máis débiles da nosa sociedade, de quen ten as rendas máis 
baixas. Pero estamos vendo que tamén en termos de funcionamento da economía isto está 
sendo e vai ser moi negativo, as cadeas de produción cada vez son máis custosas e hai pouca 
marxe para que o noso tecido económico poida manter un mínimo de competitividade, poida 
manter unha capacidade de reinvestimento e que se poida manter tamén en termos de em-
prego un marco laboral estable que xa arrastraba moitísima precariedade. Desde logo men-
tres isto pasa no noso país no curto, desde logo este problema non o teñen por exemplo no 
Ibex 35, que, mentres todo o mundo está afogando, cuadriplicaron o seu beneficio máis de 
10.000 millóns de euros no último ano, o que é case un orzamento da Xunta. 
 
Polo tanto, neste escenario preocúpanos cal é a perspectiva da Xunta de Galiza, se van seguir 
instalados no curtopracismo e en non tomar medidas en serio, porque a situación complí-
case, por exemplo con esa suba de tipo dos xuros, iso que non ía pasar está pasando, vai ser 
cada vez máis caro o prezo do diñeiro e isto ten consecuencias. As decisións que vai tomar, 
que xa tomou de feito o Banco Central Europeo, o que implican é que vai ser máis complicado 
adquirir financiamento, e a isto hai que sumarlle a situación do noso país, onde as políticas 
do Partido Popular e Partido Socialista esfarelaron o marco financeiro galego que existía no 
seu día e, polo tanto, temos unha emigración do noso aforro de máis de 28.000 millóns de 
euros e iso dificulta que calquera particular ou que calquera pequena empresa neste mo-
mento teña unha porta onde petar para pedir recursos económicos. 
 
E estes cambios tamén nas condicións bancarias saben vostedes perfectamente que van afec-
tar á xestión da débeda, polo tanto tamén queremos saber nese ámbito que teñen pensado, 
porque isto vai ter consecuencias para Galiza en dous sentidos. Por unha banda, pola propia 
débeda que ten a comunidade autónoma, pero tamén porque o Estado español é dos máis 
endebedados e, polo tanto, as decisións que se tomen a nivel europeo tanto para o Estado 
español como para o Estado italiano van afectar tamén a Galiza. Porque desde logo iso que 
vai ser un novo rescate aínda que lle poñan outro nome florido, sabemos quen o vai pagar, 
vano pagar as maiorías sociais e vano pagar os territorios que non se movan, como xa acon-
teceu na anterior crise, onde o marco de déficit afectou máis ás comunidades autónomas 
que o causaran menos e que tiñan menos responsabilidade. E imos volver a ese marco, de 
feito vostedes e o Partido Popular son felices apelando ao marco do déficit. Polo tanto, preo-
cúpanos ese escenario onde veñen complicacións e onde calquera medida que se tome a nivel 

europeo sabemos que non vai ser gratis, que vai ser como os fondos europeos, que vai ter 
unha condicionalidade, que vai afectar ao sistema de benestar e que vai afectar ás maiorías 
sociais. 
 
Polo tanto, neste escenario, señor Corgos, queremos saber como valora o Goberno a conso-
lidación desta suba da inflación, que medidas van tomar, se valoran por exemplo —visto 
que as previsións dos orzamentos están desfasadas— consensuar cos grupos parlamentarios 
algún tipo de modificación ou, en definitiva, se mentres o mundo se tambalea e se move, 
vostedes van seguir estando quietos sen moverse en San Caetano, pendentes da campaña 
do señor Feijóo e facendo que este gran país, que podería saír adiante, vaia quedando atrás. 
 
Nada máis e moitas grazas. (Aplausos.) 
 
A señora PRESIDENTA (Candia López): Moitas grazas, señora Presas. 
 
Quenda agora do señor conselleiro de Facenda e Administración Pública, don Miguel Corgos 
López-Prado. 
 
O señor CONSELLEIRO DE FACENDA E ADMINISTRACIÓN PÚBLICA (Corgos López-Prado): 
Señor presidente. 
 
Señoría, pregúntame vostede pola valoración do Goberno galego sobre o incremento dos 
prezos, basicamente, aínda que tocou moitos máis asuntos, un tema que xa tamén se tratou 
hoxe á primeira hora da mañanciña nas preguntas ao presidente. 
 
O primeiro que lle quero facer notar é que a interpelación data do 18 de abril, e dende entón 
ata hoxe o panorama da variación dos prezos non fixo máis que empeorar dende aquela. 
Tentarei malia que a situación ten mudado a peor de xeito claro, tentarei na medida do po-
sible adaptar a miña resposta á situación actual. 
 
Tamén quero lembrar que hai algo menos de catro meses, o 23 de marzo, xa tiven ocasión 
de contestar a outra interpelación do seu grupo durante este mesmo asunto, onde indicaba 
o consenso e a explicación sobre o incremento dos prezos e xeralmente afectada polos prin-
cipais institutos de perspectiva económica que as decisións que toma este Goberno, o Go-
berno de Galicia, non son alleas a ese consenso, é dicir, que a previsión que había cando se 
fixeron os orzamentos e a previsión que había a comezos de ano era xeneralizada. Cando se 
fixeron os pasados orzamentos, en contra do que vostede dixo, ningún gobernador de ningún 
banco central do mundo non dicía que fora ser un proceso pasaxeiro a subida de prezos. 
Logo cambiaron as circunstancias e estase a consolidar este incremento de prezos. Polo 
menos estamos de acordo en que agora mesmo o que está a causar este incremento de prezos 
é un shock de oferta que provoca un aumento importante do prezo dos carburantes e do gas, 
e polo tanto da electricidade, e que está a trasladarse a outros prezos ao longo das cadeas de 
produción. Isto é importante tamén que esteamos de acordo con iso, porque unha diagnose 
acertada do problema tamén debe redundar nas solucións axeitadas e de tamén quen debe 
tomalas, porque o eido competencial de cada un pois é particular. 
 
O primeiro que debo reiterar é que a nosa preocupación pola inflación comezou xa hai un 
ano, cando estabamos a preparar os orzamentos do presente exercicio, porque, aínda que é 
certo que invasión de Rusia a Ucraína a finais de febreiro intensificou as alza dos prezos, a 
inflación, como indicou tamén vostede, xa era alta na segunda metade do ano pasado. Por 
iso nos orzamentos en vigor non só mantivemos todas as nosas rebaixas fiscais, senón que 
tomamos medidas decididas para baixar a carga fiscal dos galegos en contra da proposta dos 
grupos da oposición, que era a contraria. É dicir, se vostedes gobernasen hoxe teriamos unha 

tarifa substancialmente máis alta do IRPF, se cadra é a súa solución para que as rendas máis 
baixas poidan capear mellor esta subida de prezos. 
 
E, cando os prezos comezaron a subir con maior intensidade, dende o Goberno galego e den-
tro das nosas competencias reaccionamos con celeridade e aprobamos un plan de choque 
que estamos a executar. 
 
Señorías, tamén lembrará vostede que daquela xa solicitabamos unha reacción inmediata 
do Goberno de España, cun plan de choque que conseguise reducir a factura enerxética pola 
vía fiscal e compensatorio. E, neste contexto de dificultades, ¿que estamos a facer no Go-
berno galego? Pois penso que é ben coñecido pero non por iso deixarei de repetilo: aproveitar 
ao máximo as nosas competencias, executar un plan de choque contra a inflación aprobado 
no Consello da Xunta, o 17 de marzo e que se vai actualizando con novas medidas ao longo 
do tempo e adaptándonos a novas circunstancias. Un paquete de medidas amplo que se está 
cumprindo e, como dicía antes, que se está a actualizar, como indicou hoxe mesmo o pre-
sidente Rueda, e que tamén continuará nos vindeiros orzamentos. 
 
Tentarei expoñerlle brevemente a súa execución: Aprobouse un complemento extraordinario 
de cen euros para o bono social térmico, e a día de hoxe máis de 63.400 familias galegas re-
cibiron unha axuda de entre 228 e 473 euros para o pago da factura eléctrica. Aprobouse un 
plan de aforro enerxético dirixido aos fogares e xa están concedidas máis de 8.200 axudas 
para proxectos de autoconsumo enerxético e de renovables térmicas, así como para renovar 
electrodomésticos e mercar vehículos eficientes. 
 
Aprobamos o bono enerxía peme para autónomos e pemes e para instalar equipamentos que 
reduzan o consumo enerxético, xa o recibiron 252. Adiantamos aos agricultores e gandeiros 
as axudas da PAC por 200 millóns de euros, con tipos de xuro subvencionados, e apoiamos 
liñas de crédito para atender compras e circulante. Fixamos compensacións aos profesionais 
do mar, no pago das taxas portuarias durante seis meses. Blindamos o transporte público 
de pasaxeiros por estradas fronte á suba dos carburantes. Aprobamos novas liñas de avais 
do Igape para achegar liquidez e poder realizar investimentos polas nosas pemes. Aprobamos 
un programa de préstamos directos para a industria manufactureira, e aprobamos un pro-
grama de renovación con mecanismo para flexibilizar os pagos de préstamos ou avais xa 
concedidos a empresas. 
 
Ademais, hai dúas semanas aprobamos a orde de elaboración de orzamentos, como dicía, 
para o ano 23 nos que priorizaremos o apoio ás familias, ás empresas e aos sectores máis 
castigados pola alza dos prezos, porque as solucións a esta crise de prezos deben ser foca-
lizadas e non xeneralizadas. 
 
E xa temos actuacións decididas que axudarán ás familias, por exemplo conxelando por dé-
cimo segundo ano consecutivo as taxas universitarias ou garantindo o acceso gratuíto ás es-
colas infantís de cero a tres a partir do vindeiro 1 de setembro, do que se beneficiarán máis 
de 30.000 cativos. 
 
E, de cara aos orzamentos para 2023, xa temos outras dúas medidas decididas, como anun-
ciou tamén o presidente: a rebaixa por cuarta vez do tramo autonómico do IRPF en nove 
anos, rebaixando do 9,4 ao 9 % a tarifa do primeiro tramo para beneficiar as rendas máis 
baixas. E a consideración a efectos fiscais como familia numerosa de todas as familias con 
dous ou máis fillos. 
 
Como verá, medidas dirixidas e focalizadas ás persoas e sectores máis afectados pola suba 
de prezos. E seguimos por este camiño. Pero, señoría, quen realmente teñen os maiores me-
canismos para tentar frear a escalada inflacionista é o Goberno central, pola mesma natureza 

do incremento de prezos, porque se debe a un shock de oferta nos produtos enerxéticos, e 
quen ten poder regulatorio sobre os mercados enerxéticos, xunto coa Unión Europea, é o 
Goberno central, e quen ten competencia máxima nos instrumentos para fortalecer a com-
petencia é o Goberno central, e quen ten a política monetaria, a terceira gran ferramenta 
para controlar a inflación, son os bancos centrais. Por tanto, as grandes pancas para con-
trolar este incremento de prezos non radican precisamente na comunidade autónoma. 
 
Desgraciadamente, as políticas do Goberno central non están a funcionar, fundamental-
mente por dúas cuestións: porque chegan tarde e porque non están focalizadas aos sectores 
que máis as precisan. É algo que se está a repetir, pois cando os prezos se dispararon e logo 
semanas de inacción, o Goberno central aprobou un primeiro paquete de medias contra a 
inflación tardío e de escaso impacto. Desde a Xunta de Galicia advertimos dende o primeiro 
instante de que as medidas do Goberno central non servirían para controlar os prezos. 
 
E meses despois a propia vicepresidenta primeira do Goberno de España, a señora Calviño, 
é a que xa admite o fracaso destas medidas e cambia o seu discurso. O 8 de maio dicía: «No 
hai espiral, la inflación bajará en la segunda mitad de este año», e o 4 de xullo indicaba: 
«La inflación es más elevada y más persistente», polo que advirte que hai que prepararse 
para meses complexos. 
 
A consecuencia desta política é que o Goberno central gasta millóns de euros en medidas 
que se demostran ineficaces, e o que é máis preocupante, voltan recaer nos contribuíntes 
vía impostos, porque o que está recadando, aumentando a súa recadación fiscal é o Goberno 
central. As comunidades autónomas, —porque parece que hai alguén que aínda a día de hoxe 
non o sabe— reciben unha contía fixa a través de ingresos á conta que non aumenta polo 
incremento da recadación efectiva do ano en curso. 
 
Agora, para o segundo plan, autoeméndase, e prevé aplicar —iso si, tarde— algunhas das 
medidas previstas por Galicia e polo Partido Popular, que xa se propuxeron hai meses e que 
se tildaban de cosméticas polo Goberno naquel entón, como a rebaixa a un tipo superredu-
cido do IVE da luz ata o 5 %. 
 
E esta política improvisada ten efectos no conxunto de España e desgraciadamente tamén 
en Galicia, porque aínda que vostedes pensen que Galicia é unha illa non é así e, se as me-
didas que toma o Goberno central para frear a alza de prezos non funcionan e non están a 
funcionar, tamén repercuten na alza de prezos da propia comunidade autónoma. E ¿por que 
nestes meses temos un IPC algo máis elevado que a medida?, pois fundamentalmente porque 
os sectores que máis peso teñen no IPC de Galicia, como son a electricidade, gas e outros 
combustibles, ou a partida de transporte, son os que máis se encareceron polo que acabamos 
de dicir. Por iso dicía que era importante a diagnose de cal era a xeración deste incremento 
de prezos. 
 
Se xunto a isto temos en conta que, debido á nosa dispersión, única no conxunto de España, 
facemos un uso máis intensivo do transporte particular e a distribución especialmente de 
alimentos, ten que recorrer maiores distancias, podemos entender esta situación. Pero, dito 
isto, tamén quero clarexar que, a pesar de que neste intre o IPC galego sexa algo máis alto 
que a media, os prezos en Galicia seguen sendo máis baixos que os da media do conxunto 
de España. 
 
Ademais, dende o Goberno galego seguiremos a tomar as medidas que poidamos dentro das 
nosas competencias, para axudar aos colectivos que están tendo dificultades, tal e como xa 
temos recollido na orde de orzamentos para o vindeiro exercicio e tamén, como se acaba de 
describir, con novas medidas no día de hoxe. 

E, señoría, por suposto que estamos a traballar na actualización das previsións macroeco-
nómicas. A finais deste mesmo mes esperamos presentar o teito de gasto e alí recolleremos 
as últimas estimacións que nos facilite o Instituto Galego de Estatística. Nós si que recolle-
mos e facemos caso dos nosos técnicos estatísticos, adaptaremos entón as previsións. 
 
Neste sentido, tamén quero salientar que dende a pandemia o comportamento da economía 
galega... 
 
A señora PRESIDENTA (Candia López): Ten que ir rematando neste primeiro turno. 
 
O señor CONSELLEIRO DE FACENDA E ADMINISTRACIÓN PÚBLICA (Corgos López-Prado): 
... está a ser mellor que o da media de España, non só no ano 20, senón tamén no 21, como 
xa é coñecido, en base aos datos oficiais. Pero por este mellor comportamento xa lle podo 
confirmar que Galicia recuperará antes que a media de España a riqueza prepandemia. 
 
Moitas grazas. (Aplausos.) 
 
A señora PRESIDENTA (Candia López): Moitas grazas, señor conselleiro. 
 
Na rolda de réplica ten novamente a palabra dona Noa Presas. 
 
A señora PRESAS BERGANTIÑOS: Grazas, señora presidenta. 
 
Señor Corgos, na diagnose podemos chegar a poñernos de acordo nunha parte, polo menos, 
pero o problema é que na diagnose vostede fai a estratexia de omniciencia de dicir, vale, si, 
efectivamente, o Goberno central ten unha parte de responsabilidade, ten unha capacidade 
de intervención moito maior que a que temos nós. Entón, pois continúe a diagnose comigo 
e analice que nos falta máis poder político, que nos falta máis capacidade de decisión. Pero 
en todo caso que nos falte máis, e que nós, evidentemente, como grupo nacionalista aspi-
rariamos a poder tomar máis decisións das que temos capacidade, non quere dicir que vos-
tedes non poidan tomar máis decisións das que non están tomando. Porque as que están 
tomando van en dirección contraria ao que precisa este país e hai moitas que vostedes indi-
rectamente ignoran como se o problema non fose convosco. E iso é así porque están insta-
lados nesa estratexia de que canto peor vaia a situación máis vai beneficiar electoralmente 
o Partido Popular. E iso non é nin honesto nin é positivo con este país, que é o que están go-
bernando vostedes. (Aplausos.) Pensen en gobernar para Galiza e non en gobernar para os 
intereses do Partido Popular. (Aplausos.) 
 
En todo caso, quixera insistir nalgunha cuestión: claro que faltou previsión. Evidentemente, 
ningún Goberno pode ter unha bóla máxica, eu xa insistín en que estamos nun contexto vo-
látil como nunca na nosa historia recente, iso é así. Pero tamén é certo que hai cuestións 
que vostedes infraestimaron, porque cando escribiron, cando redactou vostede os orzamen-
tos poñan que había un risco, unha ameaza na consolidación da inflación. Pero é que xa era 
máis evidente que iso máis que unha ameza era unha probabilidade, e vostedes non previron 
ese escenario. 
 
Da mesma maneira, no plan estratéxico que imos debater, como non é nada urxente, no mes 
de setembro. Nese plan estratéxico, por exemplo, vostedes din que o escenario base indica 
un crecemento do PIB galego superior ao nacional nos primeiros anos da década. E xa os 
datos do primeiro trimestre desmenten este vieiro, e xa acaba de saír tamén Bruxelas dicindo 
que revisará á alza a previsión do IPC e á baixa o de crecemento; polo tanto, non van vostedes 
cos tempos e non van vostedes con anticipación. Pero o peor é que non só fallan en non pre-
ver e non anticiparse —que pode ser lóxico, humano e explicable—, senón que fallan no 
momento porque non queren actuar. E, mire, era Feijóo aínda presidente cando desde este 

grupo parlamentario a nosa portavoz nacional lle ofreceu un documento cunha batería de 
medidas de máis de 40 páxinas para que as estudase, para que valorase impulsar algunhas. 
E fixemos o mesmo co Goberno central, pero é que este é o Parlamento galego, hoxe hai se-
sión no Congreso. E hoxe o noso deputado no Congreso —ese que tanto seguen e que tanto 
lle gusta ao Partido Popular— fixo propostas neste sentido para o ámbito competencial do 
Estado. (Aplausos.) Pero aquí vostedes teñen que facer algo tamén. (Aplausos.) 
 
E o que están facendo non é suficiente. Vostede falaba dalgunha medida máis dese paquete 
que hai uns meses debatemos nesta Cámara. Tamén xa lle digo que imos ter que seguir pre-
guntando sobre este tema, hai outras cuestións máis apaixonantes e que requiren de máis 
foco mediático; pero, desde logo, tememos que á volta do verán teremos que seguir pregun-
tándolle a vostede sobre este tema. 
 
Pero, claro, vostede falaba basicamente de dúas orientacións no paquete de medidas: unha é 
ofrecer créditos e ofrecer adianto de recursos económicos —que está ben, que é necesario 
polas razóns que xa dixen na primeira parte da miña intervención—, pero que despois o que 
fan é tapar furados. E póñolle un exemplo, facía vostede gala agora desas medidas para o ám-
bito enerxético, de que xa máis de 63.000 galegos e galegas se beneficiaran; xa non vou entrar 
en que depende do Estado esa medida nunha parte importante, pero é que no exercicio anterior 
beneficiáronse máis de 87.000 galegos. Entón, se neste contexto o marco do bono social estatal 
que vostedes complementan pasou de beneficiar 87.000 persoas a 63.000 persoas, ¿que re-
flexión facemos?, ¿que está mellor a situación?, non; que os instrumentos fallan e que vostedes 
non exercen o seu autogoberno para crear outros instrumentos novos que amparen todos os 
galegos e galegas que quedan fóra. E así con todo, e a realidade é que tapan os ollos. 
 
Entón eu, xa como o último intento de convencelos de que teñen que actuar, vou citar un re-
ferente do Partido Popular, o señor de Guindos, que nos dicía esta semana pasada que a si-
tuación se complica. E que se, pola cuestión de Ucraína e de Rusia, Alemaña entra en recesión, 
alá imos todos detrás; e, polo tanto, xa non estaremos falando de desaceleración, senón dunha 
nova recesión. E nós o que dicimos é que neste contexto o que hai é que ir coa verdade por 
diante; e nós, desde logo, desde o Bloque Nacionalista Galego non imos poñer panos quentes, 
a situación está complicada. Agora tamén nós dicimos: este é un gran país que se hai un Go-
berno que sae do seu sono e implementa medidas que axuden seremos capaces de posicio-
narnos e de saír a adiante, pero o que necesitamos é que vostedes abandonen a campaña 
electoral do señor candidato Feijóo e se centren en gobernar este país. (Aplausos.) 
 
Polo tanto —e remato xa—, á volta do verán (Aplausos.) traeremos unha batería de propostas 
na moción que resulte desta interpelación, faremos o propio tamén no debate do teito de 
gasto como no inicio do debate orzamentario. Pero, desde logo, cremos que se están equi-
vocando. 
 
Nada máis e moitas grazas. (Aplausos.) 
 
A señora PRESIDENTA (Candia López): Moitas grazas, señora Presas. 
 
Quenda novamente, para peche, do señor conselleiro de Facenda e Administración Pública. 
 
O señor CONSELLEIRO DE FACENDA E ADMINISTRACIÓN PÚBLICA (Corgos López-Prado): 
Grazas, presidenta. 
 
Bueno, en primeiro lugar, quería dicir que non podo estar de acordo en absoluto na teima 
esa de que canto peor mellor, o que estamos é todo o Goberno galego plenamente ocupados 
na evolución dos prezos e de como mellorar a vida dos galegos perante esta situación. Iso é 
o que nos ocupa ao cen por cento agora mesmo, e non outro ningún asunto. 

En segundo lugar, como vostede mesmo recoñecía, o risco de inflación xa era un feito enun-
ciado polo propio Goberno cando elaborou os orzamentos. Pero é que tamén, seguindo os 
principais institutos de prospectiva —como dixen anteriormente—, era un risco; o que pasou 
—e poden ler a exposición de motivos da orde de elaboración de orzamentos, publicada no 
DOG hai dúas semanas—, o que pasou é que todos eses riscos que xa indicabamos nós nos 
propios orzamentos se confirmaron en sentido negativo, todos, absolutamente todos: a po-
lítica de covid cero chinesa, un cambio no sentido da política monetaria abrupto pola Reserva 
Federal americana e o que chamamos tensións xeopolíticas, que non era outra cousa que un 
eufemismo para referirnos ao que estaba a acontecer xa daquela entre Rusia e Ucraína. Por 
tanto, eses eran riscos que acontecían a finais de ano, que poderían terse solucionado doutra 
forma pero evolucionaron da peor forma posible e por iso estamos onde estamos. 
 
E por iso mesmo tamén cando se pechou o PEG, o Plan estratéxico de Galicia, alá por de-
cembro daquel ano, pois o PEG non podía facer outra cousa cando reflectía o seu cadro macro 
que recoller a situación que existía naquel entón. O contrario sería facer maxia, eu non son 
mago, son economista, un humilde economista, señoría. (Aplausos.) 
 
Señoría —reitérolle—, o Goberno galego está a facer todo o posible para paliar os efectos da 
inflación a curto prazo, que é o que podemos facer dentro das nosas competencias, tomar 
medidas paliativas. O que ten capacidade para actuar fronte á suba dos prezos é o Goberno 
central, e isto tamén cómpre que quede ben clariño. 
 
Estamos a facer todo o posible para paliar os efectos da inflación a curto prazo e especial-
mente para axudar aos sectores máis vulnerables. Tamén, ao fío do que dicía anteriormente, 
é importante que coincidamos na diagnose, porque as solucións teñen que vir dadas por esa 
diagnose. E propor axudas directas xeneralizadas a todos os sectores, porque todos os sectores 
están afectados polo incremento dos prezos, non soluciona o problema de incremento dos 
prezos, agrávao. Porque supón un incremento da demanda agregada que o único que hai que 
facer perante un shock de oferta é aumentar os prezos máis. ¿E quen vai terminar pagando 
ese incremento da demanda agregada?, pois os máis vulnerables. Entón, xa sei que vostedes 
todo o arranxan gastando máis, pero ás veces a conxuntura económica precisa ferramentas 
diferentes e focalizadas que simplemente gastar máis de todas as formas posibles. 
 
Pero a Administración que conta cos maiores mecanismos para loitar contra esta escalada 
de prezos é o Goberno central. En España traballamos nunha unidade de mercado, os axentes 
económicos traballan nun mesmo mercado cunha política de prezos común. Por iso con al-
gunhas oscilacións á alza e á baixa o IPC medio de España está en liña non só co IPC galego, 
senón co IPC de cada unha das comunidades autónomas que tamén ás veces están por riba 
da media... Evidentemente, se é unha media, outras estarán lixeiramente por debaixo. 
 
Isto non é de hoxe nin é dun momento concreto. En todos os anos recentes Galicia estivo 
rondando sempre a media do IPC nacional. O que si que acontece nesta conxuntura é que 
existe unha razón obxectiva que explica que o IPC galego sexa maior que a media, e que xa 
a indiquei anteriormente. No caso dos produtos enerxéticos xa o ano pasado a ponderación 
no IPC de Galicia foi do 11,2 % fronte ao 10,7 % en España. E isto está a seguir no ano 2022, 
xa que o peso en Galicia dos produtos enerxéticos acada o 12,6 %, mentres que a media de 
España é do 12 %. 
 
Por tanto, ao nivel de prezos que está a enerxía dende a segunda metade do ano pasado re-
sulta lóxico que o gasto nestes produtos superior ao do conxunto de España, repercuta nun 
IPC algo superior. 
 
Ademais, como xa indiquei na miña primeira intervención, a dispersión e posición periférica 
de Galicia afectan tamén ao consumo enerxético e aos sectores do transporte e a loxística. 

Por iso é tan importante que na revisión do sistema de financiamento se teña en conta a 
dispersión, como temos dito moitas veces. 
 
En calquera caso, aínda que o conxunto de España leva meses vivindo as consecuencias 
dunha política enerxética errada e precipitada, que provoca que os cidadáns estean sopor-
tando prezos inasumibles na luz, nos carburantes e na cesta da compra, o compromiso da 
Xunta é seguir tomando medidas para afrontar esta suba de prezos e axudar ás familias e ás 
empresas, con medidas focalizadas e concretas, como dicía anteriormente. 
 
En definitiva, se temos en conta o debate de onte no Congreso, a situación segue a ser preo-
cupante, porque o Goberno central, lonxe de propor medidas efectivas que contribuíran a 
conter a escalada de prezos, o único que fixo foi propoñer novas medidas populistas que fi-
xeran de pegamento na súa coalición de goberno. Medidas como os novos impostos ás eléc-
tricas e aos bancos son anuncios que buscan contentar os seus socios; falta por coñecer o 
alcance e o impacto real das mesmas e se serán finalmente os cidadáns os que acaben so-
portando estas novas figuras tributarias. 
 
Neste senso resulta sorprendente que por un lado o Goberno recoñeza que estas medidas 
aínda están en estudo e que, por outro, xa se anuncie o seu impacto recadatorio. 
 
Nós, como Goberno galego, seguiremos a manter unha política seria e rigorosa, que non se 
basee en anuncios improvisados e efectistas, senón en medidas concretas que prioricen nos 
vindeiros meses e nos orzamentos do vindeiro ano as necesidades dos sectores máis afec-
tados pola inflación. 
 
As seguintes dúas medidas, tal e como anunciou hoxe o presidente, aprobaranse mañá no 
consello. A primeira unha nova orde de axudas por 7,2 millóns de euros adicada a organi-
zacións non gobernamentais de loita contra a pobreza, e a segunda... 
 
A señora PRESIDENTA (Candia López): Ten que ir rematando, señor Corgos. 
 
O señor CONSELLEIRO DE FACENDA E ADMINISTRACIÓN PÚBLICA (Corgos López-Prado): 
... un bono dixital para colectivos vulnerables de 240 euros ao ano para familias con menores 
ingresos, que non teñan conexión a Internet e que estará listo para cando comece o vindeiro 
curso académico. 
 
Nada máis e moitas grazas. (Aplausos.) 
 
A señora PRESIDENTA (Candia López): Moitas grazas. 
 
Suspendemos agora a sesión, reanudándose á tarde ás 16 horas e 15 minutos. 
 
Suspéndese a sesión ás dúas e sete minutos e retómase ás catro e dezaseis minutos da tarde. 
 
Pregunta de dona Paloma Castro Rey e tres deputados/as máis, do G. P. dos Socialistas de 
Galicia, sobre as medidas previstas polo Goberno galego para solucionar a situación de es-
caseza de socorristas que se dá en todo o territorio galego 
 
(Por un problema técnico, falta o audio da intervención do señor presidente e mais do comezo da in-
tervención da señora Castro Rey.) 
 
A señora CASTRO REY: ...desde o ano 2012, coas súas carencias e as eivas mellorables, man-
tiña con carácter xeral unha protección do sector e unha profesión atractiva para a nosa mo-
cidade. Pero foi neste ano, no 2012, cando este goberno, de forma unilateral, sen contar nin 

consensuar nada co sector, aprobou un decreto que suporía o principio do fin deste sector 
en Galicia. Un decreto que provocou, entre outras cousas, unha redución progresiva e en au-
mento do número de socorristas e, por ende, que na actualidade exista este grave déficit na 
nosa comunidade. 
 
Non teño tempo de analizar polo miúdo a orixe deste problema, pero non creo que ninguén 
dubide de que a actuación unilateral da Consellería de Presidencia, sen deseñar unha regu-
lación en coordinación coas universidades, federacións deportivas de salvamento e soco-
rrismo, Cruz Vermella ou outras entidades con experiencia na formación de socorristas, foi 
unha das causas principais. 
 
A formación mínima exixible aos socorristas acuáticos e a creación de dous rexistros dis-
tintos, o de socorrista de espazos naturais e o de piscina, cada un cos seus requisitos de ac-
ceso, veu incrementar economicamente e as horas de formación das persoas e, polo tanto, 
a dificultar o acceso. Algo que xa se prevía cando se regulou. Por iso a disposición transitoria 
permitía un período de adaptación de cinco anos, que, ao final, quedou en dez anos, ata o 
pasado mes de abril. 
 
O ano pasado, na Comisión, este grupo xa advertía desta situación, e instaba este Goberno a 
consensuar coa Fegamp e as federacións, asociacións e axentes sociais do sector o futuro 
decreto que se estaba a elaborar. Pero o seu antecesor, como non era moito de consensuar, 
neste novo decreto, en novembro do ano 2021, pois non só non mellorou a situación, senón 
que nos levou a este colapso no que na actualidade nos atopamos. 
 
Un novo decreto que mantén os requisitos mínimos, que para suplir as carencias crea unha 
figura que é o auxiliar de socorrismo, unha persoa que só pode mirar, e digo só pode mirar 
porque non pode nin entrar á auga, pero é que nin sequera facer unha cura. Iso é facer tram-
pas ao solitario, porque parecería unha praia cuberta con sete socorristas, pero se tres só 
miran pois na teoría estaría cuberta pero na práctica os bañistas estarían desprotexidos. 
 
A consecuencia disto é que, en plena tempada estival, os concellos están desesperados, teñen 
que tomar medidas como externalizar o servizo ou facerse dumping entre eles ante a pouca 
oferta de socorristas. A semana pasada saían os alcaldes da comarca de Ferrolterra preocu-
pados por este tema, pero isto esténdese a toda a nosa costa. 
 
O Goberno da Xunta, en base aos principios de cooperación, interese público e responsabi-
lidade, ten que poñer unha solución urxente a esta situación. E por iso lle pregunto que me-
didas van tomar  ante esta situación de colapso. 
 
O señor PRESIDENTE: Grazas, señora Castro. 
 
Resposta do vicepresidente segundo e conselleiro de Presidencia, Xustiza e Deportes. 
 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DE-
PORTES (Calvo Pouso): Moi boas tardes, presidente. 
 
Señorías. 
 
A verdade é que creo que, con todo respecto, esta pregunta debería formularse noutro foro. 
Pero estou agradecido, porque nos vai permitir aportar un pouco de luz nun debate no que, 
ademais, interesadamente, se están a contar moitas mentiras, como acerca do custo da for-
mación ou incluso da propia renovación do carné de socorrista. E que nos leva a ter visto, a 
través dos medios de comunicación, algún posicionamento que parece, realmente, extrate-
rrestre por parte dalgún responsable político. 

Pero, en primeiro lugar, é necesario establecer que o asunto é competencia estritamente dos 
concellos e non da Xunta —a Xunta é quen regula a formación—, e é estritamente dos con-
cellos porque así os marcan as distintas leis. En primeiro lugar, a Lei de bases de réxime 
local, no seu artigo 25, apartado 2; a Lei de administración local de Galicia, no artigo 80; a 
Lei de costas, no artigo 115, e a Lei de emerxencias de Galicia, que foi aprobada polo bipartito, 
no seu artigo número 10, apartado C. 
 
Aínda así, a Xunta o que fixo foi o que tiña que facer, froito dun decreto do propio Ministerio 
do ano 2009, que tivo que adaptalo en Galicia. 
 
Dixo vostede que aquí en Galicia, no ano 2012, se lexislou, se fixo un decreto sen consenso 
con ninguén. É falso. É falso, de verdade, consulte as súas fontes. Ese decreto foi consen-
suado coa Fegamp, foi consensuado con todas as asociacións que participan desta iniciativa, 
ou desta actividade, como Cruz Roja. Foi consensuado con todos os actores. Si, foi consen-
suado con todos. E é máis, todos pedían que debía de regularse a formación necesaria para 
poder prestar este servizo e garantir a calidade do mesmo. Polo tanto, iso non é verdade. 
 
No ano 2012 fíxose, e ademais establecéronse os requisitos mínimos; como dicía, a Fegamp, 
entidades do sector, federación de socorrismo etc.. E tiñan que cumprirse unha serie de re-
quisitos para estar no Rexistro de socorristas. E é verdade, eran dez anos —máis un, once 
anos—, nos que a xente que xa estaba nese rexistro podía actualizar a súa formación cun curso 
específico de 80 horas, e, polo tanto, ía ter o seu carné de socorrista, ou, para aquelas persoas 
que non tiñan absolutamente nin idea da práctica de socorrismo, tiñan que facer unha for-
mación máis intensa. ¿Vostede fiaríase dalgún dos seus compañeiros, ou de min, ou dalgún 
destes compañeiros, con dez horas de formación? Eu non. É necesario ter unha formación e 
ter un currículo suficiente, e iso foi o que se fixo no ano 2012, a expensas —repito— de todo. 
 
No ano 2017 e no ano 2021, ao que vostede facía referencia, o que se fixo foi flexibilizar as 
vías de acceso. Non só hai que facer ese curso, senón que, se  se teñen diversos títulos téc-
nicos en FP, se poida acceder por unha vía intermedia. Non só o levaba a cabo a Axencia Ga-
lega de Seguridade. Non, ademais pódeno facer as universidades, pódeno facer os concellos, 
pódeno facer as entidades acreditativas. Polo tanto, flexibilizouse, e é máis,... 
 
O señor PRESIDENTE: Grazas. 
 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DE-
PORTES (Calvo Pouso): ... de maneira gratuíta. (Aplausos.)  
 
O señor PRESIDENTE: Grazas, ten outro tuno despois. 
 
Grazas. 
 
Réplica, señora Castro. 
 
A señora CASTRO REY: Señor conselleiro, a realidade é que esa modificación normativa non 
mellorou a cousa nin funcionou. E un estudo da Fegamp recente deixa clara esta carencia, 
ao reflectir que a 1 de xullo de 2022 os concellos non dispoñen de socorrista, o 37 % das pra-
zas en piscinas municipais, o 45 % en postos de praia marítimas e o 57 % nas praias flu-
viais. 
 
E ninguén cuestiona a necesidade de formación nin ter a xente capacitada para ostentar 
estes postos, ¡só faltaría!, pero si a necesidade de complementar esta formación necesaria 
con salarios dignos e unha duración dos contratos que permita que isto sexa rendible. 

Vostede fala da competencia, señor conselleiro. ¡A Xunta nunca é competente! Mire, creo 
que unha Xunta dilixente tería que ter responsabilidade de cooperar cos concellos na obriga 
de garantir a seguridade en lugares públicos, especialmente en épocas de maior concorrencia 
de persoas como é a tempada estival. 
 
Vostedes falan en campañas publicitarias de «Galicia, destino seguro». Ao mellor sería ne-
cesario, con este panorama que temos, rotular por debaixo «sempre que non vaian a unha 
praia ou piscina coa situación que temos». E a realidade coa que nos atopamos é grave, e 
temos as mellores praias do mundo e necesitamos que tamén sexan seguras. Non poden 
vostedes botar a culpa sempre aos concellos, senón que teñen que buscar solucións, e solu-
cións urxentes porque xa chegan tarde. 
 
E non vou botarlle a vostede a culpa de todo o que se fixo durante estes anos. Sería inxusto, 
porque acaba de chegar, pero si que é verdade que agora ten a responsabilidade de solucio-
nalo. 
 
Polo tanto, mude a política do seu antecesor e actual presidente da Xunta e consensúe co 
sector unha mellora normativa que permita facer do socorrismo unha saída profesional máis 
atractiva, que, polo que estamos vendo, non fixo nin o decreto do 2012 nin as modificacións 
sucesivas do ano 2021. E, polo tanto, sobre todo, pedímoslle que tomen medidas urxentes 
para suplir o déficit existente na actualidade antes de que teñamos que lamentalo. 
 
Máis nada e moitas grazas. (Aplausos.)  
 
O señor PRESIDENTE: Grazas, señora Castro. 
 
Peche da pregunta, vicepresidente segundo e conselleiro de Presidencia, Xustiza e Deportes. 
 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DE-
PORTES (Calvo Pouso): Moitas grazas, presidente. 
 
A verdade é que a Xunta xa se corresponsabiliza, pois regulou a formación e dá clases, dá 
formación de maneira gratuíta e, ademais, ten axudas por 1,5 millóns de euros ás entidades 
locais para favorecer a contratación. Polo tanto, podemos facer algunha cousa máis, pero 
non me diga que non estamos a facer nada. 
 
Vostedes están empeñados, dende hai un par de meses, en culpar a Xunta da escaseza de 
socorristas. A día de hoxe no rexistro hai 2.000 persoas rexistradas como socorristas, cada 
ano demándanse demandan mil. Está claro que non é un problema de que non existan, como 
no caso dos médicos. É un problema de contratación. ¿E de quen é a contratación? Dos con-
cellos. ¿A Xunta axuda? Por suposto, pero terán que mirar os concellos. 
 
E di vostede que, claro, que é necesaria a formación. Mire, claro que é necesaria a formación, 
pero nesa reunión de alcaldes á que vostede facía referencia... (O señor conselleiro amosa unha 
foto.) están aquí co seu secretario xeral, o secretario xeral do Partido Socialista, e dicía algo 
así como —e leo textualmente—: «A formación non se obtén só nun curso, as persoas fanse 
expertas no mar», ¡Destino seguro! (Murmurios.) (Aplausos.) ¡Destino seguro! (Aplausos.) 
 
Claro, o Partido Socialista é capaz de dicir unha cousa e a contraria calquera día. É máis, no 
mesmo día. Aquí queixábase da formación e di que, claro, aqueles xoves que durante a etapa 
no verán que non facían outra cousa e ían de socorristas agora pois xa non poden ir. ¡Home, 
claro!, se non teñen formación, non, porque queremos un destino seguro para Galicia. Por-
que eu, cando deixo o meu fillo na praia, se hai un socorrista quero confiar en que oxalá non 

pase nada; pero, se é necesario, que teña a formación necesaria. Por iso hai que regular. Vos-
tedes o que están pedindo é que eliminemos esas 420 horas e teñamos menos. (Murmurios.) 
Si, iso é o que están pedindo, pídeo tamén aquí, pídeo tamén o seu secretario xeral. 
 
E eu creo que o que hai que ser é un pouco rigoroso. Seguramente o secretario xeral no seu 
concello, nas Pontes, o que fai é licitar o contrato e contrata unha empresa onde no prego 
de prescricións técnicas di que é necesaria a formación e, ademais, a actualización na for-
mación dos socorristas nas Pontes. E a min paréceme ben, non llo criticamos; pero non pode 
facer iso nas Pontes e vostedes dedicarse a dicir o contrario no resto dos sitios. Hai que ser 
un pouco máis coherentes e hai que ser un pouco máis rigorosos. 
 
Polo tanto, se teñen algunha iniciativa para que eses 2.000 socorristas poidan atopar ou poi-
dan ser contratados polos concellos, nós axudamos, prestámonos tamén voluntarios a través 
da Axencia Galega a facer o proceso de selección dos socorristas. Antes facíano os concellos, 
hai vinte anos, cando se refería o señor Formoso, ¿queren volver a aquel sistema? Eu creo 
que non. Foi un paso a adiante e o que hai que favorecer é que se preste un servizo de calidade 
en todas as praias. E probablemente haxa que pagar máis aos socorristas, pero iso é unha 
competencia do concello; a Xunta pon cartos para que se pague aos socorristas. 
 
Nada máis e moitas grazas. (Aplausos.) 
 
O señor PRESIDENTE: Grazas. 
 
Pregunta de dona Alexandra Fernández Gómez, do G. P. do Bloque Nacionalista Galego, 
sobre que medidas vai tomar a Xunta de Galicia como consecuencia da condena á CRTVG 
por manipulación informativa e falla de pluralidade dos medios 
 
O señor PRESIDENTE: Pregunta de dona Alexandra Fernández Gómez, do Grupo Parlamen-
tario do Bloque Nacionalista Galego. 
 
A señora FERNÁNDEZ GÓMEZ: Grazas, presidente. 
 
Boa tarde, señor Calvo. 
 
Vostede hoxe ten que confrontar e posicionarse ante unha sentenza xudicial contra a CRTVG 
durísima. E para entender a gravidade desa sentenza é importante coñecer os termos en que 
se condenou a CRTVG. 
 
O Tribunal Superior de Xustiza de Galiza sentenciou que ao traballador —que é Carlos Ji-
ménez— a dirección da CRTVT lle abriu un expediente e o sancionou como forma de repre-
salia polo feito de ter participado nos Venres Negros; é dicir, por ter participado nas 
mobilizacións de denuncia da manipulación informativa. A sentenza é demoledora e, ade-
mais, conclúe que as represalias que se tomaron contra o traballador vulneraron o seu de-
reito fundamental á liberdade de expresión e de información, e iso é o que a fai excepcional 
e histórica. Que é a primeira sentenza que recolle que se comprometeron os dereitos funda-
mentais dun traballador nos medios galegos, (Aplausos.) e aínda máis intolerable falando 
dun medio público como é a CRTVG. 
 
E vostedes son plenamente conscientes do crítico desta sentenza, e a demostración son todos 
eses esforzos que están poñendo en tratar de minimizar a súa gravidade cun argumento 
bastante trapalleiro, por certo, que é tratar de homologar este caso a outras sentenzas do 
ámbito laboral da conflitividade laboral habitual na CRTVG. Vostedes saben que non é así, 
que este é un conflito político, que é un ámbito de carácter político. Un conflito que vostedes 

cociñaron entre o Partido Popular e a dirección da CRTVG durante anos a base de manipu-
lación e de presións contra os traballadores. 
 
A secuencia foi a seguinte: o Partido Popular manipula a CRTVG para o seu servizo; os tra-
balladores maniféstanse; a dirección toma represalias contra eles, e a xustiza condena a cor-
poración por esas prácticas mafiosas. Por iso temos claro que, aínda que a sentenza aborda 
as represalias concretas contra un traballador, a súa dimensión é colectiva, porque ten que 
ver coas mobilizacións do colectivo de traballadores de Defende a galega nas que participaba 
Carlos Jiménez. Mobilizacións que, por certo, sosteñen incansablemente durante 217 sema-
nas, venres tras venres, (Aplausos.) para denunciar e para tratar de frear a súa manipulación 
informativa. (Aplausos.) 
 
E ten que ver tamén con como se toman represalias e como se tomaron represalias contra 
outros traballadores como, por exemplo, o caso de Tati Moyano. 
 
Por tanto, señor Calvo, o Goberno do Partido Popular ten que asumir responsabilidades, o 
Goberno do Partido Popular colocou aí o actual director xeral da CRTVG. Polo tanto, ¿que 
opinión lle merece que o Tribunal Superior de Xustiza de Galiza diga que a actual dirección 
está vulnerando os dereitos fundamentais dos traballadores dese ente? E, en segundo lugar, 
se vostede comprende, se vostedes entenden, a gravidade desta sentenza e da situación na 
que queda neste momento a CRTVG. 
 
Nada máis. (Aplausos.) 
 
O señor PRESIDENTE: Grazas, señora Fernández Gómez. 
 
Resposta do vicepresidente segundo e conselleiro de Presidencia, Xustiza e Deportes. 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DE-
PORTES (Calvo Pouso): Grazas, presidente. 
 
Señorías, quen dá conta sobre a actividade da CRTVG e da propia corporación, que está do-
tada dos seus mecanismos de control, tanto internos como externos —aquí temos unha co-
misión específica—, é o director xeral, que xa acudiu a este Parlamento, á Comisión de 
control, para explicar o seu traballo en numerosas ocasións e, ademais, aporta sempre todos 
os datos. 
 
Pero chama a atención o dobre raseiro do BNG —da esquerda en xeral, pero do BNG— neste 
sentido. O BNG quere aplicarlle un nivel de exixencia á CRTVG que non se aplica el mesmo. 
Porque aquí fala cunha pomposidade de histórico, do que se fixo, dereitos fundamentais... 
Bueno, pois eu dígolle que no Concello de Ponteareas hai unha sentenza do ano 2020 —non 
do ano 1999— por despedir un traballador como represalia por presentar unha demanda 
xudicial. Pero tampouco llela aplica aos seus socios. Por exemplo, no Concello de Vigo advirte 
da vulneración unha sentenza do Tribunal Superior de Xustiza de Galiza do ano 2018 sobre 
un delito de liberdade sindical dun traballador que mantiña a confrontación co concello, con 
altos cargos do concello. (Murmurios.) Polo tanto, concluímos que estes grupos... (Murmurios.) 
A ver, se me deixan falar igual... (Murmurios.) se me deixan falar... (Murmurios.) 
 
O señor PRESIDENTE: ¡Silencio, por favor! (Murmurios.) 
 
Silencio. (Murmurios.) 
 
Non, non, (Murmurios.) ao asunto quen lle manda ir ou non son eu. (Murmurios.) ¡Silencio! 
(Murmurios.) 

Non, non, perdón. (Murmurios.) Perdón, está respondendo o Goberno e é libre de responder. 
(Protestas.) (O señor Bará Torres pronuncia palabras que non se perciben.) Non, señor Bará, por 
favor, se non lle gusta a resposta é outra historia, pero o Goberno responde como considera 
oportuno. (Murmurios.) ¡Xa está! 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DE-
PORTES (Calvo Pouso): Temos que derivar que estes partidos son represores da liberdade 
de expresión dos sindicatos? Sexamos un pouco serios, señorías, ¡sexamos un pouco serios! 
 
Pero é verdade que existe esa dobre vara de medir, que a aplican vostedes en todo. Téñena 
presente en todas as intervencións dos seus voceiros, vostedes e a esquerda en xeral. Poden 
pactar, votar, sacar a foto con quen lles dea a gana... Poden aprobar a Lei Bildu, ir na can-
didatura con Bildu asociado, non teñen ningún tipo de problema. Agora si, o PP ten que pedir 
permiso para todo e perdón por todo, (Murmurios.) e ¡xa está ben! ¡Menos mal que os galegos 
xa os coñecen! (Aplausos.) 
 
Pero este novo exercicio de oportunismo do BNG é, de novo, criticar por criticar. (Protestas.) 
É verdade que xa non teñen os vellos criterios ou as vellas demandas que facían acerca da 
CRTVG. ¡Claro!, é normal que esta pregunta a faga unha deputada que non estaba no bipar-
tito, é certo, que é nova nese sentido e non ten aquela experiencia. Porque que un represen-
tante do Bloque veña falar da manipulación da TVG (Protestas.) dá a risa, señorías, ¡dá a risa! 
(Aplausos.) 
 
Agora non poden falar nin da débeda, que xa acabamos con ela, nin da estabilidade do per-
soal, que xa acabamos con ela; nin, ¡oe!, antes estaba competindo con 8 canles en aberto, 
hoxe compite con 30 canles, con varias plataformas internacionais, e seguimos sendo líderes 
en audiencia. Por iso as críticas xa non veñen por aí. 
 
O señor PRESIDENTE: Remate, por favor. 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DEPOR-
TES (Calvo Pouso): A crítica —remato— da pomposidade ten que vir porque é histórico. Pois 
non, señorías, isto non é así. 
 
O señor PRESIDENTE: Grazas. 
 
Réplica. Señora Fernández. 
 
A señora FERNÁNDEZ GÓMEZ: Señor Calvo, estou convencida de que os xornalistas, de que 
os profesionais da CRTVG están neste momento abochornados de escoitar a súa resposta. 
(Aplausos.) ¡Abochornados! (Aplausos.) 
 
Vostedes teñen moito que dicir. En primeiro lugar, vostedes teñen que posicionarse sobre 
este feito, algo gravísimo, a vulneración de dereitos fundamentais dos traballadores da 
CRTVG. Queremos saber cal é a postura do Goberno, responda, ¿cal é a postura do Goberno? 
(Aplausos.) Só teñen dúas opcións: ou se poñen do lado dos tribunais e dos traballadores 
(Aplausos.) ou se poñen do lado da dirección, das represalias e da manipulación. (Aplausos.) 
¡Escollan! (Aplausos.) 
 
E, ademais de opinión, vostedes teñen responsabilidade, porque vostedes foron quen no-
mearon o actual director xeral, os que o colocaron aí no ano 2009. Polo tanto, ante a gravi-
dade desta sentenza vostedes teñen que actuar, ten que haber un cambio xa dentro da 
CRTVG. E, ademais, mentres vostedes non o fagan van seguir sendo cómplices do que está 
pasando aí e do que está facendo o actual director xeral. (Aplausos.) 

¿Sabe o que fai o director xeral cando vén comparecer aquí? Primeiro, o que dixo foi que iso 
de que eran represalias era un panfleto sindical, e ¿saben que?, acabou sendo unha sentenza 
xudicial: (Aplausos.) represalias contra os traballadores. (Aplausos.) En segundo lugar, cando 
xa se sabía, coa sentenza do xulgado de Santiago, que se vulneraban dereitos dos traballa-
dores, ¿que fixo o director xeral? Con cartos públicos presentar un recurso —con cartos pú-
blicos— para a súa fuxida cara a adiante persoal. E despois, en terceiro lugar, cando tiña 
que asumir responsabilidades dixo que as asumiría cando a sentenza fose firme. A sentenza 
é firme e ¿que fixo?  Escapar, fuxir, non dar resposta ningunha. (Aplausos.) Por tanto, ata 
aquí chegamos, señorías do Partido Popular. (Aplausos.) 
 
Señor Calvo, ese director xeral está colocado por vostedes e ten que ser destituído, e ten que 
iniciarse xa un proceso de renovación e de substitución da actual dirección da CRTVG. (Aplau-
sos.) Si, e máis cando a actual dirección leva 11 anos sen desenvolver a actual Lei de medios, 
que é o que blindaría a pluralidade informativa dentro da CRTVG. (Aplausos.) Polo tanto, ¿que 
vai facer o Goberno? (Aplausos.) 
 
O señor PRESIDENTE: Grazas. 
 
A señora FERNÁNDEZ GÓMEZ: ¿Protexer ou renovar? 
 
Grazas, señora Fernández. Terminou o tempo. 
 
(Aplausos.) (Murmurios.) 
 
Calma, aínda estamos empezando. (Risos.) Aínda estamos coa segunda pregunta, vamos con 
calma. (Murmurios.) Xa sei que o grao é tal... (Murmurios.) 
 
Bueno, turno de peche desta pregunta. Vicepresidente segundo e conselleiro de Presidencia, 
Xustiza e Deporte. 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DE-
PORTES (Calvo Pouso): Se a pregunta vale para que o BNG empece a respectar as sentenzas, 
benvida sexa. (Risos.) (Aplausos.) Totalmente de acordo. (Aplausos.) 
 
Pero, miren, algúns partidos, señorías, dedícanse a cuestionar permanentemente o labor 
dos traballadores e eu creo que hai que respectalo porque son os que enchen día a día os 
contidos, a grella dos medios de comunicación, e fano ademais con independencia. 
 
Falaba vostede de histórica. Histórica é a purga que fixo en Radio Televisión Española estes 
anos Pedro Sánchez co seu apoio e o seu compromiso. (Protestas.) Unha purga, dende técni-
cos, xornalistas e tertulianos, sen xustificar ningunha destas decisións. (Murmurios.) E aí, 
por exemplo, UXT dicía da que foi directora durante anos, de Rosa María Mateo, (Murmurios.) 
que a levou ao peor dos escenarios posibles. Comisións Obreiras, igual. E a Audiencia Na-
cional incluso lle dixo que tiña que poñer couto aos contratos a dedo. (Murmurios.) 
 
Pero vostedes falaban de que existía...—¿como era?— unha dirección por parte... ou sexa, 
que se intentaba influír. Mire, vostede non estaba aquí do ano 2005 ao ano 2009. Non viviu 
nada, pero pregúntelles aos seus compañeiros —xa había algún que estaba no Goberno— 
ou pregunte o que pasou aquí. (Murmurios.) Naquel momento, o propio director da CRTVG 
—nomeado polo bipartito— tivo que dirixirlle unha carta a Anxo Quintana, do Bloque Na-
cionalista Galego, para denunciar as presións que recibía por parte do Bloque Nacionalista 
Galego. (Protestas.) (Murmurios.) Esta carta veu ao Parlamento e eu era o voceiro da Radio 
Televisión Galega —coñezo ben o asunto—, dicía a carta textualmente —escoite, que non 
llo contaron—: «Considero que é o meu deber informalo acerca dunha situación que entor-

pece ata límites dificilmente soportables o traballo que veñen realizando os profesionais dos 
servizos informativos da Televisión de Galicia, que afecta aos criterios de profesionalidade, 
pluralismo, equidade e independencia que debe presidir a actuación dos medios de comuni-
cación públicos». Isto dicíao o director da CRTVG —nomeado polo bipartito— acerca da 
xente do Bloque que estaba no Goberno. (Aplausos.) 
 
É máis, o señor Quintana, señoría, chegou a pedir na carta que os representantes da CRTVG 
—os periodistas que acudían ás roldas de prensa e aos actos do señor Quintana— saísen dos 
actos. (Murmurios.) E invitáronos a saír dos actos. (Murmurios.) E o propio director xeral por 
carta dille que ata nova instrución do señor Quintana non volverán acudir aos actos do BNG. 
(Murmurios.) Iso é o que facían vostedes cos medios públicos. (Aplausos.) (Murmurios.) ¡Vos-
tedes! (Aplausos.) Algúns dos que están por aí estaban daquela, (Aplausos.) estaban daquela. 
(Pronúncianse palabras que non se perciben.) Vostede era deputado e algúns estaban no Go-
berno. (Murmurios.)  
 
O señor PRESIDENTE: Silencio. 
 
Un pouco de calma, por favor. 
 
(Murmurios.) 
 
Silencio. 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DE-
PORTES (Calvo Pouso):Por tanto, que falen desa manipulación... (Murmurios.) 
 
O señor PRESIDENTE: Silencio. 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DE-
PORTES (Calvo Pouso):...a xente que por carta lle dicía ao director o que tiñan que facer... 
(Murmurios.) 
 
O señor PRESIDENTE: Silencio. 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DE-
PORTES (Calvo Pouso): ...no que se acusaban duramente... (Murmurios.) 
 
O señor PRESIDENTE: Silencio, por favor. 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DE-
PORTES (Calvo Pouso): ...e mentres o Bloque controlaba a radio, o Partido Socialista con-
trolaba a TVG... 
 
O señor PRESIDENTE: Grazas, señor Calvo. 
 
O señor VICEPRESIDENTE SEGUNDO E CONSELLEIRO DE PRESIDENCIA XUSTIZA E DE-
PORTES (Calvo Pouso): ¡É unha vergoña, señorías! 
 
O señor PRESIDENTE: Grazas. Terminou o tempo. 
 
(O señor Calvo Pouso pronuncia palabras que non se perciben.) 
 
Grazas. Terminou o tempo. 
 
(Aplausos prolongados.) 

Pregunta de dona Mercedes Queixas Zas e dous deputados/as máis, do G. P. do Bloque Na-
cionalista Galego, sobre as medidas de protección previstas pola Xunta de Galicia para o 
espazo natural das Brañas do Deo nos concellos de Aranga, Oza-Cesuras e Curtis 
 
O señor PRESIDENTE: Pregunta de dona Mercedes Queixas, do Grupo Parlamentario do Blo-
que Nacionalista Galego. 
 
A señora QUEIXAS ZAS: Grazas, presidente. 
 
Señora conselleira, din que unha imaxe vale máis que mil palabras. E eu, como teño moi 
pouco tempo, voume apoiar en tres imaxes (A señora Queixas amosa unha imaxe á Cámara.). 
Esta é a primeira imaxe, a primeira fotografía, que pretende traer aquí unha moi pequena 
parte do que vén sendo a área conservada das Brañas do Deo. Un conxunto de zonas húmidas 
de máis de 3.300 hectáreas que están situadas entre os concellos de Curtis, Aranga e Oza-
Cesuras. Sabe vostede perfectamente que este é un dos sistemas hidroturbófilos únicos de 
Galiza, unha auténtica depuradora natural, un eficaz sumidoiro de carbono, un corredor eco-
lóxico considerado como un hábitat prioritario da biodiversidade, unha reserva hídrica para 
o conxunto da comarca das Mariñas e, ademais, tamén un muro de contención e unha pro-
tección natural contra as inundacións que, en demasiadas ocasións, vemos na área de Be-
tanzos. 
 
O inventario de humidais de Galiza xa no ano 2003 recollía aquí até 40 zonas húmidas nas 
Brañas do Deo que debían, ademais, ser obxecto dun plan de protección, conservación e se-
guimento por parte da Xunta de Galiza. Mais ¿que é o que está a acontecer nas Brañas do 
Deo? Esta é a segunda imaxe (A señora Queixas amosa unha imaxe á Cámara.) que nolo empeza 
a explicar perfectamente. Aquí vemos como este patrimonio de incalculable valor ambiental 
leva anos sendo sometido á degradación continuada e tamén ao espolio, entregado ao be-
neficio privado. Primeiro, permitindo reiteradamente a plantación de eucaliptos no corazón, 
no núcleo, da Reserva da Biosfera; e, agora, gardando un sepulcral silencio por parte da 
Xunta ante o que quere ser unha tramitación fraudulenta de até 6 parques eólicos que, desde 
logo, de iren adiante, agravarían o atentado ecolóxico, a agresión patrimonial arqueolóxica, 
á necrópole megalítica que está recoñecida e protexida nesta área, tamén aos restos da torre 
Teodomiro, declarada BIC, que xa trouxemos a esta Cámara. Ademais de, por suposto, co-
rromper as formas de vida e do traballo en diferentes explotacións agrícolas e gandeiras, 
que actúan sempre dunha forma sostíbel cun medio que sabe que é de especial protección. 
 
E agora imos coa última fotografía, a máis recente, de hai moi pouquiñas semanas —que 
agradezo que a mire, señora conselleira—. (A señora Queixas amosa unha imaxe á Cámara.) 
Esta é a foto que representa o máximo expoñente da degradación tolerada polo Partido Po-
pular, conivente, co carimbo da Xunta de Galiza. Unha recentísima corta de eucaliptos na 
braña de Portomoeiro, unha abertura en canal da braña para sangrala con rozas profundas, 
é dicir, para secala, para o seu sangrado. E unha nova, novísima e recentísima plantación 
ilegal de eucaliptos que afectou de forma importante as mámoas que habitan esta zona, unha 
zona de especial protección —así recoñecida— e que, ademais, a denuncias tramitadas á 
consellería por parte da veciñanza, esta confirmoulles que efectivamente non se cumpriran 
as normas de protección patrimonial. 
 
O señor PRESIDENTE: Grazas, señora Queixas. 
 
A señora QUEIXAS ZAS: Ante a magnitude dos feitos..., 
 
O señor PRESIDENTE: Grazas. 
 
A señora QUEIXAS ZAS: ...preguntamos... 

O señor PRESIDENTE: Grazas. Ela xa coñece a pregunta. 
 
Grazas. 
 
(A señora Queixas Zas pronuncia palabras que non se perciben.) (Aplausos.) 
 
O señor PRESIDENTE: Grazas. 
 
Non, isto é para todos igual. 
 
Resposta da conselleira de Medio Ambiente, Territorio e Vivenda. 
 
A señora CONSELLEIRA DE MEDIO AMBIENTE, TERRITORIO E VIVENDA (Vázquez Mejuto): 
Moitas grazas, presidente. 
 
Señora Queixas, sabe vostede que, igual que me trae vostede esas fotografías, eu tamén lle 
podo dicir que todo o que fai a Xunta de Galicia é público, e hai visores, e todo o mundo os 
pode consultar. (A señora conselleira amosa un folio á Cámara.) E sabe perfectamente que es-
tamos nunhas brañas onde se di o que está e o que non está permitido por parte da Xunta 
de Galicia. 
 
Sabe vostede, ademais, que o 42 % do territorio en Galicia está amparado baixo algunha fi-
gura de protección. E, por suposto, claro que sabemos dende a Xunta e somos coñecedores 
da relevancia natural que ten o enclave das Brañas do Deo, situado entre os concellos de 
Aranga, Curtis e Oza-Cesuras. Un espazo natural no que se combinan, efectivamente, os hu-
midais, e así están recoñecidos estes humidais e forma parte dunha reserva, é a Reserva da 
Biosfera das Mariñas coruñesas e Terras do Mandeo. E no que estaban presentes hábitats de 
interese comunitario como son os brezais húmidos atlánticos, de zonas tempadas, de Erica 
Ciliaris ou Erica Tetralis, os prados con molinias ou mires de transición. Efectivamente, iso 
está recollido e iso está amparado. 
 
Por esa mesma razón, nesta zona, por parte da Xunta de Galicia, por parte da Consellería 
de Medio Ambiente, endexamais se permitirá a instalación de ningún proxecto empresarial. 
E se vostedes o que queren é enredar e dicir se vai saír algún eólico nesta zona, a resposta 
xa lle digo eu que é non. Primeiro, porque está fóra de ADE; en segundo lugar, porque é 
unha zona de turbeiras e hai humidais; e, en terceiro lugar, porque sería inviable, sería ina-
sumible. 
 
Polo tanto, estean vostedes tranquilos, porque non vai haber ningún eólico neses humidais. 
E por iso lle traio os visores correspondentes, porque aí, tanto as empresas coma nós, e cal-
quera grupo político, pode facer as observacións necesarias e, polo tanto, non enganar a 
xente e dicirlle de primeira man que é o que se permite e o que non se permite. 
 
Polo tanto, saiban vostedes que calquera tipo, calquera proxecto industrial, calquera eólico 
nesta zona, o informe sería negativo, igual que calquera outra actividade que sexa incom-
patible con estas zonas de protección. 
 
Polo tanto, este espazo natural está blindado e a Xunta de Galicia, ademais, está traballando 
para dotar dunha maior protección este enclave natural. E facémolo a través da  realización 
de estudos relativos á determinación, presenza e localización, así como identificación, dos 
tipos de hábitats. Hai algúns recollidos, pero séguese afondando nos diferentes estudos. 
 
Estanse finalizando outros, ademais, que son complementarios para o estado de conserva-
ción e relación de medidas... (Aplausos.) 

O señor PRESIDENTE: Grazas, conselleira. 
 
Terminou o tempo. 
 
Grazas. 
 
Réplica, señora Queixas. 
 
A señora QUEIXAS ZAS: Está moi ben, señora conselleira, que vostede reafirme, intensifique, 
a miña información sobre o alto valor desta área. Mais non me respondeu a miña pregunta: 
¿está vostede comprometida, realmente, coa conservación dos humidais, dos máis de corenta 
humidais, das zonas húmidas, tan importantes neste momento, das Brañas do Deo, cando 
non están incorporadas pola Xunta de Galiza ao Rexistro de humidais? (Aplausos.) Dígalle 
iso á sociedade galega, por favor. ¿Ou é que vostede está máis comprometida, á vista dos 
feitos, que a veciñanza da zona e nós tamén comprobamos, cun empresario especulador que, 
reiteradamente, intenta ocupar estes espazos, con intereses absolutamente alleos a respecto 
do medio ambiente? (Aplausos.)  ¿Ou está máis comprometida con este particular que tan re-
centemente acaba de facer unha plantación ilegal, agredindo unha zona de alto valor ar-
queolóxico, como figura, efectivamente, neses mapas que vostede di, como é o mapa de 
aproveitamentos forestais da Xunta? ¿Está comprometida con isto ou está máis comprome-
tida coa súa excompañeira de escano, a señora Beatriz Mato, (Aplausos.) antes conselleira de 
Medio Ambiente, agora conselleira de Greenalia, que está tan interesada para espoliar para 
o aproveitamento eólico as Brañas do Deo? (Aplausos.) Porque nin ela antes, nin vostede 
agora, as dúas como conselleiras de Medio Ambiente, en trece anos de goberno ininterrom-
pido con maioría absoluta do Partido Popular, fixeron nada por protexer, por incluír esta 
zona das Brañas do Deo, como estaba suxerido, na Rede Natura, converténdoas (Aplausos.), 
deliberadamente, nunha zona de especial desprotección e unha porta aberta con alfombra 
vermella á especulación privada. 
 
A próxima foto que está pendente de ver depende totalmente de nós. Estamos nun contexto 
de máxima alerta de cambio climático, onde a auga vai ser un ben esencial e onde a seca sa-
bemos que é unha grave ameaza para todos e para todas. A sociedade da Mariña está er-
guendo a súa voz na loita pola dignidade e pola conservación da biodiversidade da terra. E 
sabe que o BNG sempre vai estar onde ela, ao seu pé. Non nos veñan contar contos... (Aplau-
sos.) 
 
O señor PRESIDENTE:  Señora Queixas, grazas, terminou o tempo. 
 
Grazas. 
 
(A señora Queixas Zas pronuncia palabras que non se perciben.) 
 
Peche da pregunta, conselleira de Medio Ambienta, Territorio e Vivenda. 
 
A señora CONSELLEIRA DE MEDIO AMBIENTE, TERRITORIO E VIVENDA (Vázquez Mejuto): 
Grazas, presidente. 
 
A verdade é que non sei se vocalizo mal ou se vostede non me entende ben. Pero deille a 
coñecer os visores, os visores, os visores, que son públicos, e onde se ve perfectamente a 
protección ou non protección. O que non lle vou permitir a vostede, señora Queixas, é que 
me diga que eu estou en conivencia con ningún propietario de ningún terreo nin con nin-
gún empresario. (Aplausos.) Iso non llo vou permitir. Cre o lambón que todo o mundo é da 
súa mesma condición, e xa sabe que cambiei o cualificativo para que ninguén se sinta 
aludido. 

Dito isto, vostede sabe, igual que sabemos nós, o que fan vostedes e o que facemos nós. Nós 
somos claros e transparentes. Igual que hai o visor, nós o que pedimos son avaliacións am-
bientais, ordinarias, para todos os eólicos, ¿e que fixeron vostedes, señora Queixas? ¿Que fi-
xeron vostedes, con data 28 de abril, no Congreso dos Deputados? Pois ser submisos de Pedro 
Sánchez e, polo tanto, dicir que os eólicos non había que expoñelos publicamente (Aplausos.), 
que tiña que ser unha tramitación exprés de dez días e que non tiñan que ter informes secto-
riais. Iso é a realidade, e mañá mesmo vostedes, no Parlamento, entón, bótanse para atrás e 
van pedir no Congreso a retirada deses dous artigos polémicos que vostedes mesmos votaron 
a favor. ¿E sabe por que? Porque os descubrimos, porque vostedes din unha cousa aquí, outra 
nos concellos e outra distinta dina vostedes no Parlamento. (Aplausos.) Esa é a realidade. 
 
É máis, vostedes con esa votación eximen todos os eólicos de menos de 75 megavatios desa 
tramitación ambiental. Nós seguimos na mesma liña e, polo tanto, aquilo que non exixe o 
Goberno central si que o está exixindo Galicia, que é a tramitación ambiental ordinaria, 
aquela que fai posible (Aplausos.) que a cidadanía teña toda a información e que, polo tanto, 
estea tranquila, e os veciños da zona poden estar tranquilos porque non se vai instalar nin-
gún eólico nos humidais e nesta braña. Esa é a realidade, non é outra, señora Queixas. 
 
Polo tanto, o que sementan vostedes é a dúbida, é o temor, o que están é alentando as si-
tuacións, pero ao final o resultado é ¿ten vostede algún informe favorable da Consellería de 
Medio Ambiente en relación a eólicos que estean nos humidais? ¿Téñeno vostedes? Porque 
se o teñen ensíneno aquí. 
 
Polo tanto, deixémonos de enredar... (Aplausos.)   
 
O señor PRESIDENTE: Grazas, conselleira. 
 
Terminou o tempo. 
 
Grazas. 
 
Por favor, que alguén localice o conselleiro de Cultura. 
 
(Pausa.) 
 
Pregunta de dona Noa Susana Díaz Varela e dona Noelia Otero Lago, do G. P.  dos Socialistas de 
Galicia, sobre as inspeccións e o seguimento da prestación do servizo de transporte escolar 
 
A señora DÍAZ VARELA: Boa tarde, señor conselleiro. 
 
Pese ao que seguramente hoxe nos vai contestar aquí, a realidade é que a prestación do ser-
vizo de transporte escolar en toda Galicia está a ser caótica dende que se adxudicou o novo 
contrato. Por certo, o que dicimos hoxe non é invención do Grupo Socialista, senón a cons-
tatación duns feitos que denuncian as familias, a Confederación de Anpa galegas e as propias 
direccións dos centros educativos. Repito, en toda Galicia. 
 
Pero hoxe imos poñer un exemplo concreto e moi gráfico, pola diversa casuística que se dá 
nun so concello, para ver se atopamos algunha resposta. Mire, no concello de Teo —vostede 
sabe ben que está moi próximo aquí, a Compostela— temos o IES de Cacheiras, cun pésimo 
servizo de transporte escolar, en concreto coa ruta de Lampai, que chega a recoller as esco-
lares e os escolares con corenta minutos de atraso. 
 
Para resolver este problema, a empresa, de vez en cando, envía un servizo de VTC, en vez 
dun autobús, como é preceptivo, vostede o sabe ben. E ¡ollo!, ademais, que esta situación xa 

se producía hai tempo, e a Xunta de Galicia no seu día advertía de que, unha vez que se ad-
xudicase o novo contrato, todo se ía solucionar. Mais, lonxe de solucionarse, a situación é 
cada vez máis insostible. Nada se fixo, vostedes nada fixeron. 
 
Xa non sei Igrexa de Calo, tamén en Teo, onde, curiosamente, cada luns —e isto é unha cu-
riosidade—os autobuses das liñas 1 e 3 esquecen ir recoller os 80 nenos e nenas que fan uso 
dese servizo. Os luns, 80 nenos e nenas que quedan na rúa, provocando que sexan as familias 
quen o teñan que facer, botando por terra o principal obxectivo deste servizo como é a con-
ciliación da vida laboral e familiar. 
 
¿E que pasa no terceiro centro educativo de Teo, o CEIP plurilingüe da Ramallosa? Bueno, 
pois que, a pesar de que, segundo o contrato, deberían ir alí tres autobuses, só envían dous. 
Non sabemos moi ben que será o que fan co terceiro, podemos facer algunha aposta se tal. 
 
E, bueno, tamén poñendo outro caso, saíndo xa de Teo pero tamén moi preto de Compostela, 
atopamos outro caso, neste caso demencial. O pasado 16 de maio —vostede sábeo ben— os 
nenos e nenas do colexio da Baña quedaron tirados nas súas paradas agardando por uns au-
tobuses que nunca chegaron. Falamos de decenas de menores que quedaron ese día sen xor-
nada escolar porque o servizo de transporte público non chegou. Pero tamén de moitas 
familias que ese día se viron prexudicadas nos seus traballos por ter que marchar para a 
casa a coidar dos seus fillos e fillas. 
 
Para o Goberno galego —que xa nos contestou— este foi un caso puntual que seica non se 
vai volver repetir. Pero o certo é que, detrás de cada un deses casos puntuais, señor conse-
lleiro, hai familias que precisan conciliar e nenos e nenas con dereito a asistir ás clases. O 
transporte escolar é de máxima importancia para toda a poboación, sobre todo no ámbito 
rural, debido ás distancia que as familias teñen que percorrer ata o centro escolar máis pró-
ximo. É por iso que a maior parte da comunidade escolar emprega este servizo público, que 
debería funcionar escrupulosamente. 
 
Por todo isto, nós o que queremos preguntarlle é se vostedes realizan algún tipo de inspec-
ción e seguimento da prestación do servizo de transporte escolar en Galicia. 
 
Nada máis. Grazas. (Aplausos.) 
 
O señor PRESIDENTE: Grazas, señora Díaz. 
 
Resposta do conselleiro de Cultura, Educación, Formación Profesional e Universidades, don 
Román Rodríguez González. 
 
O señor CONSELLEIRO DE CULTURA, EDUCACIÓN, FORMACIÓN PROFESIONAL E UNIVER-
SIDADES (Rodríguez González): Moitas grazas, señor presidente. 
 
Pido desculpas, estaba na sala do lado tomando un café. (Murmurios.) (Risos.) Tamén é bo 
tomar un café a esta hora, pido desculpas ás súas señorías por este atraso de, aproximada-
mente, dez ou quince segundos. 
 
En todo caso, quero contextualizar o que está plantexando a señora Díaz para que nos dea-
mos conta, realmente, do que estamos falando. 
 
Galicia é a comunidade autónoma que ten a maior rede de transporte escolar de España. Nós 
temos, aproximadamente, o cinco e pico por cento dos estudantes do conxunto de España e 
temos, practicamente, o 22 % de alumnos transportados. É un servizo tradicional en Galicia, 
que ten unha grandísima importancia, fundamentalmente, como ben dixo vostede, nas 

XI lexislatura. Serie Pleno. Número 90. 13 de xullo de 2022 DIARIO DE SESIÓNS DO PARLAMENTO DE GALICIA

86

C
S

V
: B

O
P

G
D

S
P

G
-w

I5
R

V
18

H
v-

4
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-wI5RV18Hv-4


zonas rurais, porque significa achegar os alumnos aos centros educativos. É tremendamente 
importante, é un servizo educativo complementario, cun enorme custo para a Administra-
ción autonómica —máis de 100 millóns de euros para o conxunto da Administración auto-
nómica— e que mobiliza —dígoo para contextualizar— aproximadamente a 82.000 
estudantes todos os días, que todos os días se levantan, van á súa parada, cólleos os autobús, 
lévaos ao colexio, recólleos, vólveos deixar na parada e volven ás súas casas. É dicir, estamos 
a falar dun servizo que funciona cun nivel, creo, de eficiencia e eficacia tremendamente no-
table. Por non dicir os alumnos de educación especial, para os que se fai un contrato espe-
cífico. Moi poucas comunidades autónomas o teñen —as socialistas creo que moi poucas— 
para os alumnos de necesidades educativas especiais. 
 
Neste contexto, a Xunta ten segmentado o servizo: o 50 %, aproximadamente, mobilidade, 
uso compartido; o 50 % —en concreto, o 47 %—, a Consellería de Educación. 
 
Ben, vostede fala, tanto na parte escrita como na parte oral, de caos, e magnifica a palabra 
caos, e di que hai problemas por toda Galicia, di que nada fixemos... E, realmente, señora 
Díaz, eu creo que hai algúns pecados —aínda que sexan laicos— como o pecado de exaxe-
ración, ou o pecado de desproporción, e iso en política fai perder credibilidade. E creo que 
vostede peca absolutamente de desproporción e peca de exaxeración. Porque, mire, esta con-
sellería xestiona exactamente 424 centros educativos, ¡424!, e ten a xestión fragmentada en 
57 lotes. Deses lotes, efectivamente, no lote 6, que dá servizo e cobertura aos centros da área 
xeográfica periférica de Santiago, como vostede coñece moi ben, houbo algún tipo de inci-
dencia. Pero non é que non se fixera nada, é que, nada máis coñecer as incidencias da man 
dos directores, abríronse os expedientes correspondentes. A vostede, ademais de facela pecar 
de exaxeración ou de imprudencia, non lle contaron toda a información. Abríronse os expe-
dientes correspondentes e estase traballando por parte dos servizos de inspección para co-
rrixir as incidencias. Vostede dirá que como pode haber unha incidencia nun servizo 
público,... mire, teña en conta vostede a entidade, o volume e a dimensión... 
 
O señor PRESIDENTE: Grazas. 
 
(O señor Rodríguez González pronuncia palabras que non se perciben.) 
 
Grazas, conselleiro. Ten outro turno despois. 
 
(O señor Rodríguez González pronuncia palabras que non se perciben.) 
 
Grazas. Despois. Prosiga despois. 
 
(O señor Rodríguez González pronuncia palabras que non se perciben.) 
 
Non, non, non, despois, se non isto váisenos das mans. 
 
(Aplausos.) 
 
Réplica. Señora Díaz Varela. 
 
A señora DÍAZ VARELA: Si, señor conselleiro, mire, mal que lle pese, estes dous casos ex-
postos na miña primeira intervención repítense ao longo de toda a xeografía galega, de toda. 
Temos presentadas un sinfín de iniciativas neste Parlamento deste curso escolar e tamén 
ao longo do tempo. 
 
E ao Grupo Socialista non só nos preocupa, ademais, que nenos e nenas perdan tempo das 
súas clases, coa afectación que supón na súa ensinanza e tamén na da organización do curso 

para o profesorado. Tamén nos preocupa, e moito, a inseguridade constante que provoca 
nas familias afectadas por eses atrasos continuos ou por non estar dispostas a que os seus 
fillos e fillas teñan que agardar na rúa porque chegan moito antes aos centros escolares do 
seu horario de apertura. 
 
Dende o coche oficial, señor conselleiro, é moi doado tomar decisións, pero pregámoslle que, 
por un momento, se poña na pel dunha soa desas familias que, por un mal funcionamento 
do servizo público, ve perigar o seu posto de traballo, como así, ademais, nos comentaron 
recentemente familias da Baña ou de Teo, pero tamén de moitos outros lugares do país. Por-
que —repítollo— detrás de cada un deses casos puntuais —vostede acaba de falar de inci-
dencias— hai unha familia que precisa conciliar, ben por razóns laborais ou ben por razóns 
de coidados. ¿Pensaron niso nalgún momento? Non o pensaron. 
 
¿Consideran aceptable que nenos e nenas cheguen en numerosas ocasións tarde á clase ou 
que teñan que agardar máis de media hora a que chegue o seu autobús? ¿Pensan que o actual 
servizo de transporte escolar cumpre realmente coa súa función facilitadora da conciliación 
das familias? Claramente, non. Dende aquí, nós o que lle pregamos é que aproveiten o verán 
para traballar de verdade, para elaborar un estudo de necesidades, corrixir todas estas dis-
funcionalidades xa denunciadas. Algo que pasa, por suposto, por vixiar que as empresas 
concesionarias cumpran escrupulosamente os pregos do contrato para que o vindeiro curso 
escolar na pública, señor conselleiro, na educación pública, se ofreza en condicións dignas 
para os nenos e nenas, para o profesorado e tamén para as familias. Son vostedes, final-
mente, os responsables últimos pero tamén os primeiros. 
 
Nada máis. Grazas. (Aplausos.) 
 
O señor PRESIDENTE: Grazas, señora Díaz. 
 
Peche. Conselleiro de Cultura, Educación, Formación Profesional e Universidades. 
 
O señor CONSELLEIRO DE CULTURA, EDUCACIÓN, FORMACIÓN PROFESIONAL E UNIVER-
SIDADES (Rodríguez González): Señora deputada, ao pecado de exaxeración e ao de des-
proporción súmaselle o pecado de reincidencia. 
 
Vostede fala de que toda a xeografía galega está nun caos xerado polo transporte escolar, e 
eu, a verdade, pódolle dicir que se cambiaron o 50 % dos contratos durante este curso, e eu 
creo que vostede non se enterou, porque estamos dando servizo a 424 centros educativos 
con 47 lotes concretos. Obviamente, hai un proceso de adaptación. 
 
Pero, mire, todo o seu caos redúcese a 16 expedientes específicos, que, obviamente, nos doen. 
Por suposto que nos doe que haxa un problema, que non chegue o autobús, que se atrase... 
¿como non nos vai doer? ¿Ou a vostede parécelle que nós somos aquí como robots? Claro 
que nos doe e nos preocupamos. E por iso, cando temos a información, actuamos, abrimos 
os expedientes correspondentes e facémolo. Pero exaxerar e intentar converter unha cues-
tión concreta nunha causa xeral, e intentar trasladar unha especie, pola súa parte, de desidia 
por parte da Administración autonómica a respecto deste servizo —insisto— é un pecado 
de reincidencia. E iso faille perder credibilidade, absolutamente faille perder credibilidade 
porque ninguén vai crer que dun caso concreto se intente facer unha causa xeral. 
 
Mire, todos os días máis de 80.000 nenos levántanse, van á parada, o autobús cólleos, lévaos 
ao colexio, saen do colexio, van á parada e van ás súas casas. ¿Que houbo un atraso un día, 
ou dous... (Pronúncianse palabras que non se perciben.) ou tres...? (Pronúncianse palabras que non 
se perciben.) Outra cousa é que a Administración fixera oídos xordos, pero a Administración 
educativa abriu os expedientes específicos e concretos. 

Xa lle digo, no caso concreto de toda Galicia, ese enorme caos, en toda Galicia, 16, e todos 
corrixidos, señora Díaz, todos, todos corrixidos. O que pasa é que vostede fala —perdóeme— 
como os vellos músicos, toca de oídas, e ao tocar de oídas ás veces desafínanse as notas e 
faise mal. (Murmurios.) Hai algúns músicos de oídas moi bos, (Murmurios.) algúns músicos 
de oídas moi bos, e non me refiro a ninguén, incluso a algúns desta Cámara —que non o 
sei—. (Pronúncianse palabras que non se perciben.) Hai algúns músicos de oídas fantásticos 
pero, por favor, mire, a exaxeración, a desproporción... (Pronúncianse palabras que non se per-
ciben.) e a reincidencia son pecados laicos que a deixan quedar en mal lugar, señora Díaz. 
Pense vostede, pregunte hoxe que pasa neses centros, pregunte hoxe se a Administración 
educativa actuou ou non neses centros, (Murmurios.) e pregunte se se tomaron as medidas 
disciplinarias ou non nese centro. (Murmurios.) E, a partir de aí, vostede ten que entender —
e eu son o primeiro en dicilo— que un servizo tan potente, tan sólido, que leva décadas fun-
cionando, como o transporte escolar, que se cambiaron os contratos, que un autobús chegue 
un día tarde... (Protestas.) bueno, que chegue dous días tarde, vale, a cuestión é arranxalo e 
abrir os expedientes correspondentes. 
 
O señor PRESIDENTE: Grazas, conselleiro. 
 
(O señor Rodríguez González pronuncia palabras que non se perciben.) 
 
Entendido. Grazas. 
 
(Aplausos.) 
 
Pregunta de dona Noelia Otero Lago e dona Noa Susana Díaz Varela, do G. P. dos Socialistas 
de Galicia, sobre a educación afectivo-sexual nos centros educativos co fin de previr abusos 
e violencia 
 
O señor PRESIDENTE: Pregunta de dona Noelia Otero, do Grupo Parlamentario Socialista. 
 
A señora OTERO LAGO: Moi boas tardes. 
 
Non sei se me vai contestar o conselleiro de Educación ou, como está tamén a conselleira de 
Igualdade... pois gustaríame sabelo. (Pronúncianse palabras que non se perciben.) —É un ca-
chondeo todo aquí, pois si que estamos para chistes...— 
 
Ben, as agresións e as violacións grupais non deixan de aumentar. Nos últimos tempos mesmo 
coñeciamos casos nos que as menores eran as vítimas. Estamos a falar dun aumento —dici-
mos— de violacións, de abusos sexuais, dirixidos cara ás mulleres fundamentalmente. Tamén 
coñeciamos, por exemplo, hai poucos días unha nova terrible, unha redada das forzas e corpos 
de seguridade nunha operación contra a trata e a explotación sexual, que entraban nunha vi-
venda onde había entre os clientes menores de entre 14 e 16 anos. Absolutamente terrible. 
 
Asistimos a condutas machistas, a casos de acoso en distintos tipos, nas escolas, delitos, 
como estamos a ver, en que aumenta o odio LGBTIfóbico... A propia valedora do pobo, onte, 
na presentación da súa memoria anual neste Parlamento, daba conta dalgún deles. Hai ab-
soluta coincidencia en que un dos factores fundamentais neste tipo de condutas violentas o 
atopamos na falta de educación afectivo-sexual, que foi substituída pola pornografía, por-
nografía accesible a calquera a través das redes sociais e da internet. 
 
A educación sexual é unha materia pendente nos colexios, nos institutos. Esa é unha afir-
mación na que conclúen distintas e prestixiosas investigacións e estudos: a pornografía, 
consumida, como mínimo, dende os 13 anos, ou incluso antes, na maior parte dos casos é a 
única fonte de información para iniciarse no sexo. 

Por falar de datos e estudos máis próximos, segundo o último estudo sobre a educación e há-
bitos sexuais en adolescentes galegos, abúndase nesta radiografía e na necesidade de arranxar 
estas eivas dende o ámbito educativo. O estudo reflicte situacións de relacións sexuais sen 
consentimento, de risco; o 75 % das e dos enquisados aseguran que se informaron sobre a 
sexualidade a través da amizades e de internet; o 24 % aseguraba que a información sobre o 
sexo no instituto é absolutamente nula, e xa non falemos nos colexios; e máis do 50 % ase-
guraba que é moi escasa. Así tamén o teñen manifestado dende a comunidade docente. 
 
A Organización Mundial da Saúde, a ONU e UNICEF defenden a necesidade de que o alum-
nado reciba educación afectivo-sexual nos centros educativos, con contidos axeitados a cada 
tramo de idade. Porque este tipo de formación é a base para lograr a igualdade social e de 
xénero e forma parte, ademais, dos obxectivos de desenvolvemento sostible. A educación 
afectivo-sexual senta as bases para unha nenez saudable, promove, ademais, e prové os 
nenos e as nenas dunha contorna segura para aprender acerca da seguridade, a prevención 
do abuso sexual e como reportalo tamén. 
 
E aínda que se poida botar man de especialistas externas e externos, cómpre impulsar que 
as propias e os propios docentes dos centros educativos conten con formación especializada 
e sexan actrices e actores chave na educación tamén sexual, e remarcamos esta palabra, 
«educación». Ante os feitos, os estudos, as investigacións... 
 
O señor PRESIDENTE: Grazas. 
 
A señora OTERO LAGO: ...diciamos tamén da Universidade... (Aplausos.) 
 
O señor PRESIDENTE: Grazas, señora Otero. 
 
Resposta do conselleiro de Cultura, Educación, Formación Profesional e Universidades, don 
Román Rodríguez González. 
 
O señor CONSELLEIRO DE CULTURA, EDUCACIÓN, FORMACIÓN PROFESIONAL E UNIVER-
SIDADES (Rodríguez González): Moitas grazas, señor presidente. 
 
Señora Otero, este asunto para o Goberno galego non é ningún chiste e, efectivamente, aquí 
está a conselleira de Igualdade e aquí está o conselleiro de Educación; e eu podo falar por ela 
e ela pode falar por min, cousa que ao PSOE non lle pasa. (Aplausos.) Non hai nada máis que 
ver os seus socios en Madrid o que fan, (Aplausos.) ou tamén —perdoádeme aquí, señores 
do PSOE— (Murmurios.) o que lles fan os seus amigos do Bloque. (Pronúncianse palabras que 
non se perciben.) O que lles fan os seus amigos do PSOE, que renegan de vostedes absoluta-
mente. (Murmurios.) (Aplausos.) Co cal, neste Goberno, que é un Goberno solidario, (Murmu-
rios.) eu podo falar pola conselleira de Igualdade e a conselleira de Igualdade pode falar por 
min, non teña a menor dúbida. (Murmurios.) (Pronúncianse palabras que non se perciben.) 
 
E se vostede pregunta quen vai falar... (Murmurios.) 
 
O señor PRESIDENTE: Silencio. 
 
O señor CONSELLEIRO DE CULTURA, EDUCACIÓN, FORMACIÓN PROFESIONAL E UNIVER-
SIDADES (Rodríguez González): ...¡oia!, vostede debería saber que vai falar o conselleiro de 
Educación... (Murmurios.) 
 
O señor PRESIDENTE: Silencio, por favor. (Murmurios.) 
 
Silencio. (Pronúncianse palabras que non se perciben.) 

É un tema serio. Por favor, está respondendo o conselleiro. (Murmurios.) 
 
Silencio. (O señor Torrado Quintela pronuncia palabras que non se perciben.) 
 
Señor Torrado, por favor, Silencio. (Murmurios.) 
 
Conselleiro, prosiga. 
 
O señor CONSELLEIRO DE CULTURA, EDUCACIÓN, FORMACIÓN PROFESIONAL E UNIVER-
SIDADES (Rodríguez González): ¡Home!, voulle dicir que hai un mellor refrán que di que 
«non hai dous sen tres», e a verdade é que é realmente curioso que vostedes pregunten 
isto en sede parlamentaria, no Pleno, porque debían saber o que lles imos responder, e de-
berían sabelo porque por escrito lles respondemos. (Murmurios.) Sempre se queixan de que 
non respondemos por escrito á oposición, (Murmurios.) respondémoslle por escrito a esta 
pregunta... (Murmurios.) 
 
O señor PRESIDENTE: Silencio. 
 
O señor CONSELLEIRO DE CULTURA, EDUCACIÓN, FORMACIÓN PROFESIONAL E UNIVER-
SIDADES (Rodríguez González): ...e respondémoslle hai non moito tempo na Comisión 4ª. 
E creo que, efectivamente, aquí compartimos a preocupación. Hai un problema social, co-
lectivo, non cabe a menor dúbida, todos o entendemos  así. Agora, o que non entendemos é 
como o Partido Socialista parece que intenta ter a etiqueta única neste asunto e intentar po-
ñerlle unha etiqueta diferente a quen non son do Partido Socialista. Porque, claro, unha 
cousa é que lle gusten as nosas respostas ou non, ou que coñeza o que facemos ou non; a 
súa preocupación non é sincera, non hai sinceridade no seu plantexamento, non existe sin-
ceridade porque xa sabe... (Murmurios.) por escrito e oralmente... (Murmurios.) 
 
O señor PRESIDENTE: Silencio. 
 
O señor CONSELLEIRO DE CULTURA, EDUCACIÓN, FORMACIÓN PROFESIONAL E UNIVER-
SIDADES (Rodríguez González): ...o que lles dixemos. 
 
E vostede entende que os problemas, un problema social tan complexo e tan difícil, tan duro 
coma este, se arranxa só na escola, e non é certo. Este é un tema ao que hai que darlle unha 
perspectiva integral, nos medios de comunicación, a nivel sanitario, a nivel social e a nivel 
educativo. (Pronúncianse palabras que non se perciben.) ¡Por suposto! Vouno dicir agora, déi-
xeme tempo, (Murmurios.) que despois non me dá o presidente tempo. (Risos.) (Murmurios.) 
E a nivel educativo, por suposto. 
 
Mire, os informes PISA din que Galicia é a comunidade autónoma máis respectuosa coa 
igualdade de xénero de España, ese é un dato obxectivo. Dato obxectivo, a existencia de pro-
tocolos do sistema educativo dende o ano 2017 para unha guía de identidade sexual dixital 
e outro para protocolos para garantir a igualdade de xénero. Outro dato obxectivo, 630 cen-
tros educativos fan proxectos e accións concretas ao amparo do Plan Proxecta. Outro dato 
educativo: falaba vostede da formación do profesorado, ¡fundamental, a formación do pro-
fesorado! Temos un compromiso firme: 2.800 actividades nos últimos anos, 23.000 docentes 
formados en diferentes cursos vencellados á igualdade de xénero. 
 
O señor PRESIDENTE: Grazas. 
 
O señor CONSELLEIRO DE CULTURA, EDUCACIÓN, FORMACIÓN PROFESIONAL E UNIVER-
SIDADES (Rodríguez González): Esta é a realidade..., 
 
O señor PRESIDENTE: Grazas, conselleiro. 

O señor CONSELLEIRO DE CULTURA, EDUCACIÓN, FORMACIÓN PROFESIONAL E UNIVER-
SIDADES (Rodríguez González): ...vostede xa a sabe. 
 
O señor PRESIDENTE: Grazas. 
 
(O señor Rodríguez González pronuncia palabras que non se perciben.) 
 
Grazas. Terminou o tempo. 
 
(O señor Rodríguez González pronuncia palabras que non se perciben.) 
 
Grazas. Ten outro turno despois. Ten outro turno. Grazas. 
 
(Aplausos.) 
 
Réplica. Señora Otero. 
 
A señora OTERO LAGO: Señor conselleiro, de verdade que hai que se armar de paciencia e 
educación, porque a lección maxistral de desvergoña, como conselleiro de Educación,... que 
lle trasladamos datos de estudos, de enquisas, nos que ten participado e coincidido, facendo 
recomendacións, UNICEF, a propia Universidade de Santiago de Compostela, e que dedique 
vostede parte do seu tempo a facer política barata arredor dun asunto tan serio... (Aplausos.) 
paréceme unha auténtica desvergoña. Sobre todo, no ton que se trasladou e no contido á 
resposta. (Aplausos.) 
 
E, efectivamente, esta pregunta foi trasladada á Comisión de Educación, ¿e sabe por que vén 
a Pleno? Para que se retracten. Porque o que nos viñeron dicir dende a dirección xeral e 
dende a consellería foi que era cuestión das familias. E facendo unha mestura absolutamente 
lamentable entre igualdade, diversidade, educación afectivo-sexual, absolutamente intole-
rable. E xa que está aquí a conselleira, xa que di vostede que tanto responden, a conselleira 
de Igualdade quero lembrar que na última interpelación no mes de decembro prometeu xun-
tar o Observatorio contra a LGBTIfobia no primeiro trimestre de 2022 —¡mentira!— (Aplau-
sos.) e presentar un estudo sobre a desigualdade no traballo nos primeiros meses do ano 
2022; (Aplausos.) conselleira, estamos no mes de xullo, ¡mentira! (Aplausos.) E ten vostede a 
desvergoña, non só de mentir en sede parlamentaria, senón de xuntar a ese Observatorio 
con motivo do Orgullo para sacar unha foto, ¡coa que está caendo na rúa! (Aplausos.) Así que 
leccións políticas as mínimas. (Aplausos.) (Murmurios.) 
 
Non hai educación afectivo-sexual, (Murmurios.) a sexualidade non é, como predica a ultra-
dereita e parte da dereita, algo sucio. Mentres se vexa como algo sucio e non como algo na-
tural e como un dereito das nenas e dos nenos non avanzamos. O silencio e a inacción fronte 
aos abusos e ás violencias, que non deixan de aumentar, é complicidade; é complicidade, 
teñen vostedes unha auténtica ausencia da máis mínima sensibilidade e seriedade arredor 
destes asuntos cada vez que os traemos ao Pleno. 
 
Señor conselleiro, a pregunta era: ¿que importancia considera a Xunta de Galicia que debe 
ter a educación afectivo-sexual nos distintos centros de ensino para contribuír a que o alum-
nado tome decisións fundamentadas sobre a súa sexualidade e a súas relacións, e previr 
abusos e violencia? A ver se, formulada a pregunta correctamente, me responde. 
 
O señor PRESIDENTE: Grazas, señora Otero. 
 
Peche da pregunta, conselleiro de Cultura, Educación, Formación Profesional e Universi-
dade. 

O señor CONSELLEIRO DE CULTURA, FORMACIÓN PROFESIONAL E UNIVERSIDADE (Ro-
dríguez González): Vexo, señora Otero, que se altera. (Interrupcións.) (Murmurios.) 
 
 Hai que ter paciencia, efectivamente, hai que ter moita, moita paciencia. Hai que ter since-
ridade, porque un político ten que ser sincero. Pode equivocarse ou non, pero ten que ser 
sincero (Aplausos.) E voulle dicir que a verdade é que estamos ante un asunto serio. De ver-
dade que é un asunto serio. Pero vostedes dá a sensación de que intentan crear un marco no 
cal yo soy bueno y tu eres malo. E a partir de aí constrúen o seu discurso. 
 
Eu deille datos, voullos repetir outra vez un pouco máis despacio. 
 
Pisa, alumnos de España con maior sensibilidade e maior respecto cara á igualdade de xé-
nero: os galegos. Actividades de formación en centros educativos vencellados ao plan Pro-
xecta: en Galicia, 630 centros; 4.500 proxectos nos últimos anos; formación do profesorado: 
2.800 actividades nos últimos anos; 23.000 docentes recibiron formación específica en igual-
dade de xénero, o 75 % do profesorado. 
 
Por certo, a macroenquisa de convivencia elaborada pola Xunta de Galicia dános e dinos que 
a inmensa maioría da gran comunidade educativa non percibe problemas de convivencia 
vencellados a esta cuestión nos centros educativos. Todo o mundo, todos os profesionais 
nos falan de que esta é unha cuestión transversal, absolutamente transversal, onde a familia 
ten un papel importante. Vostede falou aquí do tema dixital; entenderá que o profesor, o 
titor, o director, o inspector educativo non teñen culpa de que un neno estea ás once da noite 
na súa casa vendo internet. 
 
Falando en serio, vostede entenderá que, se non hai unha implicación das familias, da so-
ciedade, dos medios de comunicación, se non hai unha visión integral desta circunstancia, 
realmente, o resto queda, como vostede di, pois bueno..., algo que non lle gusta e xa está. O 
que é certo é que non lle gustou a nosa resposta. Fixémolo en comisión e facémolo por es-
crito. E, realmente, que vostede diga que non hai educación afectivo-sexual no sistema edu-
cativo estalle facendo unha emenda xeral á ministra Alegría, antes a ministra Celaá. Ten que 
vostede ver os currículos que fixo o Ministerio e verá que todo o que ten que ver coa sexua-
lidade da persoa, do individuo, está tratado dun xeito transversal, absolutamente, nos con-
tidos do currículo do sistema educativo. 
 
Bueno, eu felicítoa por ser capaz de contradicir publicamente a ministra Alegría e todo o que 
significa, pero a partir de aí, señoría, hai que ter moita paciencia para escoitar o que hai que 
escoitar nesta casa e, sobre todo, ver o uso interesado, partidista, no peor sentido da palabra, 
que fan vostedes da igualdade de xénero, algo no que podemos estar todos unidos (Aplausos.) 
e vostedes están absolutamente interesados en que esteamos separados. (Aplausos.) 
 
O señor PRESIDENTE: Grazas, conselleiro. 
 
Terminou o tempo. 
 
Grazas. 
 
Pregunta de don José Manuel Balseiro Orol e oito deputados/as máis, do G. P. Popular de 
Galicia, sobre as actuacións do plan Emprega Xuventude 
 
O señor PARDO LÓPEZ: Grazas, presidente. 
 
Boas tardes, conselleira. 

A xuventude é un dos colectivos que maiores retos afronta á hora de encontrar un emprego 
de calidade. A falta de experiencia laboral e as exixencias cada vez maiores das ofertas de 
emprego acaban reducindo significativamente as oportunidades de acceder a un posto de 
traballo. 
 
Ademais, a crise derivada do contexto socioeconómico causado pola covid, xunto coa crise 
económica causada pola subida de prezos, obriga a facer maior énfase naqueles colectivos 
con máis dificultades de acceso ao mercado laboral. 
 
Ante esta realidade, é fundamental que as administracións públicas sexan capaces de ana-
lizar as necesidades específicas das mozos e dos mozos e, unha vez localizadas, actuar sobre 
elas para garantir unha participación en igualdade de condicións co resto da poboación ac-
tiva. 
 
A pesar de que en Galicia o nivel de ocupación entre os mozos galegos é maior que no con-
xunto do Estado e que a taxa de desemprego é signifícamete inferior, é necesario volver lem-
brar que a xente nova é un dos sectores poboacionais que máis atrancos atopa á hora de 
acceder ao mercado laboral e desenvolver todo o seu potencial. 
 
E é aquí onde a Xunta de Galicia ten demostrado o seu compromiso cos máis novos. Un com-
promiso acertado e eficaz. Un compromiso que se ve reflectido nun programa pioneiro como 
é o programa Emprega Xuventude. Un plan cuxa finalidade principal é seguir a afondar nos 
retos cos que se atopa a mocidade galega e potenciar o emprego estable e de calidade, e que 
se configura como unha fórmula integral e eficaz para atallar os principais retos dos máis 
novos. 
 
Estou a falar de medidas que veñen potenciar novos modelos de traxectoria profesional e 
que tamén afondan na loita contra a discriminación laboral e de xénero dende as primeiras 
etapas da vida laboral. Un plan que pon un foco na empregabilidade da mocidade, porque 
un emprego de calidade, xunto cunha educación de calidade como a galega, son as mellores 
axudas que calquera administración lle pode ofrecer á súa mocidade. 
 
Por iso, este programa, que inviste 52 millóns de euros con destino a programas específicos 
para a mocidade, é unha moi boa nova para todos nós. Por iso, incidindo neste senso, gus-
taríame preguntarlle, conselleira, que actuacións concretas contempla o plan Emprega Xu-
ventude. (Aplausos.) 
 
O señor PRESIDENTE: Grazas, señor Pardo. 
 
Resposta da conselleira de Promoción do Emprego e Igualdade, dona María Jesús Lorenzana 
Somoza. 
 
A señora CONSELLEIRA DE PROMOCIÓN DE EMPREGO E IGUALDADE (Lorenzana Somoza): 
Grazas, presidente. 
 
Boa tarde. 
 
Grazas, señor Pardo. 
 
Efectivamente, este programa Emprega Xuventude forma parte do deseño que estamos fa-
cendo das políticas activas de emprego, fundamentalmente para os colectivos que entende-
mos que son máis vulnerables, que están máis afectados pola situación socioeconómica e 
que, polo tanto, teñen máis dificultades para inserirse no mercado laboral ou para encontrar 
empregos de calidade. 
 

XI lexislatura. Serie Pleno. Número 90. 13 de xullo de 2022 DIARIO DE SESIÓNS DO PARLAMENTO DE GALICIA

94

C
S

V
: B

O
P

G
D

S
P

G
-w

I5
R

V
18

H
v-

4
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-wI5RV18Hv-4


Son cinco programas, en concreto, dentro do Plan Emprega Xuventude, e tres son de nova 
creación, deste ano. Son 51,8 millóns de euros destinados aos cinco programas, que todos 
eles son para formación e práctica profesional e a contratación do colectivo xuvenil. 
 
O primeiro programa é o Investigo, que se regulou nunha orde do 28 de decembro, con prazo 
de solicitude aberto durante o primeiro mes do ano, para xerar emprego xuvenil nos eidos 
da investigación, a tecnoloxía e a innovación, a través de mozos e mozas dos 16 aos 30 anos. 
Son máis de 13 millóns de euros para beneficiarse, agora mesmo, 419 mozas e mozos na co-
munidade autónoma. 
 
O segundo é o Programa de primeira experiencia profesional nas administracións públicas, 
regulado tamén noutra orde de finais de ano, do 29 de decembro de 2021. Solicitáronse 
tamén estas axudas no primeiro mes do ano. Beneficia a persoas mozas desempregadas que 
teñen xa unha etapa formativa finalizada, completada, e son contratados en prácticas por 
entidades do sector público autonómico. As axudas ascenden a máis de 11 millóns de euros, 
están tamén xa beneficiando a 367 persoas contratadas. 
 
O terceiro programa novo é o programa Talento 30. Regulouse nunha orde do 1 de abril do 
ano 2022 e ten aínda aberto, ata o 30 de setembro, o prazo de solicitudes, e pretende facilitar 
un período de práctica profesional, acompañando tamén con formación, ás persoas menores 
de 30 anos. Ten dúas liñas, segundo a formación que teñen as persoas xoves. Unha é Talento 
30 en prácticas, con contratos para mozos e mozas con titulacións ou certificacións profe-
sionais; e unha segunda liña, Talento 30, formación en alternancia, para brindar tamén 
unha oportunidade laboral aos rapaces e rapazas que carecen de cualificación profesional 
recoñecida. 
 
Prevemos que imos chegar a máis de 600 contratos en entidades privadas, en empresas que 
empregarán esta subvención, que ten agora mesmo habilitado un orzamento ata 22 millóns 
de euros. 
 
Estes, como digo, son tres novos programas que se xuntan aos dous programas xa clásicos 
que forman parte do plan, que son os obradoiros de emprego para persoas mozas, que be-
nefician a máis de 300 mozos e mozas en 19 obradoiros, e o Programa Galicia Emprega. Este 
programa aínda ten aberto o prazo de solicitudes, son dous millóns de euros, e van beneficiar 
a 271 persoas novas, que van ser contratadas con cargo a esta subvención. 
 
Polo tanto, son 51,8 millóns de euros, eses cinco programas exclusivos para o colectivo xu-
venil, tres dos cales son programas novos deste exercicio orzamentario, cos que esperamos 
chegar a máis de dous mil mozos e mozas en toda Galicia. 
 
Moitas grazas. (Aplausos.) 
 
O señor PRESIDENTE: Grazas, conselleira. 
 
Réplica, señor Pardo. 
 
O señor PARDO LÓPEZ: Moitas grazas, conselleira. 
 
A Xunta de Galicia volve demostrar o seu compromiso coa empregabilidade da mocidade 
nun momento crítico como o que estamos vivindo. Así, o Plan emprega Xuventude vén 
afrontar, integral e eficazmente —como xa dixen—, os retos que atopa a mocidade galega 
e permitirá mellorar o axuste entre a oferta e a demanda de emprego no noso territorio; e, 
máis concretamente, aquel dos mozos e mozas con baixa cualificación, que son tamén os 
que máis dificultades atopan á hora de atopar traballo. Este plan Emprega Xuventude servirá 

tamén como impulso da contratación dos menores de 30 anos por parte do conxunto do te-
cido produtivo e social de Galicia. 
 
Porque, fronte a unha Xunta que traballa pola mocidade, atopámonos cunha oposición que 
non sabe o que é falar de oportunidades para a mocidade galega. Temos un Bloque Nacio-
nalista Galego que se chama así porque cooperativa de cargos debía de estar collido, (Murmu-
rios.) (Risos.), un BNG cuxo único plan de empregabilidade que teñen para a mocidade galega 
é empregalos para suxeitar pancartas nas súas manifestacións soberanistas. (Murmurios.) 
Ou un Partido Socialista de Galicia que o certo é que si que saben de plans de empregabilidade 
e os aplican, e ademais aplícanos moi ben. Pero é que, ¡claro!, que teñen un pequeno pro-
blema, porque os requisitos para acceder aos plans de empregabilidade PSdeG son moi di-
fíciles. Para ser beneficiario dun plan de empregabilidade do Partido Socialista só hai que 
cumprir un requisito, que é ser cuñado ou cuñada da presidenta do partido, da señora Car-
mela Silva. (Aplausos.) 
 
Por iso, mentres a oposición segue perdida, a Xunta de Galicia segue traballando en prol da 
mocidade galega con plans coma este, o plan Emprega Xuventude, que marca o camiño co-
rrecto. (Aplausos.) E permitirá absorber ese talento mozo e tamén permitirá fomentar que 
aquelas persoas que se formaron en Galicia queden na nosa comunidade autónoma e sigan 
contribuíndo a facer crecer a nosa comunidade autónoma. 
 
Nada máis e moitas grazas. (Aplausos.) 
 
O señor PRESIDENTE: Grazas, señor Pardo. 
 
Peche desta pregunta. Conselleira de Promoción do Emprego e Igualdade. 
 
A señora CONSELLEIRA DE PROMOCIÓN DO EMPREGO E IGUALDADE (Lorenzana Somoza): 
Grazas. 
 
Ben, gustaríame —porque non o dixen na outra intervención— destacar,  porque moitas 
veces se pon en dúbida a execución dos fondos de emprego, destacar que o 100 % deste pro-
grama está en execución, eses 51 millóns de euros —51,8— están xa agora mesmo todos ar-
ticulados a través destas ordes que ou ben xa están concedidas e, polo tanto, contratados 
estes xoves; ou ben están xa lanzadas e, polo tanto, en fase de solicitude. 
 
Son cinco programas, como digo. Imos axudar —e non é menor a cifra— a 2.000 xoves en 
toda Galicia subvencionando políticas activas que mesturan a formación con contratos la-
borais para os xoves. Pero tamén me gustaría destacar que o apoio e as políticas activas que 
está facendo a Xunta de Galicia para este colectivo, para a xuventude, non soamente están 
reducidas a este plan e a estes cinco programas, senón que tamén os xoves son un colectivo 
prioritario en todas as nosas ordes de axudas. E sono ou ben porque teñen un acceso prefe-
rente ou porque a intensidade de axuda é superior. Isto é así nos programas integrados de 
emprego, isto é así nos programas de promoción de emprego autónomo, nas subvencións 
que estamos dando tamén ás entidades locais e ás entidades sen ánimo de lucro. E para in-
centivar a contratación de persoas traballadoras son tamén colectivo preferente nos pro-
gramas de economía social, a prol da economía social e a prol do rural. Tamén no novo 
programa ES-Transforma e nos plans formativos para emprego, en toda a formación para 
desempregados, son tamén colectivo prioritario. 
 
Polo tanto, quero aproveitar a súa pregunta, señor Pardo, para animar os mozos e as mozas 
galegos porque todavía hai moitas destas convocatorias que están abertas. E tamén, se cabe, 
as empresas e os autónomos, que poden levar a cabo estas contratacións, apoiadas pola 

Xunta de Galicia e pola consellería; e subvencionadas, polo tanto, para dar esa primeira ex-
periencia profesional aos nosos xoves. 
 
Nada máis, moitas grazas. (Aplausos.) 
 
O señor PRESIDENTE: Grazas, conselleira. 
 
Pregunta de dona María Encarnación Amigo Díaz e seis deputados/as máis, do G. P. Popular 
de Galicia, sobre as accións que está a levar a cabo a Xunta de Galicia para promover me-
lloras na plataforma Telea 
 
O señor PRESIDENTE: Pregunta da señora Amigo Díaz, do Grupo Parlamentario Popular. 
 
A señora AMIGO DÍAZ: Boas tardes. 
 
Grazas, presidente. 
 
Boas tardes, señor conselleiro. 
 
Hoxe imos falar do Telea, unha plataforma tecnolóxica que, na senda das melloras que nos 
últimos anos se fixeron na sanidade galega, é moi valorada tanto polos profesionais como 
polos usuarios. Unha plataforma que permitiu, coas súas vantaxes, que moitos doentes na 
recente crise pandémica estiveran na súa propia casa perfectamente controlados e moni-
torizados. Unha plataforma que o Sergas pon á disposición dos pacientes, fundamental-
mente dos pacientes crónicos, a través da web para mellorar o seguimento das súas 
patoloxías. 
 
Somos coñecedores de que Galicia conseguiu, xunto coa rexión de Baixa Silesia, en Polo-
nia, unha das seis iniciativas de irmandade da iniciativa estratéxica promovida pola Aso-
ciación Europea de Innovación sobre Envellecemento Activo e Saudable que financia a 
Comisión Europea, e que serven para levar a cabo actividades de intercambio en coñece-
mentos. Esta colaboración vaise basear no intercambio de coñecemento no ámbito da te-
leasistencia a domicilio, un ámbito que —como comentei anteriormente— en Galicia está 
na vangarda. 
 
O Servizo Galego de Saúde adoptou este servizo durante a crise xerada pola covid coa fina-
lidade de vixiar os casos máis estables e, deste xeito, poder liberar camas para que os casos 
máis graves puideran estar nos hospitais. E tamén se está utilizando como programa de 
apoio a eses pacientes máis complicados que no momento da alta precisan un seguimento 
para garantir unha atención axeitada e unha maior vixilancia. É unha ferramenta que aporta 
seguridade e tranquilidade para os pacientes implicados no seu seguimento, e que fai que 
desa maneira se sintan tamén máis útiles. 
 
E, señor conselleiro, é bo ter memoria e recordar que en maio do ano 2017, cando o conse-
lleiro Almunia compareceu aquí nesta Cámara e moitos de nós estabamos aquí, o BNG pre-
guntáballe se cría que se podía cambiar tecnoloxía por profesionais e se esa era unha boa 
medida. Dicía tamén o Bloque Nacionalista Galego que estabamos descapitalizando de per-
soal a sanidade pública para capitalizala con tecnoloxía. E tamén que a tecnoloxía non pode 
ser un obxecto en si mesmo para entregárllelo a determinadas empresas. 
 
O BNG dubidaba de que este dispositivo tivese utilidade para a atención primaria. Afortuna-
damente, o tempo acaba poñendo a cada un no seu lugar e dándolle a razón a quen a ten, e 
afortunadamente esta tecnoloxía —asistida por ese capital humano que son os profesio-
nais— deu excelentes resultados. 

Por iso hoxe lle queremos preguntar que accións está a levar a cabo a Xunta de Galicia para 
promover as melloras na plataforma Telea. 
 
Máis nada e moitas grazas. (Aplausos.) 
 
O señor PRESIDENTE: Grazas, señora Amigo. 
 
Resposta do conselleiro de Sanidade, don Julio García Comesaña. 
 
O señor CONSELLEIRO DE SANIDADE (García Comesaña): Grazas, presidente. 
 
Boa tarde, señorías. 
 
Señora Amigo, gustaríame comezar resaltando a singularidade que neste eido ten Galicia. 
Somos a única rexión europea que conta cunha plataforma de teleasistencia e telemonito-
rización integrada na historia clínica electrónica e, ademais, accesible dende todos os niveis 
asistenciais, tanto da atención primaria, a atención hospitalaria e as residencias sociosani-
tarias. 
 
Dende que se iniciou Telea no ano 2015 ata a actualidade, monitorizáronse máis de 432.000 
doentes galegos e galegas, e recolléronse máis de 2.575.000 variables clínicas. Entre estas 
variables atópanse a tensión arterial, o peso, a temperatura, a glucosa, o grao de saturación 
en oxíxeno ou o INR. Ademais, a través desta plataforma o persoal sanitario tamén pode co-
municarse co doente a través de mensaxería asíncrona, programar videoconferencias ou 
prescribir escalas que miran, por exemplo, a dor dun doente ou que realiza unha valoración 
xeral do seu estado de saúde. 
 
E máis alá desa consulta directa e de datos rexistrados polo doente na historia clínica, a pla-
taforma tamén dispón dunha consola de control que lle permite ao equipo profesional dispor 
da posibilidade de controlar varios doentes ao mesmo tempo amosando alertas sobre eventos 
de relevancia como pode ser, por exemplo, unha subida da glucosa ou un aviso dun fallo dun 
dispositivo cardioimplantable ou un elevado valor do INR. 
 
Hai que destacar que esta plataforma non só é utilizada polos profesionais sanitarios, senón 
tamén que lles permite aos coidadores dos doentes ter información de seguimento dos mes-
mos e rexistrar eles mesmos información. Isto está a permitir, por exemplo, que o persoal 
das residencias pequenas, as sociosanitarias, que non contan con persoal sanitario, poidan 
rexistrar a información e permitir que sexan os sanitarios do Sergas quen realicen esa mo-
nitorización constante dos seus residentes. 
 
Tamén a pandemia supuxo un aproveitamento masivo —como vostede ben dicía— do Telea 
para atender as consecuencias do virus. Esta ferramenta permitiu facer un seguimento por-
menorizado da situación de milleiros de galegos, non só dos pacientes covid positivos, dos 
casos activos, senón tamén dos contactos estreitos. A enquisa aos doentes demostrou unha 
ampla aceptación deste sistema e, ante preguntas de se se atoparon seguros na súa moni-
torización ou de se lles recomendarían a ferramenta a outras persoas, ambas as respostas 
obtiveron unha cualificación de 8 puntos sobre 10. 
 
Isto anímanos a estender o uso de Telea cada vez máis. E falabamos do seguimento socio-
sanitario nas residencias, pero tamén estamos facendo seguimento farmacéutico nos coi-
dados paliativos, na realización cardíaca ou o postoperatorio de cirurxías como a bariátrica. 
 
Respecto ao seguimento de patoloxías crónicas, que foi a orixe desta ferramenta —como 
vostede ben dicía tamén—, temos agora mesmo 417 pacientes con hipertensión, 200 con 

INR, 126 con insuficiencia cardíaca ou 200 entre outras patoloxías crónicas. Polo tanto, o 
noso obxectivo é seguir traballando con esta plataforma, aumentar o número de patoloxías 
e incluso aumentar a complexidade. 
 
Máis nada. Moitas grazas. (Aplausos.) 
 
O señor PRESIDENTE: Grazas, conselleiro. 
 
Réplica. Señora Amigo. 
 
A señora AMIGO DÍAZ: Moitas grazas, señor conselleiro, pola súa resposta. Felicitámolo a 
vostede e o seu equipo polo traballo e o esforzo que sabemos que fan no día a día levando 
con acerto o temón da sanidade e situando a sanidade pública galega na vangarda tecnolóxica 
dos sistemas sanitarios de Europa. 
 
A Xunta de Galicia está a facer unha aposta decidida pola implantación das ferramentas máis 
novidosas para mellorar a atención dos pacientes e o traballo dos profesionais. E a plata-
forma Telea do Sergas sabemos que recibiu varios premios, entre eles o premio IESE-No-
vartis á excelencia operativa en xestión sanitaria. E tamén onte coñeciamos que o Sergas, a 
través da Dirección Xeral de Asistencia Sanitaria, xunto coa ACIS, formará parte do proxecto 
europeo CIRCES, destinado á transferencia e implantación de boas prácticas na atención pri-
maria, e entre esas boas prácticas está, precisamente, o Telea. Aquí vemos que administra-
cións, tanto a Comisión Europea, empresas e pacientes non son os únicos que valoran este 
servizo de teleasistencia, que non para de recibir premios e recoñecementos. Países como 
Italia, Suecia ou Romanía amosaron interese nesta práctica; é dicir, opinan todo o contrario 
do que afirmaba o Bloque Nacionalista Galego, que desde hai anos o que intentan é despres-
tixiar o sistema público de saúde. 
 
Neste segundo turno, señor conselleiro, gustaríanos que nos respondera a que avances teñen 
acadado na integración da que nos falaba agora do Telea con outros dispositivos. Porque hai 
uns meses vimos que se anunciou a adxudicación dun contrato para a integración de xeito 
automático da plataforma Telea con outros dispositivos na historia clínica do paciente, o cal 
pensamos que vai traer moitas vantaxes tanto para os pacientes como para os profesionais 
do Sergas. E queriamos saber que avances hai neste sentido. 
 
Máis nada e moitas grazas. (Aplausos.) 
 
O señor PRESIDENTE: Grazas, señora Amigo. 
 
Peche da pregunta. Conselleiro de Sanidade. 
 
O señor CONSELLEIRO DE SANIDADE (García Comesaña): Grazas, señora Amigo. 
 
Actualmente, efectivamente, estamos a potenciar a ferramenta en varios aspectos. Na actua-
lidade xa hai máis de 588 doentes das áreas sanitarias de Santiago e Lugo con dispositivos 
cardioimplantables que están sendo monitorizados remotamente, sen necesidade de ter que 
introducir ningunha información no sistema, xa que temos integrados estes dispositivos para 
que acheguen os datos de xeito automático —como vostede ben dicía— na historia clínica a 
través do Telea. Esta integración dos cardioimplantables en Telea porase de xeito inminente 
tamén nas áreas da Coruña, Vigo e Ourense; e, antes de que finalice o ano, nas de Ferrol e 
Pontevedra. Isto supón non só unha mellora nas prestacións da atención, senón tamén unha 
mellora na comodidade. Estes doentes xa non terán que ir ao hospital cada seis meses realizar 
ningunha descarga de información pois só son chamados se se detecta algunha anomalía no 
seguimento semestral ou se salta algunha alerta en calquera momento do día. 

Neste mesmo marco de actuación, estase traballando no ámbito da diabetes, integrando 
tamén Telea cos seus dispositivos. A partir de setembro empezaremos a monitorizar xa os 
doentes da área sanitaria da Coruña que dispoñan de bombas de insulina ou doutros meca-
nismos de medición continua de glucosa, e logo estenderase ao resto das áreas. E o seguinte 
campo de traballo de conexión do dispositivo será a hemodiálise domiciliaria, que tamén 
verá a luz antes de final de ano, neste novo modelo de interoperabilidade. 
 
Pero, ademais, de xeito complementario a estas actuacións de conectividade cos dispositivos, 
atópase o desenvolvemento da que estamos realizando xa á carpeta persoal do paciente. Esta 
plataforma intégrase con E-saúde e completa Telea, xa que permite que calquera cidadán ga-
lego, de forma proactiva, poida rexistrar ou compartir cos seus profesionais sanitarios calquera 
información relevante da súa saúde, dende variables clínicas ata informes sanitarios de inte-
rese, pasando por imaxes anatómicas ou mesmo exercicio físico que estea realizando a través 
de aplicacións móbiles. O persoal sanitario poderá ver esta información compartida dende a 
historia clínica, incluíla nela se o considera de valor asistencial, e iniciar o seguimento con 
Telea se ve oportuno comezar o seguimento do doente a través desta modalidade asistencial. 
 
Hai que destacar que o acceso ao Telea por parte do cidadán é extremadamente sinxelo e 
que se pode realizar a través do móbil ou de calquera outro dispositivo. Ten un sistema de 
dobre factor que permite empregar un usuario con clave de acceso reforzada con pin que se 
envía ao móbil, ou tamén permite o acceso directo a través da chave 365. E neste aspecto 
hai que resaltar que a vacinación fronte á covid permitiu dar un enorme salto ao acreditar 
de xeito case conxunto a 1,5 millóns de galegos con esta chave 365. 
 
Como ve, señora Amigo, a Xunta de Galicia está a facer unha aposta decidida pola implan-
tación das ferramentas máis novidosas para mellorar a atención dos doentes e tamén o tra-
ballo dos profesionais, á vez que situamos a sanidade pública galega na vangarda tecnolóxica 
dos sistemas sanitarios europeos e, sobre todo, ao servizo dos galegos e das galegas. 
 
Máis nada. Moitas grazas. (Aplausos.) 
 
O señor PRESIDENTE: Grazas, conselleiro. 
 
Pregunta de dona María Montserrat Prado Cores e tres deputados/as máis, do G. P. do Blo-
que Nacionalista Galego, sobre a avaliación por parte do Goberno galego da repercusión do 
peche de camas, diminución de quirófanos, probas diagnósticas e consultas nas listas de 
espera na Área Sanitaria de Pontevedra e O Salnés 
 
O señor PRESIDENTE: Pregunta da señora Prado Cores, do Grupo Parlamentario do Bloque 
Nacionalista Galego. 
 
A señora PRADO CORES: Boa tarde, conselleiro. 
 
Xa podemos estar todas tranquilas, temos dispositivos a mazo, ¡lástima non ter profesio-
nais!, pero polo resto todo ben, ¿non? (Aplausos.) 
 
Mire, hoxe quero preguntarlle, e supoño que está ao tanto, cal é a situación sanitaria da Área 
de Pontevedra e O Salnés. As políticas sanitarias do Partido Popular teñen a atención pri-
maria ao límite, reducida a actividade hospitalaria, peche de camas... E as consecuencias son 
unha presión sobre o Servizo de Urxencias realmente inasumíbel. E voulle dicir así uns can-
tos datos. 
 
No centro de saúde do Grove só se atenden urxencias, pois de 9 médicos soamente están 2, 
1 ás veces. Teñen a axenda pechada até outubro. En Sanxenxo non cubriron as vacacións nin 

de enfermería nin de pediatría, e só coa metade do reforzo de costa. En Marín, de 14 profe-
sionais, hai 8; en Poio faltan 4; en Virxe Peregrina, de 21, hai 8; en Barro, de 2, hai 1; en 
Cuntis, de 3, hai 1; na Illa, de 2, hai 1; en Cambados faltan 4. Están sen médico en Raxó, ou 
en Cerdedo soamente teñen 7 días no mes de xullo médico. E eliminaron pediatría na Illa de 
Arousa, en Ribadumia, A Lama, Barro, Campo Lameiro, Cerdedo, Ponte Caldelas ou Vilaboa. 
Só estou falando da área sanitaria Pontevedra-O Salnés. En Cambados só hai 1 pediatra, 
cando tiña que haber 3; ou en Caldas, Moraña, Cuntis e Portas hai 1 pediatra a media xornada 
atendendo os catro concellos. 
 
Nos PAC a situación é tamén realmente preocupante: Vilagarcía, Cambados, Sanxenxo, Cal-
das e Pontevedra, en descubertos continuos. Unha profesional tivo que facer unha garda en 
tres centros diferentes. E na Parda, 200 urxencias e 11 domicilios nun día, e cantidade de 
días un só profesional facendo o traballo de tres; igual que en Caldas ou en Cambados. Sen 
reforzo de costa, sen reforzo, a pesar dos miles de persoas que acoden por vacacións a todos 
estes concellos da área. Consultorios que pecharon pola pandemia e non volveron abrir. 
 
E a pregunta, señor conselleiro, é ¿a onde cre vostede que van todas esas persoas que non 
reciben atención na atención primaria? Pois si, ás urxencias dos hospitais. E con tal motivo 
Montecelo está tendo unhas medias de 250 urxencias ao día; no hospital do Salnés, unha 
media de 160 urxencias ao día. E urxencias que colapsan por ese tremendo fluxo de persoas 
e que seguen colapsadas pola dificultade de drenar esas persoas que chegan e que logo non 
dan saído. Non dan saído, ¿por que? Porque, a pesar de estar nun pico importante do contaxio 
covid, de ter unhas listas de espera brutais, de ter a atención primaria saturada e saber que 
a poboación necesita ser atendida nalgún lado, pois persisten en pechar camas. Decidiron 
pechar máis de 200 camas na área sanitaria, ter baixo mínimos as probas diagnósticas ou 
os quirófanos. E, polo tanto, ¿consecuencia? Persoas agardando ser consultadas durante 
horas, e outras agardando a ser ingresadas durante horas e incluso días. 
 
O señor PRESIDENTE: Grazas, señora Prado. 
 
A señora PRADO CORES: Moitas grazas. 
 
O señor PRESIDENTE: Grazas. 
 
A señora PRADO CORES: Moitas grazas. (Aplausos.) 
 
O señor PRESIDENTE: Grazas. 
 
Resposta do conselleiro de Sanidade. 
 
O señor CONSELLEIRO DE SANIDADE (García Comesaña): Grazas, presidente. 
 
Boa tarde, señorías. 
 
Señora Prado, coma de costume, volve vostede facer unha radiografía sesgada e irreal, acha-
cando aos recortes do PP unha medida que se toma anualmente en todas as tempadas esti-
vais, en Galicia e no resto de España, este ano e todos os anteriores —tamén, por suposto, 
cando vostedes gobernaban—. 
 
Voulle dar un dato a modo de recordatorio, porque sempre hai que insistir. No ano 2022 o 
orzamento do persoal para a sanidade pública en Galicia é de 1.906 millóns de euros; no 
2009 era de 1.556 millóns de euros; é dicir, máis de 350 millóns de euros máis en recursos 
humanos neste Goberno do Partido Popular. Por iso teño que dicir que o de que «recortamos 
en sanidade» é máis un slogan do BNG que unha realidade. 

Mire, o Sergas leva a cabo unha planificación sobre cal será a ocupación prevista de camas 
tanto por ingresos médicos como polos derivados da actividade cirúrxica. Obviamente, esta 
planificación elabórase tras un estudo no que se ten en conta a frecuentación das distintas 
áreas hospitalarias en cada área sanitaria e concreta dos anos anteriores. 
 
Durante o período estival está documentada unha importante diminución tanto da preva-
lencia como da morbilidade de numerosas patoloxías. Isto é responsable de que haxa un 
menor número de pacientes susceptibles de atención sanitaria, o cal, ademais, coincide co 
momento no que o persoal sanitario toma as súas merecidas vacacións. 
 
É por estes motivos polos que se reduce o número estimado de camas en funcionamento, 
ocorre todos os anos. Vostedes todos os anos anticipaban a apocalipse e a apocalipse nunca 
chega. 
 
O ano pasado, cando se deixaron un 90 % das camas en funcionamento durante o verán en 
plena onda pandémica, hai que recordar, vostedes puxeron o grito no ceo. ¿Sabe cal foi a 
ocupación total durante o verán? Un 72 % en toda Galicia. Porque, ademais, ao número de 
camas que se estima que se ocupen sempre se lle engade unha porcentaxe de seguridade, en 
torno a un 10 % ou 12 %, para garantir a correcta atención aos pacientes. Pero se este ano, 
ao contrario que todas as anteriores apocalipses anticipadas polo Bloque, houbese problemas 
de ocupación poderiamos resolvelo porque as camas en ningún caso se pechan, como vos-
tedes din. As camas ás que vostede cualifica como pechadas atópanse sempre dispoñibles, 
ao cen por cento, nunca se retiran das habitacións e están preparadas todo o verán para ser 
utilizadas se os pacientes as precisan ou se a situación sanitaria así o require. 
 
Por exemplo, dito isto, temos o caso do Hospital Provincial de Pontevedra, ao que vostede 
se refería, onde a semana pasada, debido a unha situación sanitaria casual —que diría vos-
tede— se habilitaron máis camas para poder atender ese repunte de ingresos. 
 
Polo tanto, nin hai plan para desmantelamento da sanidade pública nin hai plan para en-
gordar a sanidade privada. Se segue por esa liña, señora Prado, non vou ter máis remedio 
que lembrarlle o seguinte: foi un goberno do que vostede era alto cargo o que trouxo a este 
Parlamento os orzamentos máis caros na historia de Galicia en relación á derivación a cen-
tros concertados, 220 millóns de euros. (Aplausos.) Con este historial  [...] deberían pensar 
dúas veces... (Aplausos.)   
 
O señor PRESIDENTE: Grazas, conselleiro. 
 
Terminou o tempo. 
 
Grazas. 
 
Réplica, señora Prado. 
 
A señora PRADO CORES: Fixérono tan ben, tan ben, tan ben que os profesionais e a poboa-
ción quéixase de puro vicio. (Aplausos.)   Mire, esas consecuencias, señor conselleiro, de 26, 
20 e 17 doentes á vez esperando para ingreso, ou 30 horas para conseguir unha cama, e a 
pesar dese caos, porque as persoas, cando están pendentes de ingreso é porque necesitan 
atención sanitaria, non están pendentes de embarcar nun avión, e a pesar de todo iso, resulta 
que o xerente da área sanitaria deu a mesma contestación ca vostedes: as camas seguen nas 
habitacións, non se levan de aí. É dicir, temos centros de saúde sen médicos e temos camas 
sen profesionais, pero estar están alí. Esa é a contestación que dan vostedes, moi ocorrente, 
tan ocorrente como o anuncio do presidente da Xunta, que, diante desta situación dramática 
—non dita polo BNG, senón polos profesionais e porque a xente está na rúa—, o presidente 

da Xunta anuncia visitas guiadas a Montecelo como gran alternativa á situación sanitaria. 
Que a xente poida ir ver as obras do Gran Montecelo. ¡Realmente esperpéntico! 
 
E a esta situación temos que engadirlle tamén, señor conselleiro, a situación das ambulan-
cias, moi deficitarias, e que fai que tarden media hora en chegar desde Sanxenxo a Vilagarcía, 
por exemplo, porque vostedes colleron unha ambulancia que tiña que estar no Hospital do 
Salnés e lévana para Sanxenxo. En vez de ampliala, resulta que cambian o recurso. (Aplausos.) 
Ou que haxa persoas esperando dez horas para ser trasladadas desde o hospital á súa casa. 
 
Polo tanto, señor conselleiro, coa súa irresponsabilidade está poñendo en risco a saúde e a 
vida da veciñanza da área sanitaria de Pontevedra O Salnés. Non poden ter ao límite conti-
nuamente os profesionais e non poden ter ao límite continuamente a poboación. 
 
Os galegos e galegas precisan atención con calidade e digna, e gardar horas non é dignidade, 
non ter cita non é dignidade, estar nun corredor atendido non é dignidade. E, polo tanto, 
conselleiro, póñase man á obra e atenda as demandas dos profesionais e da veciñanza da 
área sanitaria Pontevedra-O Salnés, que neste momento está totalmente colapsada. 
 
Moitas grazas. (Aplausos.) 
 
O señor PRESIDENTE: Grazas, señora Prado. 
 
Peche da pregunta, conselleiro de Sanidade. 
 
O señor CONSELLEIRO DE SANIDADE (García Comesaña): Señora Prado, no relativo á plani-
ficación sanitaria no período estival, insisto en que o Servizo Galego de Saúde planifica todos 
os anos, dende que existe a adecuación dos recursos, segundo a demanda asistencial e man-
tendo operativos os recursos adaptados a esta realidade. Deste xeito, facemos os plans de con-
tinxencia na gripe, fíxose o plan de probas na covid ou, por exemplo, a campaña da vacinación. 
 
Son unhas medidas que, como xa lle dixen, se toman seguindo os criterios e estudos reali-
zados polos responsables da asistencia sanitaria para unha adecuada prestación da atención 
aos pacientes. E nestas estimacións tamén se ten en conta facilitar as vacacións regulamen-
tarias, permisos, licenzas, solicitados polo persoal. Agardo, señora Prado que non queira que 
suspendamos, como se fixo nalgunha comunidade autónoma, as vacacións e os permisos a 
que teñen dereito todos os profesionais. E é unha responsabilidade dun goberno serio coma 
este adoptar as medidas de xestión que preserven a eficiencia e a correcta utilización de re-
cursos, tal e como debe ser nun sistema sanitario público como o noso. 
 
Pero se é preciso habilitar todas as camas dispoñibles dos centros hospitalarios por suposto 
que se habilitan. E tamén, cando sexa preciso, levaremos a cabo a contratación de persoal 
para reforzo. Acaba de velo na área sanitaria de Pontevedra-O Salnés, que tan ben di coñecer, 
onde se levou a cabo a incorporación de dous profesionais de medicina interna. 
 
Pero avánzolle unha realidade: os datos do ano pasado mostran que a ocupación na área sa-
nitaria de Pontevedra-O Salnés nos meses de xullo, agosto e setembro nunca superou o 75 % 
das camas, e este ano está previsto o emprego do 89 % das camas de hospitalización. 
 
Pídolle que presente esta mesma pregunta a finais de setembro e vexamos neste pleno que 
previsións se cumpriron, se as do BNG ou as dos profesionais de asistencia sanitaria do sis-
tema público de saúde. 
 
E se o que lle preocupa é a recuperación da actividade, teña algúns datos: entre xaneiro e 
maio de 2022, o sistema sanitario público galego, ese que vostede di que está colapsado, au-

mentou toda a súa actividade asistencial. Realizáronse unhas 8.000 intervencións cirúrxicas 
adicionais, máis de 130.000 consultas externas máis, e máis de 140.000 probas diagnósticas 
complementarias durante o mesmo período que no ano 2021. 
 
A día de hoxe en Galicia, neste semestre levamos feitas 18,5 millóns de consultas na rede 
pública no Servizo Galego de Saúde. Isto vén ser que cada galego galego foi 6,8 veces  a unha 
consulta neste período. ¿Iso é colapso do sistema sanitario público galego, señora Prado? 
Facemos cada día 150.000 consultas no sistema público de saúde. Polo tanto, con este esforzo 
pretendemos mellorar os resultados da lista de espera, igualar os de 2019, que foron os me-
llores que tivemos nunca, e tamén seguir mantendo a terceira posición que temos agora 
mesmo en todo o sistema sanitario público nacional, con datos do Ministerio de Sanidad, e 
non nosos. O tempo de espera medio cirúrxico, tras unha pandemia, está practicamente igual 
que o que estaba no 2009 e é moito mellor nas consultas. 
 
Polo tanto, nin sequera unha pandemia leva a sanidade pública galega aos rexistros que dei-
xou o seu goberno. Creo que debería ter en conta estes datos e poñelos, primeiro, en valor e, 
despois, en contexto. Se esta visión catastrofística é de por si bastante inxusta coa realidade 
actual da sanidade pública galega... 
 
O señor PRESIDENTE: Grazas. 
 
O señor CONSELLEIRO DE SANIDADE (García Comesaña): ...o que xa non resiste é a com-
paración... (Aplausos.)  
 
O señor PRESIDENTE: Grazas. 
 
Pregunta de dona Noelia Pérez López e seis deputados/as máis, do G. P. Popular de Galicia, 
sobre as previsións da Xunta de Galicia en relación co desenvolvemento do Plan de infraes-
truturas sanitarias de atención primaria na provincia de Ourense 
 
A señora PÉREZ LÓPEZ: Boa tarde, conselleiro. 
 
Dicía Castelao que o verdadeiro heroísmo está en transformar os desexos en realidade e as 
ideas e feitos. E é un feito que o Goberno galego leva anos renovando e transformando o 
Servizo Galego de Saúde. En épocas de vacas fracas, como se soe dicir, o Partido Popular fixo 
unha ambiciosa aposta por ampliar e construír novos hospitais por toda a nosa xeografía, e 
a crise da covid demostrou que a sanidade galega, os profesionais e as infraestruturas esti-
veron á altura dos mellores e nos gañamos o respecto máis aló das nosas fronteiras. 
 
E aquí gustaríame, se vostede mo permite, ter un recordo especial para o conselleiro que o 
precedeu, para o señor Almuíña, por todo o seu traballo e o seu esforzo durante esa época. 
 
Investimos en novas infraestruturas, en novas tecnoloxías e hai unha nova aposta e unha 
aposta decidida en materia de innovación, na procura sempre dunha mellor atención e de 
mellor calidade na asistencia sanitaria das galegas e dos galegos. Concretamente, na pro-
vincia de Ourense esas melloras materializáronse na primeira fase do plan director do CHUS, 
xa rematada, na segunda fase xa en marcha, e que contará cun investimento de preto de 
52,6 millóns de euros. E tamén actuacións no hospital do Barco ou no Comarcal de Verín. 
Actuacións que usuarios e pacientes perciben e valoran positivamente cada día. 
 
E nesa liña de seguir mellorando a sanidade pública galega, a Xunta orzou para este ano 
2022 un investimento de 34 millóns de euros para a construción e remodelación de novas 
edificacións de atención primaria. 

A finais do pasado ano coñeciamos o alcance dese plan con que o Goberno do presidente 
Rueda deixará un mapa respecto aos centros de saúde e atención primaria na nosa comu-
nidade. Un gran esforzo investidor que contempla 51 actuacións para adecuar infraestru-
turas e equipamentos sanitarios ás necesidades de pacientes e ás necesidades de 
profesionais; e que, sen dúbida, redundará na atención e na mellora asistencial do 25 % da 
poboación galega. 
 
Parte desas actuacións —como lle dicía— están localizadas na miña provincia, en Ourense, 
e desenvolveranse tanto no entorno rural como na propia cidade das Burgas. 
 
E hoxe queriamos interesarnos, nesta última pregunta do Pleno, por esa folla de ruta na que, 
en base a criterios técnicos e a criterios asistenciais, a Consellería de Sanidade fixou as súas 
prioridades. 
 
En concreto, queriamos que nos explicara, e coñecer, como avanzan as actuacións que se 
levarán a cabo en Ourense, recollidas nesas fases —na fase I e na fase II— do Plan de in-
fraestruturas de atención primaria que están a desenvolver desde a súa consellería. 
 
Máis nada e moitas grazas. (Aplausos.) 
 
O señor PRESIDENTE: Grazas, señora Pérez López. 
 
Resposta do conselleiro de Sanidade. 
 
O señor CONSELLEIRO DE SANIDADE (García Comesaña): Boa tarde, presidente. 
 
Señorías. 
 
Señorías, tal e como refire, unha vez que se aprobou, a finais do ano pasado, polo Consello da 
Xunta o Plan de infraestruturas sanitarias de atención primaria, eu mesmo remitín cartas a 
todos os alcaldes e alcaldesas que tiñan novos centros contemplados nesas fases I e II do plan. 
 
Nesas cartas puxémonos á disposición para que o noso persoal técnico avaliase aquelas par-
celas que nos ofrecesen. Quero destacar a vontade e colaboración da práctica totalidade dos 
gobernos —neste caso, gobernos locais— afectados na provincia de Ourense e que deseguido 
se puxeron en marcha para buscar parcelas e poder executar esta planificación. 
 
No que respecta á fase I, quero destacar a axilidade dos concellos de Boborás e Muíños. Con 
eles nin sequera fixo falta asinar un protocolo previo. Fixeron moi rápido propostas concre-
tas de parcelas, co cal recibiron a preceptiva visita técnica para validalas, e iniciamos os trá-
mites dos convenios. Os convenios asináronse en marzo e en maio, respectivamente, e o 
trámite municipal das parcelas está xa moi avanzado. Boborás xa nos remitiu a escritura 
que acredita que xa se fixo co terreo, e Muíños xa nos mandou o inicio do expediente de ce-
sión. En vista desta celeridade, decidímonos a iniciar xa os procesos de contratación e temos 
xa aprobadas as encomendas de xestión á Axencia Galega de Infraestruturas, para que licite 
este ano os proxectos arquitectónicos destes dous novos centros de saúde. (Aplausos.) 
 
En relación ao Concello do Carballiño, fixo varias propostas de parcelas, pero a única que 
ofrecía perspectivas de rápida dispoñibilidade era a que actualmente ocupa a estación de au-
tobuses. Neste sentido, fixemos unha proposta de protocolo ao Concello para iniciar o trá-
mite deste terreo, e falamos co alcalde, que nos solicitou un compromiso de espazo para 
aparcadoiro. Asumimos esa proposta e remitimos unha segunda versión do protocolo na que 
garantiamos 1.000 metros cadrados para este fin. O alcalde respondeunos facendo unha pro-
posta de máis metros cadrados para aparcadoiro pero, despois dunha análise técnica, tive-

mos que comunicarlle que non era posible sen comprometer o espazo necesario para o propio 
centro. Polo tanto, seguimos agardando a que nos confirme que acepta esa segunda proposta 
que lle foi trasladada, e confiamos resolver o antes posible para asinar o protocolo e iniciar 
tamén os trámites de licitación do proxecto. 
 
No que respecta aos centros proxectados da fase II, en Montederramo houbo unha oferta de 
parcela por parte do Concello, que se visitou en maio e se avaliou como idónea, polo que asi-
naremos en breve un protocolo. 
 
Respecto ao centro de Mariñamansa, en Ourense, o alcalde solicitounos unha reunión, que 
mantivemos e na que se analizaron varias propostas de localizacións. 
 
E sobre Allariz lamento non poder dicirlle nada porque o Concello non ten dado ningunha 
resposta, nove meses despois de remitir a nosa solicitude. (Murmurios.) 
 
Máis nada. Moitas grazas. (Aplausos.) 
 
O señor PRESIDENTE: Grazas, conselleiro. 
 
Réplica. Señora Pérez López. 
 
A señora PÉREZ LÓPEZ: Señor conselleiro, vostede acaba de confirmarme que os que máis 
presumen de defender a sanidade pública galega son os primeiros en deostala e en poñer 
atrancos. 
 
Supoño que se imaxinará —polo que acaba de dicirme— a quen estou a referirme. Esta 
mesma mañá nesta Cámara o Bloque Nacionalista Galego acusou o Partido Popular de non 
tomar medidas para fortalecer a sanidade pública. Hai un momento seguiu e fixo máis do 
mesmo, e a señora Pontón hai un mes puña o Goberno de Allariz como exemplo de como se 
teñen que facer as cousas. Mal exemplo, acabamos de decatarnos hoxe, porque vemos que a 
realidade é totalmente diferente á que pretenden amosarnos. 
 
Os veciños de Allariz teñen que saber que o Bloque Nacionalista Galego está a bloquear e 
está a atrasar que a Xunta de Galicia avance na construción dese novo centro de saúde, que 
permitirá ampliar espazos e incorporar novos profesionais e novos servizos. 
 
Eu agradézolle a información que nos facilitou hoxe e seguro, estou convencida, de que os 
veciños de Allariz llo agradecerán tamén. 
 
E volvo ao obxecto da miña pregunta, señor conselleiro. Non me mencionou vostede na súa 
primeira quenda nada nin do centro de saúde da Rúa nin do centro integral de saúde da cidade 
de Ourense. Polo que nesta segunda quenda, nesta segunda intervención, eu pediríalle que 
afondase nestes dous proxectos, que tamén son de vital importancia para a nosa provincia. 
 
E remato como iniciei a miña pregunta, pero moito máis convencida aínda, nestes momen-
tos, do que o estaba cando a formulei. Os compromisos amósanse con feitos e no caso da 
sanidade pública tamén. 
 
E máis nada pola miña parte. E agradeceríalle que afondase nestas cuestións destes dous 
centros que lle acabo de formular. (Aplausos.) 
 
O señor PRESIDENTE: Grazas. 
 
Peche da pregunta. Conselleiro de Sanidade. 

O señor CONSELLEIRO DE SANIDADE (García Comesaña): Grazas, presidente. 
 
Señora Pérez, efectivamente, hai dous centros de saúde na provincia de Ourense que estaban 
nesa chamada fase cero do plan. E era así porque xa tiñamos iniciados os trámites e, loxi-
camente, non foi necesario remitir cartas aos concellos. 
 
O primeiro é o centro de saúde da Rúa, sobre o que xa tiñamos asinado o convenio de cola-
boración dende abril do 2021, desenvolvendo un protocolo do ano 2020. A execución deste 
centro está xa encomendada á Axencia Galega de Infraestruturas, que licitou en marzo deste 
ano o proxecto e ten xa unha proposta de empresa adxudicataria, co cal en cuestión de días 
ese contrato se formalizará e se comezará a traballar nese proxecto do novo edificio. No que, 
por certo, participaron os profesionais na súa avaliación. 
 
E respecto ao centro integral de saúde de Ourense —como sabe— é un proxecto moi ambi-
cioso que vai supoñer unha transformación total da atención primaria na cidade. Supón de-
moler o actual centro de saúde Novoa Santos e construír nesa parcela un novo edificio que 
unifique as prestacións dese centro de saúde actual co punto de atención continuada, ac-
tualmente ubicado na rúa Concello. 
 
En agosto de 2021 licitouse o proxecto e está adxudicado xa dende decembro a un estudo de 
arquitectura, que xa presentou un proxecto básico que contempla unha actuación singular 
que vai dar continuidade, por certo, a ese compromiso que ten a Xunta de Galicia co uso da 
madeira nos edificios públicos. Con este proxecto básico temos xa solicitada a licenza de 
obra ao Concello para que, mentres se tramita, a adxudicataria poida rematar o proxecto de 
demolición do actual edificio e tamén o proxecto de execución do futuro. 
 
Unha vez que rematen estes procesos poderemos licitar a obra e iniciar o que vai ser un pro-
ceso de tránsito complexo no que haberá que buscar localizacións provisionais para os ser-
vizos sanitarios mentres se executa esta obra. Pero temos claro que é un esforzo tanto 
loxístico como orzamentario que vai pagar a pena polo que ten de beneficio para todos os 
pacientes ourensáns. 
 
Con isto remato este repaso sobre o desenvolvemento dos proxectos contemplados no Plan 
de infraestruturas sanitarias da atención primaria en Ourense. Como anunciamos cando lan-
zamos este plan, a velocidade de cada proxecto vai en función do interese e da colaboración 
dos concellos afectados aos que se licitaron as parcelas para executar estes novos centros. 
Por iso hai tanto camiño andado xa en Boborás ou en Muíños e, sen embargo —como vostede 
dicía—, nada en Allariz; hai quen se interesa e quen non. 
 
Dende a Xunta estamos satisfeitos porque estamos dando resposta a todos os concellos que 
amosan interese por recibir investimentos en materia de sanidade pública. E porque, ade-
mais, estamos a compatibilizar estes investimentos nos centros de primaria con ter agora 
mesmo —como vostede ben dicía— obras en marcha nos tres hospitais da área: no novo 
edificio de hospitalización do CHUO; nas reformas de farmacia, cirurxía maior e hospital de 
día de Valdeorras; (Murmurios.) e tamén —como dicía, se me permiten— no novo edificio 
de Urxencias de Verín. 
 
Máis nada. Moitas grazas. (Aplausos.) 
 
O señor PRESIDENTE: Grazas, conselleiro. 
 
Remata aquí o Pleno. 
 
Boa tarde. 
 
Remata a sesión ás cinco e cinco minutos da tarde.

